
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



ISI KANDUNGAN : 

BIL TARIKH TAJUK 

JANUARI 

1. 9 Januari 2024 Perutusan Tahun Baharu MINDEF 2024 Fokus Utama Dalam 

Mencapai Visi Malaysia Sebagai Sebuah Negara Yang Selamat, 

Berdaulat Dan Makmur 

   

2. 11 Januari 2024 Lawatan Pasca Banjir Peringkat Negeri Kelantan 

   

3. 12 Januari 2024 Lawatan Pasca Banjir Peringkat Negeri Terengganu 

   

4. 24 Januari 2024 Lawatan Rasmi Timbalan Menteri Pertahanan Ke Kawasan Operasi 

Angkatan Tentera Malaysia Di Pantai Timur Sabah 

   

5. 27 Januari 2024 Lawatan Kerja Timbalan Menteri Pertahanan Ke Stesen Luar Pantai, 

Pangkalan Tldm Kota Kinabalu, Kem Lok Kawi Dan Pangkalan 

Udara Labuan 

   

   

FEBRUARI 

6. 2 Februari 2024 Penyerahan Fast Interceptor Craft (FIC) G2000 MK II Kepada 

Kerajaan Malaysia Di Pangkalan TLDM Kota Kinabalu, Sabah 

   

7. 5 Februari 2024 Mesyuarat Kedua Menteri-Menteri Pertahanan Negara Ahli Islamic 

Military Counter Terrorism Coalition (IMCTC) 

   

8. 5 Februari 2024 Second Defence Ministers’ Meeting Of Islamic Military Counter 

Terrorism Coalition (IMCTC) 

   

9. 13 Februari 2024 Kajian Separuh Penggal Kertas Putih Pertahanan (KSP KPP) 

   

10. 19 Februari 2024 Lawatan Rasmi Menteri Pertahanan Ke Republik Persekutuan 

Jerman 

   

11. 29 Februari 2024 Majlis Anugerah Perkhidmatan Cemerlang (APC) Dan Jasamu 

Dikenang Kementerian Pertahanan Tahun 2024 

   



MAC 

12. 3 Mac 2024 Program Peduli Veteran Timbalan Menteri Pertahanan Santuni 

Veteran ATM Di Langkawi 

   

13. 6 Mac 2024 Sesi Permukiman Menteri-Menteri Pertahanan ASEAN Di Luang 

Prabang, Lao PDR 

   

14. 14 Mac 2024 Majlis Ramah Mesra YB Menteri Pertahanan Bersama Warga 

Tentera Udara Diraja Malaysia (TUDM) 

   

15. 17 Mac 2024 Majlis Berbuka Puasa YB Menteri Pertahanan Bersama Warga 

TLDM Di Pangkalan TLDM Johor Bahru 

   

16. 26 Mac 2024 Lawatan Kerja Rasmi Ke Bawah Duli Yang Maha Mulia Seri Paduka 

Baginda Yang Di-Pertuan Agong Sultan Ibrahim Ke Kementerian 

Pertahanan 

   

17. 30 Mac 2024 Majlis Berbuka Puasa YB Menteri Pertahanan Bersama Warga 

Tentera Darat Malaysia Di Pusat Latihan Tentera Darat, Ulu Tiram, 

Johor Bahru 

   

   

APRIL 

18. 4 April 2024 Kunjungan Hormat Ke Atas Menteri Pertahanan Malaysia Oleh Tuan 

Yang Terutama (TYT) Prabowo Subianto, Menteri Pertahanan 

Republik Indonesia 

   

19. 16 April 2024 Projek Perumahan SASaR: Langkah Penting Memastikan Warga 

ATM Dan MinDef Memiliki Rumah Sendiri 

   

20. 22 April 2024 Menteri Pertahanan Melawat Keadaan Rumah Keluarga Angkatan 

Tentera 4 Rejimen Semboyan Diraja Sebelum Beramah Mesra 

Bersama Warga Kem Erskine, Kuala Kubu Bharu 

   

21. 26 April 2024 LIMA 2025 Menjanjikan Lonjakan Inovasi Dan Transformasi Untuk 

Industri Aeroangkasa Dan Maritim 

   



22. 26 April 2024 LIMA 2025 Soars To New Heights In Transforming And Innovating 

The Aerospace & Maritime Landscape 

   

23. 27 April 2024 Lawatan Kerja Dan Majlis Aidilfitri YB Menteri Pertahanan Bersama 

Anggota Dan Keluarga Di Batalion Ke-18 Rejimen Askar Melayu 

Diraja (PARA), Kem Seri Pantai 

   

24. 27 April 2024 Peduli Veteran Madani Timbalan Menteri Pertahanan Peringkat 

Wilayah Sarawak 

   

   

MEI 

25. 2 Mei 2024 YB Menteri Pertahanan Meneruskan Lawatan Kerja Ke Kem 

Terendak Melaka 

   

26. 5 Mei 2024 Pameran DSA & NATSEC ASIA 2024 Membina Ketahanan Negara 

Untuk Generasi Masa Hadapan 

   

27. 6 Mei 2024 Putrajaya Forum 2024 - Persidangan Mengenai Pertahanan Serta 

Keselamatan Serantau Dan Antarabangsa 

   

28. 6 Mei 2024 Penyertaan Pavilion Kementerian Pertahanan Di Pameran DSA 

2024 & NATSEC ASIA 2024 Di MITEC, Kuala Lumpur 

   

29. 7 Mei 2024 Seminar Keselamatan Antarabangsa Usul Peluang Dan Cabaran 

Dalam Mempertingkat Keselamatan Negara Melalui Tatakelola Yang 

Cekap Serta Rakan Strategik Yang Dipercayai 

   

30. 7 Mei 2024 Kolaborasi Inovatif Dalam Pemantapan Jalinan Pendidikan Serta 

Kemahiran Antara Global Turbine Asia Sdn Bhd, Yayasan Lembaga 

Tabung Angkatan Tentera Dan Universiti Kuala Lumpur 

   

31. 9 Mei 2024 Perasmian Turkish Aerospace Malaysia’s Cyberjaya Operations Hub 

Oleh YB Dato’ Seri Mohamed Khaled Bin Nordin 

   

32. 9 Mei 2024 Penutup Pameran DSA 2024 Dirangkum Dengan Kejayaan 

   



33. 10 Mei 2024 Menteri Pertahanan Turun Padang Bagi Memantau Projek Poliklinik 

Dan Senggaraan Rumah Keluarga Angkatan Tentera Di Kem 

Mahkota Kluang 

   

34. 12 Mei 2024 Seramai 500 Veteran Angkatan Tentera Malaysia Diiktiraf Menerusi 

Penganugerahan Pingat Jasa Malaysia Oleh Yang Berhormat 

Menteri Pertahanan 

   

35. 12 Mei 2024 Peduli Veteran Madani Timbalan Menteri Pertahanan Peringkat 

Negeri Sabah 

   

36. 13 Mei 2024 Menteri Pertahanan Turun Padang Melihat Sendiri Status Projek 

Rumah Keluarga Angkatan Tentera Dan Poliklinik Pangkalan Udara 

Kuantan 

   

37. 21 Mei 2024 Timbalan Menteri Pertahanan Santuni Veteran ATM Di Cameron 

Highland 

   

38. 28 Mei 2024 MINDEF Bantu Tingkat Nilai Tambah Dan Kebolehpasaran Veteran 

ATM 

   

39. 31 Mei 2024 Five Power Defence Arrangements Defence Ministers’ Meeting Ke 

12 Pada 31 Mei 2024 Di Singapura 

   

   

JUN 

40. 2 Jun 2024 The International Institute For Strategic Studies Shangri-La Dialogue 

2024: 21st Regional Security Summit, Singapura 

   

41. 4 Jun 2024 Lawatan Kerja Menteri Pertahanan Ke Pangkalan TLDM Lumut 

   

42. 6 Jun 2024 Penyampaian Bantuan Institut Pengajian Tinggi Awam Dan 

Universiti Luar Negara Tahun 2024 Hargai Kecemerlangan Anak 

Warga Kementerian Pertahanan 

   

43. 12 Jun 2024 Hubungan Diplomatik Malaysia Dan Republik Turkiye Perkukuh 

Kerjasama Pertahanan Antara Dua Negara 

   



44. 16 Jun 2024 Peduli Veteran Madani Timbalan Menteri Pertahanan Peringkat 

Daerah Sandakan, Sabah 

   

45. 17 Jun 2024 Lawatan Kerja Timbalan Menteri Pertahanan Ke Kawasan 

Tanggungjawab (KTJ) Op Pasir Sektor Bravo, Pulau Berhala Dan 

Markas Wilayah Laut 2, Sandakan, Sabah 

   

46. 22 Jun 2024 Timbalan Menteri Pertahanan Santuni Veteran ATM Daerah Muar 

   

   

JULAI 

47. 7 Julai 2024 Lawatan Kerja Menteri Pertahanan Ke KTJ OP Pasir 

   

48. 7 Julai 2024 Program Veteran Desa MADANI 

   

49. 9 Julai 2024 Lawatan Rasmi Menteri Pertahanan Ke Brunei Darussalam 

   

50. 15 Julai 2024 Program Kampung Angkat MADANI MINDEF 

   

51. 17 Julai 2024 Program Jiwa Murni KEMENTAH Negeri Johor 

   

   

OGOS 

52. 7 Ogos 2024 Pelancaran Program Siber Siaga 2024 

   

53. 8 Ogos 2024 Lawatan Kerja Menteri Pertahanan ke PMTTD 

   

54. 9 Ogos 2024 Lawatan Kerja Menteri Pertahanan ke PU Kuching 

   

55. 16 Ogos 2024 Pesakit Rakyat Palestin Tiba Di Pangkalan Udara Subang 

   

56. 19 Ogos 2024 Majlis Pelancaran Kibar Jalur Gemilang Peringkat Kementerian 

Pertahanan Tahun 2024 

   

57. 20 Ogos 2024 Lawatan Kerja Menteri Pertahanan Republik Türkiye ke Malaysia 

   

58. 26 Ogos 2024 Program Veteran MADANI Sri Aman 

   



59. 30 Ogos 2024 Lawatan YB Menteri Pertahanan Ke Kem Mahkota, Kluang 

   

   

SEPTEMBER 

60. 5 September 2024 Timbalan Menteri Pertahanan Bersama Veteran Daerah Mersing 

Dalam Program Peduli Veteran Madani 

   

61. 5 September 2024 Executive Lecture Menteri Pertahanan Bersama Pegawai Kadet 

Pasukan Latihan Pegawai Simpanan (PALAPES) Universiti Awam Di 

Universiti Pendidikan Sultan Idris (UPSI) 

   

62. 10 September 2024 Program Veteran Madani Semporna Dan Tawau Bukti Veteran ATM 

Terus Diberi Perhatian 

   

63. 13 September 2024 Lawatan Kerja Menteri Pertahanan Ke Sidang Kemuncak Reaim 

2024 Dan Dialog Pertahanan Seoul (SDD) 2024 

   

64. 21 September 2024 Timbalan Menteri Pertahanan Santuni Veteran ATM Dan Komuniti 

Menerusi Program Veteran Desa Madani 

   

   

OKTOBER 

65. 8 Oktober 2024 Lawatan Kerja Rasmi YB Menteri Pertahanan Ke Kuwait 

   

66. 8 Oktober 2024 Pembangunan Bakat Esports Di Peringkat Sekolah Dalam Kem 

Wujudkan Ekosistem Baharu Dikalangan Anak Warga Kerja 

Pertahanan 

   

67. 11 Oktober 2024 Majlis Peluncuran Inisiatif ‘Perajurit Broadband’ Dan Penyerahan 

Memorandum Persefahaman Antara Angkatan Tentera Malaysia 

Dengan Suruhanjaya Komunikasi Dan Multimedia Malaysia 

   

68. 13 Oktober 2024 Timbalan Menteri Pertahanan Laksana Program Santuni Madani Di 

Sekitar Kawasan Bukit Katil, Melaka 

   

69. 19 Oktober 2024 Belanjawan 2025: Mindef Menumpukan Usaha Dalam 

Memperkukuhkan Kesejahteraan Warga Pertahanan 

   



70. 20 Oktober 2024 Timbalan Menteri Pertahanan Santuni Warga Tentara Udara Di 

Pangkalan Udara Gong Kedak 

   

71. 24 Oktober 2024 Eksesais Panah Jaguh Siri 2/2024 Berjaya Pamerkan Kesiagaan 

Grup Artileri Pertahanan Udara, Tentera Darat Malaysia 

   

72. 26 Oktober 2024 Timbalan Menteri Pertahanan Santuni Warga Veteran ATM Dan 

Komuniti Di Alor Gajah, Melaka 

   

73. 31 Oktober 2024 Kementerian Pertahanan Terus Beri Perhatian Kepada Veteran ATM 

   

   

NOVEMBER 

74. 5 November 2024 Anugerah Kecemerlangan Pendidikan ATM Bukti Keprihatinan 

Kementerian Pertahanan 

   

75. 6 November 2024 Menteri Pertahanan Sempurnakan Majlis Penghantaran Kumpulan 

Pertama Malaysian Battalion (MALBATT) 850-12 Ke Lubnan 

   

76. 7 November 2024 Pembangunan Bakat Esports Di Peringkat Sekolah Dalam Kem 

Cetus Ekosistem Baharu Dikalangan Anak Warga Kerja Pertahanan 

   

77. 9 November 2024 Daerah Tanah Merah Penutup Kepada Program Veteran Desa 

Madani Kementerian Pertahanan Tahun 2024 

   

78. 10 November 2024 Karnival CIMIC Bukti Keutuhan Kerjasama Awam-Tentera Dalam 

Mempertahankan Kedaulatan Negeri Sabah, Negeri Dibawah Bayu 

   

79. 12 November 2024 Kementerian Pertahanan Perkukuh Tatakelola Pengurusan Dan 

Pertingkat Program Integriti 

   

   

DISEMBER 

80. 3 Disember 2024 Menteri Pertahanan Malaysia Melawat Kawasan Operasi Murni 

Banjir Di Sekitar Negeri Kelantan Dan Terengganu 

   

81. 5 Disember 2024 Timbalan Menteri Pertahanan Malaysia Santuni Veteran ATM Yang 

Terkesan Dengan Banjir Di Sekitar Jajahan Negeri Kelantan 



   

82. 7 Disember 2024 Majlis Graduasi Maktab Ketahanan Nasional, Maktab Pertahanan 

Angkatan Tentera Malaysia Dan Maktab Turus Angkatan Tentera 

Malaysia Di Pusat Pengajian Pertahanan Nasional Tahun 2024 

   

83. 15 Disember 2024 Kampung Baru Pasak Terima Manfaat RM2.55 Juta Melalui Projek 

Kampung Angkat Madani Mindef 

PERUTUSAN TAHUN BAHARU MINDEF 2024 FOKUS UTAMA DALAM MENCAPAI
VISI MALAYSIA SEBAGAI SEBUAH NEGARA YANG SELAMAT,

BERDAULAT DAN MAKMUR

KUALA LUMPUR, 9 Januari 2024 - Menteri Pertahanan, YB Dato’ Seri Mohamed
Khaled bin Nordin telah menyampaikan Perutusan Tahun Baharu bagi tahun 2024
bertempat di Auditorium Wisma Pertahanan, Kementerian Pertahanan, hari ini. Majlis
ini merupakan satu medium bagi menjelaskan perancangan dan hala tuju Kementerian
Pertahanan serta hasrat YB Menteri Pertahanan selaku peneraju Kementerian bagi
tahun 2024.

Dalam amanatnya, YB Menteri Pertahanan memfokuskan lima (5) fokus utama yang
menjadi tunjang kepada perutusan bagi tahun ini seperti berikut:

1. Memastikan sistem pertahanan negara bukan sahaja sentiasa dalam
keadaan bersedia, tetapi dihormati kawan dan lawan.

2. Membangunkan dan mengemas kini perancangan pertahanan yang lebih
terkini.

3. Kebajikan dan pembangunan kapasiti.
4. Patriotisme sebagai benteng pertahanan terbaik negara.
5. Malaysia dan keamanan sejagat.

YB Menteri Pertahanan seterusnya menyaksikan Memorandum Persefahaman (MoU)
antara Kementerian Pertahanan Malaysia dengan Institut Integriti Malaysia. Objektif
MoU tersebut ialah untuk membantu dan menyokong satu sama lain dalam program-
program kesedaran, advokasi, penyelidikan dan pengukuhan mengenai dasar, nilai
integriti, tata kelola dan antirasuah dalam sektor awam juga sektor korporat di Malaysia.
Seterusnya sebagai usaha sama dalam penglibatan sektor awam dan sektor korporat
bagi menjadi ahli kepada Sistem Integriti Korporat Malaysia (CISM).

Majlis ini juga telah menyaksikan pelancaran Imej Korporat baharu bagi Kementerian
Pertahanan yang mencerminkan MINDEF ke arah Pemodenan. Reka bentuk tersebut
melambangkan Kementerian Pertahanan sebagai kementerian yang sentiasa
mengamalkan nilai-nilai sepunya seperti Integriti, Cekap dan Profesional dalam
melaksanakan tanggungjawab yang diberikan.



Majlis Amanat Tahun Baru Menteri Pertahanan kali ini turut disiarkan melalui platform
Zoom akaun ke seluruh Formasi Tentera Darat, Markas Tentera Laut, serta Markas
Tentera Udara.

Hadir sama, Timbalan Menteri Pertahanan, YB Adly bin Zahari; Ketua Setiausaha
Kementerian Pertahanan, Datuk Seri Isham bin Ishak; Panglima Angkatan Tentera,
Jeneral Tan Sri Dato’ Seri Mohammad bin Ab Rahman; Pengurusan Tertinggi
Kementerian Pertahanan, Panglima-panglima Perkhidmatan, Pegawai-pegawai Kanan
Awam dan ATM.

-TAMAT-

“MALAYSIA MADANI”
“BERKHIDMAT UNTUK NEGARA”
“PERTAHANAN NEGARA TANGGUNGJAWAB BERSAMA”
___________________________________________________________
Kementerian Pertahanan Malaysia
9 Januari 2023

LAWATAN PASCA BANJIR PERINGKAT NEGERI KELANTAN 
 

Kelantan, 11 Januari 2024 - YB Adly bin Zahari, Timbalan Menteri Pertahanan hari 

ini telah melaksanakan Lawatan Pasca Banjir peringkat Negeri Kelantan diiringi 

YBrs Mej. Jen. Zambery Jefry bin Haji Darus, Ketua Pengarah Jabatan Hal Ehwal 

Veteran ATM (JHEV). Program ini merupakan salah satu manifestasi Kementerian 

Pertahanan dalam menjaga kebajikan warga pertahanan yang merangkumi anggota 

dan veteran ATM dalam memastikan agenda kebajikan warga sentiasa diutamakan. 

 
Dalam program kali ini, YB Adly telah menyantuni dan menyampaikan sumbangan 

kotak makanan kepada 49 anggota dari 8 Briged di Kem Pengkalan Chepa yang 

terjejas akibat bencana banjir. Dalam lawatan tersebut, beliau turut menzahirkan 

penghargaan kepada Panglima dan warga 8 Briged di atas komitmen, dedikasi serta 

kesiagaan dalam melaksanakan tugas sekunder membantu pihak berkuasa awam 

menangani situasi bencana banjir di Negeri Kelantan dan Terengganu. 

 
Program diteruskan dengan lawatan kebajikan ke rumah Veteran ATM yang uzur dan 

terjejas akibat bencana banjir. Disamping bertanya khabar, YB Adly turut 

menyampaikan sumbangan kotak makanan kepada Veteran. 

 
Pada program kali ini, lawatan kebajikan telah dibuat ke atas 5 orang Veteran ATM 

iaitu Encik Mohamad Yusoff bin Salleh yang berusia 71 tahun dan merupakan Veteran 

yang menghidap penyakit darah tinggi. Veteran kedua yang disantuni ialah Encik 

Suzuki bin Ilias yang berusia 64 tahun dan menghidap penyakit Chronic Obstructive 

Pulmonary Disease (COPD). Seterusnya, lawatan kepada Veteran Abdul Aziz bin 

Ramli yang berusia 63 tahun dan menghidapi penyakit kencing manis. Lawatan 

keempat iaitu Veteran Kamaruzaman bin Othman yang berusia 59 tahun yang telah 

dipindahkan ke Pusat Pemindahan Sementara (PPS) akibat kediaman beliau terjejas 

dengan banjir. Lawatan kebajikan juga dijalankan kepada Veteran Awang Soh bin 

Awang Noh yang berusia 72 tahun dan menghidapi sakit tua. 

 
Skim Bantuan Kebajikan JHEV ATM merupakan program bantuan kewangan bagi 

menjaga kebajikan Veteran ATM dan tanggungan mereka yang berkelayakan agar 

dapat memperbaiki dan menjalani kehidupan yang lebih selesa. Terdapat 5 skim iaitu 

Bantuan Sara Hidup, Bantuan Persekolahan, Bantuan Kemasukan ke Institusi 

Pengajian Tinggi, Bantuan Peralatan Pesakit dan Bantuan Bencana Alam. Pada 

tahun 2023, seramai 33,042 Veteran ATM telah menerima manfaat skim kebajikan 

JHEV ATM dengan jumlah bantuan keseluruhan bernilai RM 62,570,474.35. 



Impak positif berjaya direalisasikan daripada inisiatif Program Peduli Veteran dalam 

memastikan agenda kebajikan dan kesejahteraan Veteran ATM terus terbela dan 

sentiasa terpelihara sejajar dengan jasa bakti dan pengorbanan dalam memelihara 

kedaulatan negara. Program Peduli Veteran di seluruh negara akan diteruskan 

dengan sasaran sekurang-kurangnya sebanyak 800 program dilaksanakan setiap 

tahun bagi memastikan semua Veteran ATM di seluruh negara dapat menikmati 

bantuan dan kemudahan yang disediakan oleh Jabatan Hal Ehwal Veteran ATM. 

Justeru, Kementerian Pertahanan beriltizam untuk terus komited dalam 

mempertingkatkan lagi Program Peduli Veteran melalui siri lawatan kebajikan yang 

akan datang agar tiada Veteran ATM yang terpinggir daripada menerima insentif yang 

disediakan. 

 
Program lawatan ini turut diiringi oleh Pengarah JHEV ATM Cawangan Negeri 

Kelantan dan wakil persatuan-persatuan Veteran sekitar Kelantan. 

 
-TAMAT- 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA TANGGUNGJAWAB BERSAMA” 

 

Kementerian Pertahanan Malaysia 
11 Januari 2023 

LAWATAN PASCA BANJIR PERINGKAT NEGERI TERENGGANU 

 
Terengganu, 12 Januari 2024 - YB Adly bin Zahari, Timbalan Menteri Pertahanan 

hari ini telah melaksanakan Lawatan Pasca Banjir peringkat Negeri Terengganu 

diiringi YBrs Mej. Jen. Zambery Jefry bin Haji Darus, Ketua Pengarah Jabatan Hal 

Ehwal Veteran ATM (JHEV). Dalam program kali ini, YB Adly melaksanakan lawatan 

kebajikan dan menyantuni Veteran ATM yang terjejas akibat bencana banjir. Program 

ini merupakan salah satu manifestasi Kementerian Pertahanan dalam menjaga 

kebajikan Veteran ATM dalam memastikan agenda kebajikan Veteran ATM dan 

tanggungannya sentiasa diutamakan. Program diteruskan dengan lawatan kebajikan 

ke rumah Veteran ATM yang uzur dan terjejas akibat bencana banjir. Disamping 

bertanya khabar, YB Adly turut menyampaikan sumbangan kotak makanan kepada 

Veteran. 

 
Pada program kali ini, lawatan kebajikan dibuat ke atas 8 orang Veteran ATM iaitu 

Encik Abdullah bin Samat berusia 62 tahun, Encik Abd Rahman bin Abu Bakar berusia 

68 tahun, Encik Zameri bin Sulong berusia 63 tahun, Encik Aripin bin Abdullah berusia 

69 tahun, Encik Mohamad Nazri bin Ab. Hamid berusia 64 tahun, Encik Mohamad bin 

Ali berusia 70 tahun, Balu Veteran Puan Siti Rapisan binti Ismail berusia 69 tahun dan 

Balu Veteran Puan Che Kamariah binti A. Latiff. 

 
Skim Bantuan Kebajikan JHEV ATM merupakan program bantuan kewangan bagi 

menjaga kebajikan Veteran ATM dan tanggungan mereka yang berkelayakan agar 

dapat memperbaiki dan menjalani kehidupan yang lebih selesa. Terdapat 5 skim iaitu 

Bantuan Sara Hidup, Bantuan Persekolahan, Bantuan Kemasukan ke Institusi 

Pengajian Tinggi, Bantuan Peralatan Pesakit dan Bantuan Bencana Alam. Pada 

tahun 2023, seramai 33,042 Veteran ATM telah menerima manfaat skim kebajikan 

JHEV ATM dengan jumlah bantuan keseluruhan bernilai RM 62,570,474.35. 

 
Impak positif berjaya direalisasikan daripada inisiatif Program Peduli Veteran dalam 

memastikan agenda kebajikan dan kesejahteraan Veteran ATM terus terbela dan 

sentiasa terpelihara sejajar dengan jasa bakti dan pengorbanan dalam memelihara 

kedaulatan negara. Program Peduli Veteran di seluruh negara akan diteruskan 

dengan sasaran sekurang-kurangnya sebanyak 800 program dilaksanakan setiap 

tahun bagi memastikan semua Veteran ATM di seluruh negara dapat menikmati 

bantuan dan kemudahan yang disediakan oleh Jabatan Hal Ehwal Veteran ATM. 

Justeru, Kementerian Pertahanan beriltizam untuk terus komited dalam 

mempertingkatkan lagi Program Peduli Veteran melalui siri lawatan kebajikan yang 

akan datang agar tiada Veteran ATM yang terpinggir daripada menerima insentif yang 

disediakan. 



Program lawatan ini turut diiringi oleh Pengarah JHEV ATM Cawangan Negeri 

Terengganu dan wakil persatuan-persatuan Veteran sekitar Terengganu. 

 
-TAMAT- 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA TANGGUNGJAWAB BERSAMA” 

 

Kementerian Pertahanan Malaysia 
12 Januari 2023 

LAWATAN RASMI TIMBALAN MENTERI PERTAHANAN KE KAWASAN 

OPERASI ANGKATAN TENTERA MALAYSIA DI PANTAI TIMUR SABAH 
 

TAWAU, 24 Januari 2024 - Timbalan Menteri Pertahanan YB Adly Zahari telah 

memulakan lawatan kerja selama 5 hari bermula semalam ke Kawasan Operasi di 

kawasan Pantai Timur Sabah dan kem-kem serta pangkalan tentera Angkatan 

Tentera Malaysia (ATM). Tujuan utama lawatan ini adalah bagi meninjau pelaksanaan 

projek-projek dibawah MINDEF dan ATM serta kawasan pengoperasian yang 

dilaksanakan oleh ATM melibatkan Kawalan Sempadan Negara di Sabah-Sarawak- 

Kalimatan dan Kerjasama Trilateral Cooperation Arrangement (TCA) yang telah 

dilaksanakan oleh Malaysia, Filipina dan Indonesia. 

 

YB Adly bin Zahari telah melawat Markas Angkatan Tugas Bersama 2 (ATB 2) 

dan menerima taklimat oleh Komander Angkatan Tugas Bersama 2, yang melibatkan 

pos-pos kawalan pengoperasian OPERASI PASIR (OP PASIR) yang dikoordinasikan 

oleh Markas ATB 2. Beliau juga telah ditaklimatkan oleh Pengarah Malaysia Maritime 

Command Centre berkenaan TCA iaitu kerjasama sub serantau antara Malaysia, 

Filipina dan Indonesia bertujuan menjalankan rondaan, memberi bantuan segera 

kepada orang dan kapal yang memerlukan, serta mewujudkan hotline komunikasi 

untuk memudahkan koordinasi semasa situasi kecemasan dan ancaman keselamatan 

di Area of Maritime Interest (AMI) melibatkan kawasan Laut Sulu dan Laut Sulawesi. 

Kedua-dua operasi ini adalah selari dengan fokus pertama dan kelima yang digariskan 

oleh Menteri Pertahanan pada 9 Januari 2024, iaitu bagi memastikan sistem 

pertahanan negara sentiasa dalam keadaan bersedia dalam memelihara keamanan 

sejagat, keselamatan dan kedaulatan Malaysia. 

Semasa lawatan beliau di Markas ATB 2, YB Adly turut membuat lawatan ke 

kawasan tapak projek Rumah Keluarga Angkatan Tentera (RKAT) ATB 2 di Kem 

Kukusan yang sedang dilaksanakan pembinaan sebanyak 144 unit rumah. 

Pembinaan RKAT ATB 2 ini telah bermula pada awal September 2021 dan dijangka 

siap pada Julai 2024 tahun ini. Pemantauan projek yang berterusan adalah penting 

bagi memastikan objektif untuk menyediakan kemudahan kepada anggota ATM dapat 

dicapai dalam tempoh yang ditetapkan. Ianya selaras dengan fokus ketiga 

Kementerian untuk memelihara kemaslahatan dan kebajikan anggota. Antara projek 

pembangunan MINDEF yang sedang dilaksanakan di pantai timur Sabah adalah: 

 
 Pembinaan Kem Tentera Darat di Felda Sahabat, Lahad Datu 

 Naiktaraf Pagar Keselamatan, Pangkalan KD Sri Semporna 

 Pembinaan Jeti Mawilla 2, Sandakan Sabah 

 Pembinaan RKAT Tambahan Pelbagai Kelas Kem Kabota, Tawau (187 

unit) 



YB Adly bin Zahari juga turut melaksanakan tinjauan di beberapa kawasan pos 

pengoperasian OP PASIR Selatan iaitu Pulau Danawan, Pulau Sipadan, Kapalai dan 

Pangkalan Laut Tun Sharifah Rodziah, bagi melihat sendiri pengoperasian dan 

kebajikan anggota-anggota ATM yang menjalankan tugas di pos-pos kawalan dan 

pangkalan hadapan sempadan negara. Beliau seterusnya membuat lawatan ke Pos 

Tanduo, Lahat Datu dan Markas ESSCOM. Beliau mengambil peluang ini untuk 

menyantuni dan beramah mesra dengan pegawai serta anggota bagi mendengar dan 

mendekati permasalahan yang mereka hadapi semasa sedang bertugas jauh dari 

keluarga. 

 
Turut hadir semasa lawatan tersebut adalah Ketua Staf Markas Angkatan 

Bersama, Mejar Jeneral Dato’ Hj. Fazal bin Hj. Abdul Rahman; Komander Angkatan 

Tugas Bersama 2, Brigedier Jeneral Wan Edenin bin Wan Mahsin; Pengarah Malaysia 

Maritime Command Centre, Komander Shahnaz bin Abas TLDM dan Pegawai 

Memerintah Batalion Keempat Belas Rejimen Askar Melayu Diraja, Leftenan Kolonel 

Azllan bin Zainul serta pegawai dan anggota Sri Wangsa, Semporna, Sabah. 

 

 
-TAMAT- 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA TANGGUNGJAWAB BERSAMA” 
 

Kementerian Pertahanan Malaysia 

24 Januari 2024 

LAWATAN KERJA TIMBALAN MENTERI PERTAHANAN KE STESEN LUAR 

PANTAI, PANGKALAN TLDM KOTA KINABALU, KEM LOK KAWI DAN 

PANGKALAN UDARA LABUAN 
 

LABUAN, 27 Januari 2024 - Timbalan Menteri Pertahanan, YB Adly bin Zahari 

pada hari ini telah meneruskan siri lawatannya ke kem-kem dan pangkalan tentera di 

Pantai Barat Sabah yang melibatkan Stesen Luar Pantai (SLP) Gugusan Semarang 

Peninjau Stesen LIMA, Pangkalan TLDM Kota Kinabalu (PTKK), Pangkalan Udara 

Labuan dan Markas Divisyen Kelima Infantri Malaysia (5 Div) Kem Lok Kawi bagi 

meninjau kawasan pengoperasian yang dilaksanakan oleh Angkatan Tentera 

Malaysia (ATM). 

 
Beliau telah membuat lawatan ke beberapa pusat pengoperasian Tentera 

Laut Diraja Malaysia (TLDM) di Kota Kinabalu iaitu SLP Stesen LIMA TLDM dan 

Stesen Udara Kota Kinabalu (SUKK) yang melibatkan perolehan Radar dan 

penambahbaikan Aerodrome serta Infrastruktur di Pulau Layang-Layang. Beliau 

turut meninjau Kapal Littoral Mission Ship (LMS) dan Pusat Simulasi Latihan Kapal 

Selam serta pembinaan RKAT TLDM yang sedang dilaksanakan di Sepanggar. 

Lawatan-lawatan ini penting bagi memastikan perancangan pertahanan dan 

kesiapsiagaan ATM sentiasa dapat diperkemas dan diperkukuhkan bersesuaian 

dengan strategi pertama yang digariskan oleh Menteri Pertahanan iaitu, meneruskan 

proses pemodenan kelengkapan dan aset ketenteraan. 

 
YB Adly telah meneruskan lawatan ke Markas Wilayah Udara 2 (MAWILUD 2) 

di PU Labuan, dimana beliau berpeluang meninjau kesiapsiagaan TUDM, 

kemudahan dan kebajikan warga TUDM. Beliau juga berkesempatan melihat sendiri 

perkembangan pembinaan perumahan RKAT PU Labuan sebanyak 123 unit. 

Pembinaan ini telah bermula pada awal Januari 2022 dan dijangka siap pada Mac 

2025. 

 
Selain projek yang disebut diatas, projek pembangunan lain yang sedang 

dilaksanakan oleh MINDEF di pantai barat Sabah adalah: 

 
 Pembinaan Kem 5 Briged & Kem 19 RAMD di Kota Belud

 Pembinaan RKAT 1,036 Unit Pelbagai Kelas di Pangkalan TLDM Kota 

Kinabalu

 Pembinaan RKAT 5 Briged & 19 RAMD di Kem Paradise, Kota Belud 

(633 Unit)

 Pembinaan Bangunan Tambahan Wisma Laskar, PTKK

 Pembinaan RKAT Tambahan Pelbagai Kelas Kem Lok Kawi, (513 unit)



Beliau meneruskan lawatan untuk bersama-sama warga Tentera Darat di 

Markas 5 Div, Kem Lok Kawi. Lawatan ulung beliau ke Kem Lok Kawi ini bertujuan 

untuk meninjau kemudahan serta perkembangan pembinaan RKAT Tambahan 

Pelbagai Kelas di Kem Lok Kawi. Beliau turut mengambil peluang meluangkan masa 

beramah mesra bersama warga 5 Div bagi memahami sendiri keperluan kebajikan 

dan sistem sokongan warga kem tersebut. 

 
Turut hadir semasa lawatan Timbalan Menteri Pertahanan adalah Panglima 

Tentera Laut, Laksamana Tan Sri Abdul Rahman bin Ayob; Panglima 5 Divisyen, 

Mejar Jeneral Malek Razak bin Sulaiman; Panglima Wilayah Udara 2, Mejar Jeneral 

Dato’ Wan Amin Hafiz bin Wan Mahmud TUDM; Komander Pangkalan Udara, 

Brigedier Jeneral Muhammad Taha bin Hamdan TUDM serta pegawai kanan ATM. 

 
-TAMAT- 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA TANGGUNGJAWAB BERSAMA” 

  _ 

Kementerian Pertahanan Malaysia 

27 Januari 2024 



 

 

 

 

 

 

 

 

 

 

 

MOD.100/2/1/2 JLD 6 ( 4 ) 01/02 

 
PENYERAHAN FAST INTERCEPTOR CRAFT (FIC) G2000 MK II KEPADA 

KERAJAAN MALAYSIA DI PANGKALAN TLDM KOTA KINABALU, SABAH 

 

Kota Kinabalu, 2 Februari 2024 - Majlis Penyerahan 4 buah Fast Interceptor Craft 

(FIC) G2000 Mk II oleh Gading Marine Industry Sdn. Bhd. (GMISB) kepada Tentera 

Laut Diraja Malaysia (TLDM) telah direalisasikan di Pangkalan TLDM Kota Kinabalu, 

Sabah pada hari ini. 

 
YB Dato’ Seri Mohamed Khaled bin Nordin, Menteri Pertahanan telah menyaksikan 

dan seterusnya menyempurnakan majlis penyerahan aset baharu oleh Pengarah 

Urusan Gading Marine GMISB, Dato' Ir Hj Jamalolail bin Mohd Yatim kepada 

Panglima Tentera Laut, Laksmana Tan Sri Abdul Rahman bin Ayob. 

 
Projek perolehan yang dimeterai dengan syarikat GMISB ini merekodkan kesemua 4 

buah FIC G2000 Mk II Fasa Pertama ini telah dibina sepenuhnya di fasiliti limbungan 

GMISB bertempat di Lot A2 Lumut Port Industrial, Mukim Lumut, Jalan Kampung 

Acheh, Sitiawan, Perak dan ianya telah berjaya disempurnakan dalam tempoh 16 

bulan. Perolehan FIC G2000 Mk II ini melibatkan tiga fasa di mana TLDM akan 

menerima keseluruhan sebanyak 13 buah FIC secara berperingkat. 

 
Terdahulu pada Februari 2021, TLDM telah pun menerima sejumlah 6 buah FIC 

G2000 Mk I yang mana aset ini turut dibina oleh GMISB melalui Projek Perolehan 

Operasi Benteng (Op Benteng). Berbanding FIC terdahulu, FIC G2000 Mk II ini 

adalah unik kerana ianya turut dilengkapi dengan Remote Control Weapon Station 

(RCWS) Escribano yang membolehkan penembakan senjata jenis CANiK M2 Quick 

Change Barrel (QCB) 12.7mm Heavy Machine Gun (HMG) dilaksanakan secara 

automatik. FIC G2000 Mk II dengan panjang 18 meter ini juga dilengkapi dengan enjin 

yang lebih berkuasa dan berkemampuan untuk mencapai kelajuan sehingga 52 knot. 

Selain itu, susun atur dalaman FIC G2000 Mk II ini juga telah ditambah baik bagi 

memberikan lebih keselesaan kepada kru ketika melaksanakan operasi. 



 

Aset-aset ini terbukti efektif digunakan dalam membendung dan menyekat kegiatan 

jenayah rentas sempadan meliputi pengekangan kemasukan Pendatang Asing Tanpa 

Izin (PATI), penyeludupan, pelanunan, rompakan laut, pemerdagangan manusia dan 

pencerobohan nelayan asing terutamanya di perairan yang mempunyai kedalaman 

terhad atau cetek. 

 
Keempat-empat FIC G2000 Mk II yang diterima ini akan ditempatkan di Markas 

Wilayah Laut 2 (MAWILLA 2), Sandakan bagi memperkasakan tahap keselamatan 

maritim terutamanya di perairan Sabah Timur selain bertindak sebagai aset pelengkap 

atau ‘force multiplier’ kepada TLDM. 

 
Turut hadir semasa majlis penyerahan adalah Ketua Setiausaha Kementerian 

Pertahanan, Datuk Seri Isham bin Ishak; Ahli Parlimen Sepanggar, wakil agensi 

Kerajaan di Negeri Sabah serta pihak pengurusan tertinggi Tentera Laut Diraja 

Malaysia. 

 
-TAMAT- 

 
 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA TANGGUNGJAWAB BERSAMA” 
 

 

Kementerian Pertahanan Malaysia 

2 Februari 2024 

KAJIAN SEPARUH PENGGAL KERTAS PUTIH PERTAHANAN (KSP KPP) 

KUALA LUMPUR, 13 Februari 2024 - Menteri Pertahanan, YB Dato’ Seri Mohamed 

Khaled bin Nordin hari ini telah menyempurnakan majlis Kick Off Kajian Separuh Penggal 

Kertas Putih Pertahanan (KSP KPP). 

KPP telah diluluskan di Parlimen pada tahun 2019 dan telah dilaksanakan mengikut 

perancangan semenjak tahun 2020 sehingga kini di bawah Rancangan Malaysia Ke-12. 

Dokumen ini telah menetapkan bahawa satu kajian separuh penggal perlu dilaksanakan 

menjelang tahun 2025 untuk menilai pencapaian pelaksanaan KPP serta membuat 

penambahbaikan bagi meneruskan pelaksanaan di bawah Rancangan Malaysia Ke-13 

(RMKe-13). 

 
KSP KPP juga perlu dilaksanakan kerana perkembangan geopolitik yang telah banyak 

berubah sejak KPP diluluskan pada tahun 2019 yang memberi kesan kepada Malaysia 

khususnya dan dunia amnya. Ini termasuk pandemik COVID-19, perubahan iklim yang 

menyumbang kepada bencana alam, peperangan di Ukraine, perjanjian antara Australia, 

United Kingdom dan Amerika Syarikat (AUKUS) dan konflik di Gaza. Melihat kepada 

perkembangan geopolitik ini, KPP memerlukan penambahbaikan dari aspek dasar dan 

pelaksanaan dalam mendepani cabaran masa kini dan masa hadapan bagi memastikan 

Malaysia kekal selamat, berdaulat dan makmur. 

 
KSP KPP ini akan menggunakan pendekatan keseluruhan kerajaan dan keseluruhan 

masyarakat bagi mengumpulkan pandangan dan maklum balas kesemua pihak-pihak 

berkepentingan melalui pelbagai kaedah libat urus seperti mesyuarat, persidangan, 

bengkel, town hall dan soal selidik secara atas talian. 



Kementerian Pertahanan berharap agar kesemua pihak dapat memberikan sokongan 

dan kerjasama bagi menjayakan KSP KPP ini secara fizikal mahupun secara atas talian. 

Rakyat juga boleh mengambil bahagian dengan memberikan pandangan dan cadangan 

melalui portal KSP KPP di alamat kspkpp.mod.gov.my. 

-TAMAT- 
 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA TANGGUNGJAWAB BERSAMA” 

 

Kementerian Pertahanan Malaysia 
13 Februari 2024 



FACT SHEET 

 

MAJLIS “KICK-OFF” KAJIAN SEPARUH PENGGAL KERTAS PUTIH 

PERTAHANAN 

 

DEWAN PERKASA, WISMA PERWIRA ATM 

13 FEBRUARI 2024 

 
1. Menteri Pertahanan YB Dato’ Seri Mohamed Khaled bin Nordin telah 

menyempurnakan Majlis “Kick-off” Kajian Separuh Penggal Kertas Putih 
Pertahanan pada 13 Februari 2024 bertempat di Dewan Perkasa, Wisma 
Perwira ATM.  

 
2. Majlis ini bertujuan melancarkan Kajian Separuh Penggal (KSP) Kertas Putih 

Pertahanan (KPP). Kajian Separuh Penggal ini bertujuan untuk melihat 
pencapaian perlaksanaan Kertas Putih Pertahanan (KPP) sepanjang 
Rancangan Malaysia ke-12 (RMKe-12) serta mengenalpasti langkah-langkah 
penambahbaikan untuk meneruskan pelaksanaan semasa RMKe-13. 

 

3. KSP KPP ini akan dilaksanakan bagi tempoh satu tahun dan dijangka akan siap 
pada suku keempat tahun 2024. 

 
 
Latar Belakang 
 
Kertas Putih Pertahanan 
 
4. KPP merupakan satu dokumen terbuka dasar pertahanan negara yang telah 

diluluskan di Parlimen pada 2 Disember 2019. Dokumen ini merencana hala tuju 
pertahanan negara  bagi tempoh 10 tahun bermula tahun 2021 sehingga tahun 
2030 iaitu merangkumi Rancangan Malaysia ke-12 (RMKe-12) dan Rancangan 
Malaysia ke-13 (RMKe-13) 
 

5. Sebagai KPP Malaysia yang pertama, kertas ini menerangkan pendirian 
kerajaan berkaitan pertahanan negara, membentangkan perspektif strategik 
yang mempengaruhi keselamatan negara dan menggariskan satu Kerangka 
Pertahanan Negara bagi memastikan Malaysia kekal selamat, berdaulat dan 
makmur. 

 

6. Selaras dengan pendekatan bahawa pertahanan adalah tanggungjawab 
bersama, KPP telah dibangunkan dengan menggunakan pendekatan 
keseluruhan kerajaan (whole-of-government) dan keseluruhan masyarakat 
(whole-of-society). Sesi libat urus telah diadakan dengan semua kementerian 
serta agensi Kerajaan termasuk suara semua lapisan masyarakat,  Badan-
badan Bukan Kerajaan (NGO), pemain Industri Pertahanan, Veteran ATM serta 
ahli akademik serta beberapa negara rakan strategik. 
 



7. KPP adalah bukti komitmen kerajaan untuk memperkasakan pertahanan dan 
daya tahan negara untuk melindungi kepentingan negara dan mempertahankan 
kedaulatan serta keutuhan wilayah.  

 
Kajian Separuh Penggal Kertas Putih Pertahanan 
 
8. Sejak KPP dilancarkan pada tahun 2019 sehingga kini, pelbagai peristiwa telah 

berlaku yang mengubah persekitaran strategik, seterusnya memberi kesan 
kepada Malaysia khususnya dan dunia amnya. Pandemik COVID-19, perubahan 
iklim, peperangan Ukraine-Russia, ketegangan di Selat Taiwan dan konflik 
Palestin dan Israel memberi kesan langsung terhadap keselamatan negara. 
 

9. Mengambil kira perubahan persekitaran strategik berkenaan, KSP perlu 
dilaksanakan bagi menjajarkan semula hala tuju pertahanan negara. Penemuan 
dan syor penambahbaikan yang dikenalpasti semasa penghasilan dokumen 
berkenaan seterusnya akan dilaksanakan semasa RMKe-13.   

 

10. KSP KPP ini bermatlamat untuk mencapai objektif seperti berikut: 
 

i. Menilai pencapaian semasa KPP; 

 
ii. Mengkaji persekitaran strategik semasa; dan 

 
iii. Menambahbaik dasar dan pelaksanaan KPP.  

 
11. Dokumen KSP KPP ini akan menjadi dokumen sisipan kepada KPP sedia ada 

dan perlu dibaca bersama untuk dijadikan rujukan utama kepada Kementerian 
Pertahanan khususnya dan Kerajaan amnya dalam menguruskan pertahanan 
negara dalam tempoh 2026-2030 di bawah RMKe-13.  

 
Pendekatan 
 
12. Bagi membangunkan KSP, Kementerian Pertahanan akan meneruskan 

pendekatan keseluruhan kerajaan dan keseluruhan masyarakat dan 
melaksanakan pelan libat urus dengan pihak-pihak berkepentingan seperti 
berikut: 

 
i. Pemegang Taruh Nasional – semua kementerian dan agensi berkaitan; 

 
ii. Pemegang Taruh Keselamatan – kementerian dan agensi berkaitan 

keselamatan;  

 
iii. Pemegang Taruh Pertahanan – Kementerian Pertahanan, ATM dan 

agensi-agensi di bawah Kementerian Pertahanan;  

 
iv. Industri Pertahanan – pemain industri pertahanan tempatan;  

 
v. Masyarakat Sivil – pertubuhan bukan kerajaan, pertubuhan berdaftar dan 

rakyat; dan  



 
vi. Negara Rakan – Penasihat Pertahanan, Pakar Bidang Khusus dan 

perwakilan asing.  

 
13. Pelan libat urus ini akan melibatkan aktiviti-aktiviti seperti mesyuarat, bengkel, 

townhall, persidangan, forum, dan soal selidik secara atas talian.  
 

14. Satu portal KSP KPP juga telah disediakan bagi memberi peluang kepada 
semua lapisan masyarakat untuk memberi maklum balas kepada pelaksanaan 
semasa KPP dan cadangan penambahbaikan kepada pelaksanaan KPP akan 
datang.  

 

15. Pautan portal adalah seperti berikut: https://kspkpp.mod.gov.my/ 

LAWATAN RASMI MENTERI PERTAHANAN KE 

REPUBLIK PERSEKUTUAN JERMAN 

 

1. YB Dato' Seri Mohamed Khaled Nordin, Menteri Pertahanan, telah mengadakan 

lawatan rasmi beliau ke Republik Persekutuan Jerman dari 15 hingga 18 Februari 

2024. 

 
2. Semasa lawatan rasmi tersebut, YB Menteri Pertahanan dan delegasi 

Kementerian turut menyertai Munich Security Conference (MSC) yang 

berlangsung dari 16 hingga 18 Februari 2024. 

 
3. MSC merupakan persidangan keselamatan tertinggi yang dianjurkan oleh negara 

Jerman sejak 1963 dan melibatkan penyertaan Menteri Pertahanan, Ketua 

Angkatan Tentera, dan Pemimpin Kerajaan dari rantau Eropah dan seluruh dunia. 

 
4. MSC yang menyambut ulang tahun ke-60 tahun ini telah menjadi platform 

antarabangsa penting untuk pertukaran pandangan mengenai dasar keselamatan 

antarabangsa. 

 
5. YB Menteri Pertahanan juga mengadakan pertemuan bilateral dengan rakan 

sejawatnya, Tuan Yang Terutama (TYT) Boris Pistorius, Menteri Pertahanan 

Persekutuan Jerman, untuk membincangkan hubungan pertahanan dua hala 

antara Malaysia dan Jerman. 



 

 

6. Kedua-dua pemimpin komited untuk memperkukuh hubungan, kerjasama, dan 

diplomasi pertahanan antara dua buah negara, termasuklah melalui peluang 

latihan bersama, program pendedahan kepada anggota Angkatan Tentera 

Malaysia, dan pembangunan industri pertahanan tempatan. 

 
7. Semasa lawatan rasmi itu juga, YB Menteri Pertahanan turut mengadakan 

pertemuan dengan rakan sejawatnya dari Singapura, TYT Dr. Ng Eng Hen, untuk 

membincangkan isu strategik serantau serta kerjasama dua hala. 

 
8. Malaysia dan Singapura komited untuk mempertingkat peranan ASEAN dalam 

konteks pertahanan dan akan terus mendukungnya melalui ASEAN Defence 

Ministers’ Meeting (ADMM). 

 
9. YB Menteri Pertahanan turut bertemu dengan TYT Bill Blair, Menteri Pertahanan 

Kanada, untuk membincangkan pelbagai isu dan kedinamikan aspek pertahanan, 

termasuk dalam diplomasi pertahanan, kesan perubahan iklim, dan potensi masa 

depan hubungan Kanada dengan rantau ASEAN. 

 
10. Selain daripada persidangan dan pertemuan-pertemuan bilateral tersebut, YB 

Menteri Pertahanan dan delegasi turut mengadakan lawatan ke pejabat Brainlab 

AG dan bertemu dengan kumpulan syarikat Rheinmetall. 

 
11. Delegasi Malaysia telah diberikan taklimat dan penerangan mengenai teknologi 

dan inovasi terkini syarikat-syarikat berkenaan dalam bidang perubatan dan 

pertahanan. YB Menteri Pertahanan dan wakil-wakil industri turut membincangkan 

usaha-usaha yang boleh dilaksanakan dalam meningkatkan kerjasama di antara 

industri Malaysia dan Jerman. 



 

 

 
 
 
 
 
 

 

12. Lawatan rasmi Menteri Pertahanan ke Republik Persekutuan Jerman ini dilihat 

penting dalam memastikan kerjasama pertahanan antara Malaysia dan negara- 

negara rakan kerjasama pertahanan terus diperkukuh selaras dengan Tonggak 

Ketiga Strategi Pertahanan Negara dan Perkongsian Wibawa yang termaktub 

dalam Kertas Putih Pertahanan. 

 
-TAMAT- 

 
 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA TANGGUNGJAWAB BERSAMA” 
 

 

 

Kementerian Pertahanan Malaysia 

19 Februari 2024 (Dikeluarkan pada 3.00 petang) 

MAJLIS ANUGERAH PERKHIDMATAN CEMERLANG (APC) DAN 

JASAMU DIKENANG KEMENTERIAN PERTAHANAN TAHUN 2024 

 

Menteri Pertahanan, YB Dato' Seri Mohamed Khaled Nordin telah menyempurnakan 

penyampaian Anugerah Perkhidmatan Cemerlang (APC) serta Pingat Perkhidmatan dan 

Pekerti Terbilang (PPT) Tahun 2024 bertempat di Grand Ballroom Hotel Premiera, Kuala 

Lumpur hari ini.  

Bagi menzahirkan penghargaan kepada warganya, Kementerian Pertahanan dan ATM 

telah melaksanakan penganugerahan APC dan Pingat PPT tahun 2023 kepada warga 

kerja pertahanan meliputi 863 orang warga kerja awam, 9,420 orang warga ATM terdiri 

dari ketiga-tiga cabang perkhidmatan serta 153 orang pesara menjadikan jumlah 

keseluruhan adalah seramai 10,436 orang.  

Penerima APC telah diberikan Sijil Perkhidmatan Cemerlang dan hadiah prestasi wang 

tunai bernilai RM 1,000.00 manakala bagi Pesara Awam yang bersara wajib dan pilihan 

masing-masing menerima Sijil Penghargaan serta wang tunai berjumlah RM 600.00 dan 

hanya pesara wajib sahaja yang menerima penghargaan tambahan berupa pingat PPT.  

YB Menteri Pertahanan pada hari ini juga turut menyempurnakan penyampaian Pingat 

Perkhidmatan Cemerlang (PPC) kepada seorang penerima daripada Maktab Tentera 

Diraja yang merupakan satu-satunya penerima bagi kategori tersebut pada tahun ini atas 

kriteria pencalonan memerlukan pegawai terpilih diiktiraf aktif dan berkemahiran dalam 

pelbagai bidang. 

Sebagai rekod, majlis pada hari ini telah menyaksikan penyempurnaan penyampaian 

kepada 477 orang penerima APC (termasuk penerima Pingat Perkhidmatan Cemerlang 

– PPC) dan Pingat PPT yang terdiri daripada penjawat awam di Wisma Pertahanan dan 

Unit-Unit Tentera, warga ATM serta Pesara Awam terpilih manakala selebihnya akan 

dilaksanakan oleh Bahagian dan Jabatan masing-masing. Pecahan keseluruhan 

penerima adalah seperti di Lampiran. 

 

-TAMAT- 
 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA TANGGUNGJAWAB BERSAMA” 
  

Kementerian Pertahanan Malaysia 
29 Februari 2024 (Dikeluarkan pada 10.00 pagi) 
 



 

LAMPIRAN 

PENERIMA ANUGERAH PERKHIDMATAN CEMERLANG SERTA PINGAT 
PERKHIDMATAN DAN PEKERTI TERBILANG TAHUN 2023 

 

 

PENERIMA APC DAN PINGAT PPT DI HOTEL PREMIERA KUALA LUMPUR 

Bil. Bahagian/ Jabatan Jumlah 
Penerima 

1. 
Penerima APC Awam di Bahagian Wisma Pertahanan 151 

2. Penerima APC Awam di Unit-unit Tentera 218 

3. 
Pesara : Penerima Pingat Perkhidmatan & Pekerti Terbilang 63 

4. Penerima AKC Tentera Tiga Perkhidmatan 45 

Jumlah Keseluruhan 477 

 

 

PENERIMA APC DAN PINGAT PPT SECARA KESELURUHAN 

PENERIMA APC PENJAWAT AWAM KEMENTERIAN 

Perkhidmatan Bilangan  

Bahagian Wisma Pertahanan 151 

Markas/ Briged/ Sabah/ Sarawak/ Unit-unit Tentera 721 

JUMLAH 863 

PENERIMA APC ANGKATAN TENTERA MALAYSIA 

Perkhidmatan Bilangan  

Tentera Darat Malaysia 6,910 

Tentera Laut Diraja Malaysia 1,322 

Tentera Udara Diraja Malaysia 1,188 

JUMLAH 9,420 

PENERIMA PESARA 

Kategori Pesara  Bilangan  

Wajib 103 

Pilihan 50 

JUMLAH 153 

 







 

 

 

  

MOD.100/2/1/2 JLD 6 (11) 02/03 

 

SESI PERMUKIMAN MENTERI-MENTERI PERTAHANAN ASEAN 

DI LUANG PRABANG, LAO PDR 

 

1. YB Dato’ Seri Mohamed Khaled bin Nordin, Menteri Pertahanan Malaysia telah 

menghadiri Sesi Permukiman Menteri-Menteri Pertahanan ASEAN di Luang 

Prabang, Lao PDR pada 4 hingga 6 Mac 2024.  

 

2. Sesi Permukiman tersebut yang disertai oleh 10 negara anggota ASEAN telah 

dipengerusikan oleh TYT Jeneral Chansamone Chanyalath, Timbalan Perdana 

Menteri dan Menteri Pertahanan Lao PDR.  

 

3. Semasa Sesi Permukiman tersebut, YB Dato’ Seri Mohamed Khaled telah 

menyampaikan sokongan dan komitmen Malaysia terhadap Lao PDR selaku 

Pengerusi Mesyuarat Menteri-Menteri Pertahanan ASEAN (ASEAN Defence 

Ministers’ Meeting, ADMM) pada tahun ini. Pelbagai perkara telah dibincangkan 

semasa Sesi Pemukiman berkenaan termasuklah soal keamanan, keselamatan 

dan kestabilan serantau  dengan menjadikan prinsip dan nilai asas ASEAN iaitu 

“centrality” dan “unity” sebagai keutamaan. 

 

4. YB Dato' Seri Mohamed Khaled juga membincangkan mengenai kemajuan ADMM 

dan strategi ADMM pasca-2025, dengan mengambil kira pencapaian pelaksanaan 

Pelan Tindakan Komuniti Politik-Keselamatan ASEAN 2025. Beliau turut 

menekankan kepentingan ADMM dan ADMM-Plus selaku platform utama dalam 

mempromosikan dialog pertahanan dan keselamatan serta kerjasama praktikal 

untuk meningkatkan keamanan, keselamatan dan kestabilan serantau.  

 



 

5. Menteri Pertahanan Malaysia turut berkongsi pandangan mengenai cabaran 

keselamatan serantau yang dinamik dan menekankan kepentingan bagi Negara 

Anggota ASEAN untuk terus bersiap sedia dan sentiasa responsif terhadap cabaran 

keselamatan yang semakin berubah.  

 

6. YB Dato' Seri Mohamed Khaled juga berkesempatan untuk mengadakan 

pertemuan dua hala dengan TYT Jeneral Chansamone Chanyalath, Timbalan 

Perdana Menteri dan Menteri Pertahanan Lao PDR. Kedua-dua Menteri telah 

menyentuh mengenai pelbagai isu strategik yang berkepentingan kepada kedua-

dua negara termasuk kepentingan untuk mengekalkan kepusatan dan perpaduan 

ASEAN. Turut dibincangkan pelbagai bentuk kerjasama yang boleh terus 

dilaksanakan antara kedua-dua buah negara dalam bidang pertahanan, khususnya 

dalam soal kawalan sempadan dan pertukaran pegawai melalui program 

pembangunan kapasiti. 

 

7. Menteri Pertahanan Malaysia turut bertemu dengan TYT Sutin Klungsang, Menteri 

Pertahanan Thailand. Dalam pertemuan dua hala tersebut, kedua-dua Menteri telah 

mengesahkan komitmen untuk meningkatkan lagi kerjasama pertahanan antara 

Malaysia dan Thailand, khususnya dalam mengukuhkan keselamatan di kawasan 

sempadan kedua-dua negara.  

 

8. YB Dato' Seri Mohamed Khaled juga telah menganjurkan cadangan supaya 

dimeterai satu Memorandum Persefahaman (MoU) antara Malaysia dan Thailand 

bagi memperkukuh hubungan serta kerjasama khususnya dalam bidang 

pertahanan dan ketenteraan. Melalui MoU tersebut, pelbagai usaha diterokai secara 

bersama termasuklah dalam bidang sains dan teknologi, perkongsian latihan dan 

kepakaran serta pembangunan industri pertahanan tempatan. 

 

 

 



 

9. Pada penghujung Sesi Permukiman tersebut, satu Kenyataan Bersama telah 

dikeluarkan oleh Menteri Pertahanan ASEAN mengenai Pencapaian ADMM dalam 

Pelaksanaan Pelan Tindakan Komuniti Politik-Keselamatan ASEAN 2025. Menteri-

menteri Pertahanan ASEAN mengesahkan komitmen untuk merealisasikan 

Wawasan Komuniti ASEAN 2045, termasuk memastikan sumbangan sektor 

pertahanan dipertingkatkan demi keamanan, kestabilan dan keselamatan serantau. 

 

-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA TANGGUNGJAWAB BERSAMA” 

 

Kementerian Pertahanan Malaysia 

6 Mac 2024 

 

 

 

 

 

 

 

 

 

  



 

MOD.100-2/1/2 Jld 6 (14) 04/03 

MAJLIS RAMAH MESRA YB MENTERI PERTAHANAN BERSAMA 
WARGA TENTERA UDARA DIRAJA MALAYSIA (TUDM) 

 
1. SELANGOR, 14 Mac 2024 - Menteri Pertahanan, YB Dato’ Seri Mohamed Khaled bin 

Nordin hari ini telah menghadiri Majlis Ramah Mesra bersama warga Tentera Udara 
Diraja Malaysia (TUDM) bertempat di Masjid Al-Muhajirin, Pangkalan Udara (PU) 
Subang Shah Alam. 

  
2. Terdahulu, YB Menteri Pertahanan melaksanakan lawatan ke tapak penyelenggaraan 

Rumah Keluarga Angkatan Tentera (RKAT) di Blok G2 bagi meninjau keadaan 
kediaman dan persekitaran yang didiami oleh Warga Kerja Pertahanan serta keluarga. 

  
3. Ketibaan YB Menteri Pertahanan disambut oleh Panglima Tentera Udara; Jeneral Tan 

Sri Dato’ Sri Mohd Asghar Khan bin Goriman Khan TUDM, Panglima Operasi Udara; 
Leftenan Jeneral Datuk Mohd Shahada bin Ismail TUDM, Asisten Ketua Staf 
Perancangan dan Pembangunan; Mejar Jeneral Dato’ Muhammad Tarminzi bin Hj 
Mustapha TUDM dan beberapa Pegawai Kanan TUDM. 

   
4. Satu sesi taklimat telah disampaikan oleh Ketua Cawangan Senggaraan Kompleks PU 

Subang, Mejar Mohd Fadzree bin Ismail TUDM kepada YB Menteri Pertahanan dan 
delegasi bertempat di Blok G2.  

 
5. Seusai taklimat, YB Menteri Pertahanan telah dibawa untuk melawat dan melihat sendiri 

kondisi serta keadaan persekitaran semasa bangunan Blok G2 yang didiami warga 
penghuni. Sebanyak 84 unit rumah terlibat di dalam pembaikan yang meliputi skop 
pembaharuan cat, pembaikan biasa dan pembaikan one-off bagi sebuah unit rumah 
yang mengalami kebakaran. 

 
6. Seterusnya, YB Menteri Pertahanan menghadiri majlis ilmu di Masjid Al-Muhajirin 

dengan menghayati tazkirah Ramadan yang disampaikan oleh Prof Madya Dato’ Dr 
Mohd Izhar Ariff. YB Menteri Pertahanan kemudiannya meluangkan masa beramah 
mesra dengan warga TUDM di PU Subang yang merupakan lokasi pertama beliau 
bersama warga ATM dalam majlis berbuka puasa tahun ini. 

  
7. Majlis bermula dengan YB Menteri Pertahanan menyantuni warga TUDM dan 

menyempurnakan penyampaian sumbangan kebajikan kepada 20 orang warga TUDM. 
Penerima-penerima sumbangan tersebut adalah terdiri daripada dua (2) kategori 
penerima iaitu kategori anak-anak istimewa (Orang Kurang Upaya) dan pesakit kronik 
yang terdiri daripada warga TUDM dan anak anggota. Sumbangan tersebut merupakan 
inisiatif dalam membantu meringankan beban kepada mereka yang memerlukan 
khususnya warga ATM dalam suasana menyambut Ramadan. 

  
8. YB Menteri Pertahanan seterusnya menyampaikan mock cheque peruntukan 

keseluruhan Senggaraan RKAT TUDM bagi tahun 2024 berjumlah RM69.5 juta  
kepada Panglima Tentera Udara serta peruntukan Senggaraan RKAT dan Blok 
Penginapan PU Subang bagi tahun 2024 berjumlah RM7.01 juta kepada Komander 
PU Subang, Kolonel Yusri bin Jamari TUDM. 

 



9. Kementerian Pertahanan sentiasa menumpukan tekad kepada usaha besar meliputi 
kebajikan dan kemaslahatan warganya. Aspek kebajikan warga ATM adalah menjadi 
teras utama yang dititikberatkan dalam menjamin tahap kesejahteraan warga sentiasa 
terpelihara dan memiliki moral yang tinggi dengan kualiti hidup yang sejahtera. 

 
10. Selepas berbuka puasa, YB Menteri Pertahanan bersama-sama warga TUDM 

menunaikan solat Maghrib, Isyak serta solat sunat Tarawih dan Witir secara berjemaah 
yang diimamkan oleh Leftenan Kolonel Salahuddin bin Safeie, Pegawai Staf 1 Agama, 
Markas Tentera Udara dan Leftenan Kolonel Ahmad Basri bin Abdullah, Pegawai 
Agama Kanan PU Subang. Majlis berakhir dengan jamuan Moreh sebagai penutup 
majlis sempena Ramadan bersama warga TUDM tahun ini. 

 
11. Turut hadir ialah Timbalan Menteri Pertahanan; YB Adly bin Zahari, Panglima Angkatan 

Tentera; Jeneral Tan Sri Dato’ Seri Mohammad bin Ab Rahman, Timbalan Ketua 
Setiausaha (Pembangunan); Dr. Mohd Bakhari bin Ismail, pegawai-pegawai kanan 
TUDM serta warga TUDM khususnya dari PU Subang dan sekitar kawasan Lembah 
Klang. 

 
-TAMAT- 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 
Kementerian Pertahanan Malaysia 
14 Mac 2024  

https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan
https://prpm.dbp.gov.my/cari1?keyword=kemaslahatan


 

MOD.100-2/1/2 Jld 6 (15) 05/03 

 

MAJLIS BERBUKA PUASA YB MENTERI PERTAHANAN BERSAMA 
WARGA TLDM DI PANGKALAN TLDM JOHOR BAHRU 

 

1. Menteri Pertahanan, YB Dato’ Seri Mohamed Khaled bin Nordin telah menghadiri 

Majlis Berbuka Puasa bersama 500 warga Tentera Laut Diraja Malaysia (TLDM) 

bertempat di Pangkalan TLDM Johor Bahru, Johor Darul Ta’zim pada hari ini. 

 

2. Ketibaan YB Menteri Pertahanan di perkarangan bangunan Markas Pemerintahan 

Pasukan Simpanan TLDM telah disambut oleh Panglima Tentera Laut; Laksamana 

Tan Sri Abdul Rahman bin Ayob, Panglima Armada Barat; Laksamana Madya Dato’ 

Ts. Shamsuddin bin Hj Ludin, Panglima Pasukan Simpanan TLDM; Laksamana 

Pertama Azeman bin Yusoff serta barisan kepimpinan TLDM.  

  

3. Pangkalan TLDM Johor Bahru adalah merupakan lokasi kedua dalam siri jelajah YB 

Menteri Pertahanan bagi penganjuran majlis berbuka puasa bersama warga ATM 

pada tahun ini. Majlis telah dimulai dengan YB Menteri Pertahanan berbesar hati 

menyantuni warga TLDM yang hadir serta seterusnya menyempurnakan sesi 

penyampaian sumbangan kebajikan oleh Yayasan Lembaga Tabung Angkatan 

Tentera  (YLTAT) kepada 20 orang warga TLDM yang terpilih. 

 

4. Para penerima sumbangan ini adalah terdiri daripada dua kategori penerima iaitu 

kategori anak-anak istimewa (Orang Kurang Upaya) dan pesakit kronik.  Sumbangan 

yang dizahirkan ini adalah merupakan inisiatif dalam membantu meringankan beban 

warga TLDM dalam suasana menyambut dan mendepani Ramadan.  

 

5. Seusai itu, YB Menteri Pertahanan telah menyampaikan penyerahan mock cheque 

Peruntukan Senggaraan Rumah Keluarga Angkatan Tentera (RKAT) TLDM Tahun 

2024 berjumlah RM69.5 juta kepada Panglima Tentera Laut. Simbolik penyerahan 

peruntukan ini membuktikan Kementerian Pertahanan sentiasa cakna dan komited 

dalam usaha memelihara kebajikan dan kemaslahatan warga TLDM.  

 

6. Selesai berbuka puasa, YB Menteri Pertahanan bersama-sama warga TLDM telah 

menunaikan solat fardhu Maghrib secara berjemaah yang dipimpin oleh Mej Mohd 

Harith bin Masood, Pegawai Agama KD SULTAN ISMAIL.  



7. Turut hadir sewaktu kelangsungan majlis adalah Timbalan Menteri Pertahanan, YB 

Adly bin Zahari, Pegawai-pegawai Kanan TLDM serta warga TLDM khususnya dari 

Pangkalan TLDM Johor Bahru dan sekitar kawasan berhampiran. 

 
-TAMAT- 

 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 
Kementerian Pertahanan Malaysia 
17 Mac 2024 (dikeluarkan pada 7.00 malam) 



 

 

 

  

MOD.100/2/1/2 JLD 6 (16) 06/03 

 

LAWATAN KERJA RASMI 

KE BAWAH DULI YANG MAHA MULIA 

SERI PADUKA BAGINDA YANG DI-PERTUAN AGONG 

SULTAN IBRAHIM KE KEMENTERIAN PERTAHANAN 

 

1. Ke Bawah Duli Yang Maha Mulia Seri Paduka Baginda Yang di-Pertuan Agong 

Sultan Ibrahim telah berkenan bercemar duli mengadakan lawatan kerja rasmi ke 

Kementerian Pertahanan pada hari ini. 

 

2. Keberangkatan tiba Seri Paduka Baginda di Wisma Pertahanan telah disambut oleh 

Menteri Pertahanan; YB Dato’ Seri Khaled bin Nordin, Timbalan Menteri 

Pertahanan; YB Adly bin Zahari, Ketua Setiausaha Kementerian Pertahanan; Datuk 

Seri Isham bin Ishak dan Panglima Angkatan Tentera; Jeneral Tan Sri Dato’ Seri 

Mohammad bin Ab Rahman. 

 

3. Turut serta bersama adalah Panglima Tentera Darat; Jeneral Tan Sri Dato’ 

Muhammad Hafizuddeain bin Jantan, Panglima Tentera Laut; Laksamana Tan Sri 

Abdul Rahman bin Ayob, Panglima Tentera Udara; Jeneral Tan Sri Dato’ Sri Mohd 

Asghar Khan bin Goriman Khan TUDM dan Pegawai-pegawai Kanan Kementerian 

serta Angkatan Tentera Malaysia (ATM). 

 

4. Seusai keberangkatan tiba, Seri Paduka Baginda telah berkenan menandatangani 

buku lawatan dan seterusnya menerima sembah taklimat dari Ketua Setiausaha 

Kementerian Pertahanan berkenaan Struktur Organisasi dan Profil Kementerian, 

Kertas Putih Pertahanan (KPP), Pelan Strategik MINDEF (PSM) 2021-2025, Dasar 

Industri Pertahanan dan Keselamatan Negara (DIPKN), Kekuatan Aset Strategik, 

Perolehan Aset Utama, Pelupusan Aset Usang dan Projek Pembangunan Utama. 

 



 

5. Lawatan rasmi ke Kementerian Pertahanan ini adalah merupakan lawatan yang 

julung kali dizahirkan Seri Paduka Baginda ke atas organisasi Kementerian-

Kementerian di Malaysia sejak menaiki takhta sebagai Ke Bawah Duli Yang Maha 

Mulia Seri Paduka Baginda Yang di-Pertuan Agong Ke-17. 

 

6. Kementerian Pertahanan dan Angkatan Tentera Malaysia (ATM) menjunjung kasih 

di atas kesudian Seri Paduka Baginda selaku Pemerintah Tertinggi Angkatan 

Tentera Malaysia bercemar duli mengadakan lawatan kerja rasmi ke Kementerian 

Pertahanan. 

 

-TAMAT- 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA TANGGUNGJAWAB BERSAMA” 
 

 

Kementerian Pertahanan Malaysia 

26 Mac 2024 (dikeluarkan pada jam 11.00 pagi) 

 

 

 



 

 

MOD.100-2/1/2 Jld 6 (     ) 07/03 

 

MAJLIS BERBUKA PUASA YB MENTERI PERTAHANAN BERSAMA 

WARGA TENTERA DARAT MALAYSIA DI PUSAT LATIHAN TENTERA DARAT, 

ULU TIRAM, JOHOR BAHRU 

 

1. JOHOR, 30 Mac 2024 - Menteri Pertahanan, YB Dato’ Seri Mohamed Khaled bin 

Nordin telah menghadiri Majlis Berbuka Puasa bersama 600 warga Tentera Darat 

Malaysia (TDM) bertempat di Pusat Latihan Tentera Darat (PULADA), Ulu Tiram, Johor 

Bahru, hari ini.  

 

2. Ketibaan YB Menteri Pertahanan di Blok Rumah Keluarga Angkatan Tentera 

(RKAT), Desa PULADA telah disambut oleh Panglima Tentera Darat (PTD),                 

Jeneral Tan Sri Dato’ Muhammad Hafizuddeain bin Jantan; Timbalan Panglima Tentera 

Darat, Leftenan Jeneral Dato’ Tengku Muhammad Fauzi bin Tengku Ibrahim; Panglima 

Medan Barat Tentera Darat, Leftenan Jeneral Dato’ Pahlawan Haji Muhammad Huzaimi 

bin Sabri; Timbalan Ketua Setiausaha (Pembangunan) Ybrs. Dr. Mohd Bakhari bin 

Ismail serta barisan kepimpinan TD.  

  

3. Semasa Lawatan YB Menteri Pertahanan dan Delegasi di RKAT Desa PULADA, 

beliau telah menerima taklimat secara lisan berkenaan penghuni yang mendiami RKAT 

Desa PULADA, gerak kerja senggaraan dan pembaikan yang telah dilaksanakan pada 

bangunan RKAT berkenaan dan seterusnya melihat dengan lebih dekat keadaan blok 

RKAT Desa PULADA. 

 

4. YB Menteri Pertahanan juga turut menyantuni dua (2) anggota dan waris yang 

merupakan penghuni RKAT Desa PULADA iaitu Staf Sarjan Iwot bin Gungkil yang 

bertugas sebagai Ketua Detasmen Cawangan Serigala PULADA dan Koperal Morrison 

anak Ferlix yang bertugas sebagai Pembantu Perubatan di Pusat Perubatan Angkatan 

Tentera (PPAT) PULADA.  

 

5. Seusai lawatan, YB Menteri Pertahanan telah beramah mesra bersama warga 

PULADA yang hadir untuk majlis berbuka puasa bertempat di Dewan RKAT Desa 

PULADA dan ketibaan beliau serta delegasi telah disambut oleh Sidang Tertinggi 

Panglima Tentera Darat (STPTD) serta pegawai dan anggota TD. 

 

6. Seterusnya, YB Menteri Pertahanan telah menyampaikan penyerahan Mock 

Cheque Peruntukan Keseluruhan Senggaraan Rumah Keluarga Angkatan Tentera 

(RKAT) Tahun 2024 berjumlah RM199.5 Juta kepada PTD, Peruntukan Senggaraan 



 

 

Tahun 2024 kepada Komandan PULADA berjumlah RM1,055,413 Juta dan Panglima 7 

Briged, Brigedier Jeneral Dato’ Mohamad Suria bin Mohamad Saad berjumlah                       

RM1,870,870 Juta. Simbolik penyerahan peruntukan ini membuktikan Kementerian 

Pertahanan sentiasa cakna dan komited dalam usaha memelihara kebajikan dan 

kemaslahatan warga Tentera Darat.  

 

7. YB Menteri Pertahanan juga turut menyempurnakan sesi penyampaian 

sumbangan kebajikan kepada 30 orang warga 7 Briged dan PULADA melibatkan 

anggota dan waris yang mempunyai penyakit kronik. Sumbangan yang dizahirkan ini 

adalah merupakan inisiatif untuk meringankan beban penerima daripada beberapa 

pihak termasuk Yayasan Lembaga Tabung Angkatan Tentera (YLTAT) dan Cawangan 

Sumber Manusia, TDM bagi menghadapi bulan Ramadan juga perayaan Aidilfitri yang 

bakal menjelang.  

 

8. Selesai berbuka puasa, YB Menteri Pertahanan bersama-sama warga PULADA 

menunaikan Solat Fardu Maghrib secara berjemaah bertempat di                              

Masjid Al-Hidayah.  

 

9. Turut hadir sewaktu kelangsungan majlis adalah pegawai-pegawai Kanan TDM 

serta warga PULADA khususnya dari PULADA, Johor Bahru dan kem-kem sekitar 

kawasan berhampiran. 

 

-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

____________________________________________________________________________ 

Kementerian Pertahanan Malaysia 

30 Mac 2024 (Dikeluarkan pada jam 7.00 malam) 



MOD.100-2/1/2 Jld 6 (15) 01/04

KUNJUNGAN HORMAT KE ATAS MENTERI PERTAHANAN MALAYSIA OLEH
TUAN YANG TERUTAMA (TYT) PRABOWO SUBIANTO,

MENTERI PERTAHANAN REPUBLIK INDONESIA

1. KUALA LUMPUR, 4 April 2024 - Menteri Pertahanan Republik Indonesia, TYT Prabowo
Subianto telah mengadakan kunjungan hormat ke atas Menteri Pertahanan Malaysia,
YB Dato’ Seri Mohamed Khaled Nordin pada 4 April 2024 di Wisma Pertahanan
sempena lawatan khas ke Malaysia.

2. Ini adalah pertemuan julung kali antara kedua-dua Menteri semenjak YB Dato’ Seri
Mohamed Khaled Nordin menjawat jawatan sebagai Menteri Pertahanan. Semasa
pertemuan tersebut, YB Dato’ Seri Mohamed Khaled Nordin mengucapkan tahniah
kepada TYT Prabowo Subianto kerana dipilih sebagai Presiden Indonesia yang baharu
berdasarkan keputusan rasmi Pemilihan Umum Indonesia 2024 baru-baru ini.

3. Semasa pertemuan tersebut, YB Dato’ Seri Mohamed Khaled Nordin mengungkapkan
keyakinannya bahawa dengan pengalaman luas yang dimiliki oleh TYT Prabowo
Subianto, inisiatif-inisiatif yang dibawanya, terutama dalam bidang pertahanan, akan
memberi kesan yang positif terhadap kestabilan dan keselamatan serantau.

4. Menteri kedua-dua negara juga menyatakan komitmen untuk terus mengukuhkan
kerjasama pertahanan antara kedua-dua negara. Kedua-dua Menteri yakin bahawa
kerjasama yang kukuh akan memastikan pelaksanaan aktiviti-aktiviti sedia ada dan akan
datang dapat terus dilaksanakan, seterusnya membawa hubungan pertahanan negara
Malaysia dan Indonesia ke tahap yang lebih tinggi.

-TAMAT-

“MALAYSIA MADANI”
“BERKHIDMAT UNTUK NEGARA”
“PERTAHANAN NEGARA, TANGGUNGJAWAB BERSAMA”

Kementerian Pertahanan Malaysia
4 April 2024

PROJEK PERUMAHAN SASaR: LANGKAH PENTING MEMASTIKAN WARGA ATM 

DAN MINDEF MEMILIKI RUMAH SENDIRI 

 

1. Kuala Lumpur, 16 April 2024 – Menteri Pertahanan, YB Dato’ Seri Mohamed Khaled bin 

Nordin telah mengadakan lawatan ke Tapak Perumahan Projek Perumahan Satu Anggota 

Satu Rumah (SASaR) Sungai Besi di Galeri Jualan PSV, hari ini.   

 

2. Semasa lawatan, YB Menteri Pertahanan dan Delegasi diberikan taklimat berkaitan projek 

yang sedang berlangsung melibatkan Projek Perumahan SASaR yang sedang 

dibangunkan oleh Kerajaan yang mana melibatkan tiga lokasi iaitu di Sungai Besi, 

Wardieburn dan Setapak.  

 

3. Projek-projek yang sedang berjalan ini adalah merupakan insiatif Kementerian 

Pertahanan (MinDef) bagi memastikan setiap anggota dan veteran Angkatan Tentera 

Malaysia (ATM) serta pekerja awam MinDef dapat memiliki rumah sendiri, selaras dengan 

objektif Pelan Strategik MinDef 2021-2025 di bawah Teras 3 iaitu “Pelestarian Kerjasama 

Warga Kerja Pertahanan”.  

 

4. Status perkembangan Projek SASaR Sungai Besi adalah di tahap kemajuan yang 

sangat baik. Sehingga 12 April 2024, kerja-kerja pembinaan telah mencapai kira-kira 

65.51%, iaitu 21 hari lebih awal berbanding jadual. MINDEF menjangkakan projek ini siap 

pada hujung tahun 2025. Ia akan menawarkan 3,500 unit rumah pangsa di kawasan 

seluas 11.95 ekar. Proses dokumentasi perjanjian jual beli telah bermula secara 

berperingkat sejak 2 Mei 2022. Penyata terkini hingga 29 Februari 2024 menunjukkan 

bahawa 3,395 pemohon telah menandatangani Perjanjian Jual Beli, 51 pemohon dalam 

proses menandatangani perjanjian, manakala 54 lagi menunggu kelulusan pinjaman. 

 

5. Selain itu, Projek SASaR Wardieburn pula akan menyediakan 974 buah pangsapuri 

dengan keluasan 6.5 ekar tanah. Sementara itu, Projek SASaR Setapak pula 

menawarkan 6,400 unit pangsapuri di atas 69 ekar tanah. Kedua-dua projek ini masih 

dalam menunggu kelulusan daripada Dewan Bandaraya Kuala Lumpur (DBKL). Projek 

dijangka akan bermula pada hujung tahun 2024 setelah mendapat kelulusan. 

 

6. Secara keseluruhannya, sebanyak 10,874 unit rumah akan tersedia melalui tiga 

Projek Perumahan SASaR ini. Pasukan Projek SASaR akan terus mempergiatkan 

promosi kepada pegawai, anggota lain-lain pangkat, veteran dan awam MinDef melalui 

road tour mulai Mei hingga Disember 2024 di Markas-markas Formasi dan pasukan 

setempat di seluruh Negara.  

 



7. Ketibaan YB Menteri Pertahanan di tapak projek disambut oleh Panglima Angkatan Tentera, 

Jeneral Tan Sri Dato' Seri Mohammad bin Ab Rahman, Ketua Setiausaha Kementerian 

Pertahanan, Datuk Seri Isham bin Ishak, Panglima Tentera Laut, Laksamana Tan Sri 

Abdul Rahman bin Ayob, Panglima Tentera Udara, Jeneral Tan Sri Dato’ Sri Mohd 

Asghar Khan bin Goriman Khan TUDM, Ketua Staf ATM, Leftenan Jeneral Datuk 

Arman Rumaizi bin Hj Ahmad, Timbalan Panglima Tentera Darat, Leftenan Jeneral Dato’ 

Tengku Muhammad Fauzi bin Tengku Ibrahim, Timbalan Ketua Setiausaha (Pengurusan), YBhg. 

Datin Roszanina binti Wahab serta beberapa orang wakil pemaju.  

 

 

-TAMAT- 

 

 

“MALAYSIA MADANI”  

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

______________________________________________________________________ 

 

Kementerian Pertahanan Malaysia  

16 Mac 2024 (Dikeluarkan pada jam 4.00 ptg) 

MENTERI PERTAHANAN MELAWAT KEADAAN RUMAH KELUARGA ANGKATAN 

TENTERA 4 REJIMEN SEMBOYAN DIRAJA SEBELUM BERAMAH MESRA 
BERSAMA WARGA KEM ERSKINE, KUALA KUBU BHARU   

 
1. SELANGOR, 22 April 2024 - Menteri Pertahanan, YB Dato’ Seri Mohamed Khaled 

bin Nordin telah mengadakan Lawatan Kerja ke Rumah Keluarga Angkatan Tentera 
(RKAT) Taman Seruling dan menghadiri Majlis Ramah Mesra Aidilfitri bersama 
warga Tentera Darat (TD) di Kem Erskine, Kuala Kubu Bharu, hari ini. 

 
2. Lawatan ini adalah bertujuan bagi YB Menteri Pertahanan melihat dengan lebih 

dekat keadaan persekitaran perumahan dan kondisi bangunan kediaman kerajaan 
kepada warga TD yang bertugas di Kem Erskine, Kuala Kubu Bharu, ianya termasuk 
rumah yang berpenghuni dan bangunan kediaman kosong kerana rosak.  

 
3. Semasa lawatan, YB Menteri Pertahanan diberikan taklimat berkaitan status 

senggaraan RKAT Taman Seruling oleh Pegawai Memerintah 94 Unit Perkhidmatan 
Kejuruteraan Angkatan Tentera (94 UPKAT), Kol Nik Amir bin Nik Ya’acob. 
Keseluruhan, senggaraan RKAT Taman Seruling melibatkan 245 buah unit 
dengan pecahan 11 unit rumah pegawai, 28 unit rumah Pegawai Tidak Tauliah 
Kanan (PTTK) dan 206 unit rumah Pegawai Tidak Tauliah Rendah (PTTR). 
Walaubagaimanapun, hanya 73 buah rumah dalam keadaan baik untuk didiami, 
60 rosak tetapi masih didiami, 59 rosak tidak sesuai didiami dan 53 buah lagi 
telah lulus untuk dirobohkan. Keseluruhan peruntukan senggaraan RKAT yang 
disalurkan adalah sebanyak RM400 juta melibatkan 28,808 unit di 48 buah kem 
seluruh Malaysia.   

 
4. Seusai lawatan, YB MENHAN bergerak ke Majlis Ramah Mesra Aidilfitri untuk 

beramah mesra bersama warga Kem Erskine serta menyampaian mock cheque 
berjumlah RM 596,283.00 kepada Panglima 4 Divisyen, Mejar Jeneral Dato'                    
Ts. Reizal Arif bin Tan Sri Ismail yang merupakan Peruntukan Senggaraan RKAT 
dan Blok Penginapan Rejimen Semboyan Divisyen Ke-4 Infantri Tahun 2024. 
Simbolik penyerahan peruntukan ini membuktikan Kementerian Pertahanan sentiasa 
cakna dan komited dalam usaha memelihara kebajikan dan kemaslahatan warga 
TDM.  

 



 
5. Selain itu, majlis turut mengumpulkan seramai 19 orang pelajar Tahun 1 sesi 

persekolahan Tahun 2024 yang merupakan anak-anak anggota tentera dari Kem 
Erskine untuk menerima Sumbangan Pendidikan MADANI berjumlah RM50.00 
secara one-off ke dalam akaun Skim Simpanan Pendidikan Nasional (Simpanan 
SSPN Prime). Inisiatif ini adalah hasil daripada keprihatinan pihak Yayasan Lembaga 
Tabung Angkatan Tentera (YLTAT) yang memandang serius urusan Pendidikan 
tinggi anak-anak ATM. Melalui insiatif ini anak-anak ATM akan memiliki akaun 
simpanan di PTPTN yang akan memudahkan urusan Pendidikan tinggi mereka 
mereka pada masa hadapan. 

 
6. Majlis ini diserikan lagi dengan penyampaian bantuan kebajikan iaitu sumbangan 

sebanyak RM300.00 secara one-off oleh YLTAT kepada 10 orang penerima dari 
kalangan anggota atau waris yang menghidap penyakit kronik. Sumbangan ini 
mencerminkan keprihatinan Kerajaan dalam usaha membantu meringankan beban 
warga TDM menjalani kehidupan seharian. 

 
7. Kementerian Pertahanan sentiasa menumpukan tekad kepada usaha besar meliputi 

kebajikan dan kemaslahatan warganya. Aspek kebajikan warga ATM sentiasa 
menjadi nadi utama yang dititikberatkan dalam menjamin tahap kesejahteraan warga 
sentiasa terpelihara dan memiliki moral yang tinggi dengan kualiti hidup yang 
sejahtera. 

 
8. Turut hadir adalah Timbalan Ketua Setiausaha (Pembangunan), YBrs. Dr. Mohd 

Bakhari bin Ismail; Panglima Medan Barat Tentera Darat, Leftenan Jeneral Daro’ 
Pahlawan Haji Muhammad Huzaimi bin Sabri; Panglima 4 Divisyen, Mejar Jeneral 
Dato’ Ts. Reizal Arif bin Tan Sri Ismail, Pegawai-pegawai Kanan TDM serta warga 
TDM khususnya dari Kem Erskine dan sekitar Kuala Lumpur. 

 
-TAMAT- 

 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 
 
Kementerian Pertahanan Malaysia 
22 April 2024 (dikeluarkan pada jam 3.00 petang)	

LIMA 2025 MENJANJIKAN LONJAKAN INOVASI DAN TRANSFORMASI UNTUK 
INDUSTRI AEROANGKASA DAN MARITIM 

 
1. Kami dengan ini mengumumkan pelancaran Pameran LIMA 2025, yang dijadualkan 

berlangsung dari 20 hingga 24 Mei 2025. Pameran ini adalah anjuran bersama 
Kementerian Pertahanan Malaysia (MINDEF) dengan Global Exhibitions and 
Conferences Sdn Bhd (GEC). 

  
2. Majlis pelancaran Pameran LIMA 2025 dirasmikan oleh Timbalan Menteri Pertahanan 

Malaysia, YB Adly bin Zahari, yang bertemakan ”Innovate Today, Thrive Tomorrow”, 
adalah untuk mengetengahkan kepentingan pemain-pemain industri untuk sentiasa 
berinovasi dan meningkatkan daya saing seiring dengan perkembangan teknologi yang 
kian pesat. 

       
3. Pameran yang memasuki edisinya yang ke-17 telah mendapat sambutan awal yang 

menggalakkan oleh syarikat dari dalam dan luar negara, walaupun LIMA 2025 baru 
sahaja dilancarkan hari ini. Ianya membuktikan bahawa Pameran LIMA adalah sebuah 
acara yang dinanti-nantikan oleh pemain tempatan dan antarabangsa dalam industri 
aeorangkasa dan maritim.   

 
4. Seperti yang dinyatakan oleh YB Adly,  ”Dalam memastikan  kejayaan penganjuran 

LIMA 2025,  GEC telah menjalinkan kolaborasi strategik bersama  Arabian World 
Events, QUBE Integrated Malaysia Sdn Bhd, SHP Media Sdn Bhd, Curio Pack Sdn Bhd, 
Malaysian Aerospace Industry Association (MAIA) dan Malaysian Industry-Government 
Group for High Technology (MiGHT). Syarikat masih berterusan berbincang bersama 
dengan rakan strategik lain yang berpotensi untuk membawa LIMA 2025 ke tahap yang 
mampu memberikan impak positif kepada negara dan juga industri.” 

 
5. Selain daripada pameran sedia ada, LIMA 2025 akan mengetengahkan beberapa 

segmen baru bagi menarik lebih banyak penyertaan daripada perusahaan-perusahaan 
kecil dan sederhana (PKS)  untuk menjadi sebahagian daripada Pameran LIMA 2025 
bagi kedua-dua segmen aeroangkasa dan maritim. Kami  menggalakkan penyertaan 
daripada Institusi Pendidikan Tinggi kerajaan dan swasta yang memiliki kepakaran 
industri aeroangkasa dan maritim untuk menyertai Pameran LIMA 2025. Ini adalah 
hasrat dan inisiatif kami daripada Kementerian Pertahanan untuk menjadikan Pameran 
LIMA sebagai sebuah pusat perkembangan industri  dan pembangunan sumber 
manusia. 

  
6. Kementerian Pertahanan juga akan bekerjasama rapat dengan GEC sebagai penganjur 

bersama untuk memastikan LIMA 2025 sebuah acara yang maju jaya di persada 
antarabangsa. 

 

 
 
 
 

  



7. Hadir sama Ketua Setiausaha Kementerian Pertahanan, Datuk Seri Isham bin Ishak, 
Panglima Angkatan Tentera, Jeneral Tan Sri Dato’ Seri Mohammad bin Ab Rahman, 
Pengurusan Tertinggi Kementerian Pertahanan, Panglima-panglima Perkhidmatan, 
Pegawai-pegawai Kanan Awam dan ATM. 

 
 

-TAMAT- 
 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 
Kementerian Pertahanan Malaysia 

26 April 2024 

LIMA 2025 SOARS TO NEW HEIGHTS IN TRANSFORMING AND INNOVATING 
THE AEROSPACE & MARITIME LANDSCAPE 

 
1. We are delighted to announce the official launch of LIMA 2025, scheduled to take 

place from 20th to 24th May 2025. This prestigious event is a collaborative 
endeavour between the Malaysian Ministry of Defence (MINDEF) and Global 
Exhibitions and Conferences Sdn Bhd (GEC), underscoring the government’s 
strong support and commitment to the event’s success. 
 

2. Officiating the launching ceremony, the Deputy Defence Minister of Malaysia, YB 
Adly bin Zahari emphasised, “The theme for LIMA 2025, “Innovate Today, Thrive 
Tomorrow”, encapsulates the spirit of progress and resilience as we navigate 
through an ever-changing global landscape. Now entering its 17th edition, LIMA 
has already garnered significant interest from industry leaders worldwide, 
solidifying its status as a premier event eagerly anticipated by both local and 
international players in the industry.” 
 

3. “In ensuring the success of LIMA 2025, GEC is collaborating with Arabian World 
Events, QUBE Integrated Malaysia Sdn Bhd, SHP Media Sdn Bhd, Curio Pack 
Sdn Bhd, Malaysian Aerospace Industry Association (MAIA), and Malaysian 
Industry-Government Group for High Technology (MiGHT). Discussions are 
underway with other potential strategic partners whose expertise and support will 
undoubtedly contribute to the success and impact of this year’s exhibition”, stated 
YB Adly.   
 

4. In addition to the established exhibitions, LIMA 2025 introduces new segments 
aimed at attracting greater participation from small and medium enterprises 
(SMEs) within the aerospace and maritime sectors. We encourage private Higher 
Education Institutions specialising in these industries to participate in LIMA 2025, 
reflecting MINDEF’s commitment to fostering industry development and nurturing 
human resources within these vital sectors. 
 

5. MINDEF reaffirms its dedication to collaborating closely with GEC as co-
organizers to ensure the seamless execution and global acclaim of LIMA 2025. 
We look forward to welcoming participants, stakeholders, and visitors to this 
landmark event, where innovation thrives, and the future takes flight. 
 

6. Also present was the Secretary General of the Ministry of Defence, Datuk Seri 
Isham bin Ishak, Chief of Defence Force, General Tan Sri Dato’ Seri Mohammad 
bin Ab Rahman, Top-Level Management of the Ministry of Defence, Service 
Chiefs as well as Senior Civil and MAF officers. 

 

-END- 
 



“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 
Kementerian Pertahanan Malaysia 
26 April 2024 

LAWATAN KERJA DAN MAJLIS AIDILFITRI YB MENTERI PERTAHANAN 

BERSAMA ANGGOTA DAN KELUARGA DI BATALION KE-18 REJIMEN ASKAR 
MELAYU DIRAJA (PARA), KEM SERI PANTAI 

 
 

1. Kuala Terengganu, 27 April 2024 - Menteri Pertahanan, YB Dato’ Seri Mohamed 
Khaled bin Nordin telah menghadiri Lawatan Kerja dan Majlis Aidilfitri bersama 
anggota dan keluarga bertempat di Batalion Ke-18 RAMD (Para), Kem Seri Pantai 
pada hari ini. 

 
2.  Sejurus tiba di Kem Seri Pantai, YB Menteri Pertahanan bergerak ke Rumah 

Keluarga Angkatan Tentera (RKAT) Blok Negeri Sembilan yang diiringi oleh 
Panglima Tentera Darat, Jeneral Tan Sri Dato’ Hafizuddeain bin Jantan bagi melihat 
sendiri kondisi dan keadaan persekitaran semasa kediaman yang didiami oleh warga 
Tentera Darat.  

 
3. YB MENHAN turut menerima taklimat dan mengunjungi dua buah rumah anggota 

tentera yang tinggal di RKAT Kem Seri Pantai. Keseluruhan, RKAT ini menyediakan 
sejumlah 301 unit kediaman meliputi pecahan sebanyak 26 unit yang 
diperuntukkan untuk Pegawai, 35 unit untuk Pegawai Tidak Tauliah Kanan (PTTK) 
dan 240 unit untuk Pegawai Tidak Tauliah Rendah (PTTR). 

 
4. Seusai lawatan, YB MENHAN juga turut beramah mesra bersama Anggota Tentera 

dan Keluarga di Kem Seri Pantai dan menyempurnakan penyerahan mock cheque 
Peruntukan Senggaraan RKAT dan Blok Penginapan Kem Seri Pantai, Batalion 
Ke-18 RAMD (Para) Tahun 2024 berjumlah RM 1,320,000.00 kepada Panglima 
10 Briged, Mejar Jeneral Dato' Khairul Azmizal bin Ahmad Natal. Simbolik 
penyerahan peruntukan ini membuktikan Kementerian Pertahanan sentiasa cakna 
dan komited dalam usaha memelihara kebajikan dan kemaslahatan warga TDM.  

 
6. Turut disempurnakan semasa majlis ini adalah Sumbangan Pendidikan MADANI 

oleh Yayasan Lembaga Tabung Angkatan Tentera (YLTAT) untuk anak-anak ATM 
Tahun 1 sesi persekolahan 2024. Seramai 10 orang pelajar telah menerima 
insentif berjumlah RM 50.00 secara one-off yang dikreditkan ke dalam akaun 
Skim Simpanan Pendidikan Nasional (Simpan SSPN Prime). Inisiatif murni ini 



akan memastikan anak-anak ATM memiliki akaun simpanan di PTPTN bagi 
memudahkan urusan pendidikan tinggi mereka pada masa hadapan.  

 
7. Selain itu, penyampaian bantuan kebajikan oleh YLTAT kepada 14 orang 

penerima dari kalangan anggota atau waris yang menghidap penyakit kronik 
turut sama dizahirkan. Setiap penerima sumbangan menerima sumbangan 
sebanyak RM 300.00 secara one-off. Sumbangan yang disalurkan ini mencerminkan 
keprihatinan dalam membantu meringankan beban warga TDM dalam pengurusan 
kehidupan seharian. 

 
8. Kementerian Pertahanan sentiasa menumpukan tekad kepada usaha besar meliputi 

kebajikan dan kemashalatan warganya. Aspek kebajikan warga ATM sentiasa 
menjadi nadi utama yang dititikberatkan dalam menjamin tahap kesejahteraan warga 
sentiasa terpelihara dan memiliki moral yang tinggi dengan kualiti hidup yang 
sejahtera. 

 
9. Turut hadir adalah Pegawai-pegawai Kanan TDM serta warga TDM khususnya dari 

Kem Seri Pantai dan sekitar kawasan berhampiran. 
 

-TAMAT- 
 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 
 
Kementerian Pertahanan Malaysia 
27 April 2024 (dikeluarkan pada jam 3.00 petang)	

PEDULI VETERAN MADANI 

TIMBALAN MENTERI PERTAHANAN PERINGKAT WILAYAH SARAWAK 
 
Sarawak - YB Adly bin Zahari, Timbalan Menteri Pertahanan telah meneruskan siri 
jelajah Peduli Veteran Madani (PVM) menyantuni Veteran ATM di negeri Sarawak 
bermula pada 26 hingga 30 April 2024. Mejar Jeneral Zambery Jefry bin Haji Darus, 
Ketua Pengarah Jabatan Hal Ehwal Veteran ATM (JHEV) turut mengiringi Timbalan 
Menteri Pertahanan. Pada program kali ini, YB Adly telah melaksanakan lawatan 
kebajikan dan menyantuni seramai 36 orang Veteran ATM di sekitar Lundu, Bau, Serian, 
Kota Samarahan dan Kuching. Peduli Veteran Madani (PVM) yang dijalankan 
memfokuskan kepada aspek kesihatan, golongan asnaf, perumahan serta pemerkasaan 
ekonomi usahawan.  
 
Umumnya, lawatan kebajikan ke rumah veteran memfokuskan kepada mereka yang 
memerlukan bantuan dan yang mengalami sakit kritikal, uzur, hidup dalam keadaan daif 
dan yang memerlukan bantuan perumahan. Disamping bertanya khabar, turut diselitkan 
penyerahan bantuan peralatan pesakit seperti katil pesakit, kerusi roda, tongkat, lampin 
pakai buang dan susu serta sumbangan wang tunai dan kotak makanan pada veteran 
yang diziarahi.  
 
YB Timbalan Menteri Pertahanan juga telah menjejaki 2 orang usahawan Veteran ATM 
sebagai usaha untuk pengumpulan data usahawan Veteran ATM di seluruh negara. Jejak 
usahawan veteran tidak lain adalah untuk membantu mempromosikan produk dan 
perkhidmatan melalui platform media sosial JHEV selain memberi insentif bantuan 
sebagai usaha untuk memperkasakan perniagaan veteran. Pada kali ini, YB Adly telah 
menyampaikan sumbangan mesin jahit industri dan chiller fridge kepada 2 orang 
usahawan sebagai insentif PVM. 
 
YB Adly juga telah menyampaikan Pingat Jasa Malaysia (PJM) kepada 7 orang veteran 
iaitu 2 orang di Kuching, 2 orang di Kota Samarahan, 1 orang di Lundu dan 2 orang di 
Serian. PVM merupakan salah satu manifestasi Kementerian Pertahanan dalam menjaga 
dan memastikan agenda kebajikan Veteran ATM serta tanggungannya sentiasa 
diutamakan sejajar dengan bakti dan pengorbanan yang dicurahkan dalam memelihara 
keamanan dan keselamatan negara.  
 
Sebanyak 13 program PPV telah dirancang untuk dilaksanakan di seluruh negara pada 
tahun 2024, termasuk wilayah Sabah dan Sarawak. Ianya bagi memastikan semua 
Veteran ATM di seluruh negara dapat menikmati bantuan dan kemudahan yang 
disediakan oleh JHEV ATM.  
 



Bagi tahun 2024, JHEV ATM telah diperuntukkan sebanyak RM244 juta bagi penyediaan 
Skim Bantuan Kebajikan kepada Veteran ATM yang meliputi aspek kesihatan, pendidikan, 
perumahan termasuk Bantuan Sara Hidup. Pada tahun ini, kerajaan juga telah 
meningkatkan peruntukan Bayaran Sara Hidup sebanyak tiga kali ganda iaitu daripada 
RM54 juta kepada RM174 juta. Sehingga 15 April 2024, seramai 28,835 veteran telah 
menerima faedah ini. Kementerian Pertahanan beriltizam untuk terus komited 
mempertingkatkan program cakna agar tiada Veteran ATM yang terpinggir daripada 
menerima insentif yang disediakan. 
 
Program lawatan ini turut dihadiri oleh Mej Steven Kadir, Pengarah JHEV ATM Cawangan 
Negeri Sarawak, Persatuan Veteran ATM (PVATM), Persatuan Veteran Angkatan Tentera 
Tidak Berpencen Malaysia (PVATTBM) serta persatuan-persatuan veteran sekitar negeri 
Sarawak. 
 
Untuk sebarang pertanyaan, sila hubungi Ketua Unit Komunikasi Korporat JHEV -ATM, 
Encik Muhammad Izzat Siraj bin Mohd Iyas Zainal Ravi (017-965 3755) atau Pengarah 

-TAMAT- 
 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 
 
Kementerian Pertahanan Malaysia 
27 April 2024 (dikeluarkan pada jam 2.00 petang) 

YB MENTERI PERTAHANAN MENERUSKAN LAWATAN KERJA  

KE KEM TERENDAK MELAKA  
 

 

1. MELAKA, 2 Mei 2024 - Menteri Pertahanan, YB Dato’ Seri Mohamed Khaled bin 

Nordin telah disambut oleh Panglima Tentera Darat, Jeneral Tan Sri Dato’ 

Muhammad Hafizuddeain bin Jantan semasa mengadakan tinjauan ke 94 Hospital 

Angkatan Tentera (94 HAT) serta melawat keadaan penginapan pegawai dan 

anggota tentera di Rumah Keluarga Angkatan Tentera (RKAT) Kem Terendak 

Melaka di Jalan Arab, hari ini.  

 

2. Semasa lawatan, YB MENHAN menerima taklimat berkenaan pembinaan baharu 

hospital 94 HAT Terendak yang disampaikan oleh Ketua Pengarah Perkhidmatan 

Kesihatan – ATM, Leftenan Jeneral Dato’ (Dr) Zulkeffeli bin Mat Jusoh.  

 

3. Kemudiannya, YB MENHAN bergerak ke RKAT Kem Terendak untuk mendengar 

taklimat berkaitan status senggaraan RKAT yang disampaikan oleh Pegawai 

Memerintah Garison Terendak, Leftenan Kolonel Mohd Fadhil bin Hassan serta 

melihat sendiri keadaan penginapan pegawai dan anggota yang tinggal di RKAT 

berkenaan. Keseluruhan, sejumlah 3,964 unit kediaman disediakan kepada warga 

tentera yang bertugas di Kem Terendak dengan pecahan sebanyak 252 unit 

diperuntukkan untuk Pegawai, 802 unit untuk Pegawai Tidak Tauliah Kanan 

(PTTK) dan 2,910 unit untuk Pegawai Tidak Tauliah Rendah (PTTR).  

 

4. YB MENHAN dan delegasi juga menyantuni warga Kem Terendak semasa 

menghadiri Majlis Sambutan Aidilfitri di Dewan Serbaguna Kem Terendak.                           

YB MENHAN juga telah menyerahkan mock cheque Peruntukan Senggaraan 

RKAT Kem Terendak Tahun 2024 berjumlah RM 3,165,000.00 kepada Panglima 

3 Divisyen, Mejar Jeneral Dato’ Indera Zahari bin Mohd Ariffin sambil 

disaksikan oleh Panglima Tentera Darat. Simbolik penyerahan peruntukan ini 

membuktikan Kementerian Pertahanan sentiasa cakna dan komited dalam usaha 

memelihara kebajikan dan kemaslahatan warga TDM.  

 

5. Turut disempurnakan semasa majlis ini adalah Sumbangan Pendidikan MADANI 

oleh Yayasan Lembaga Tabung Angkatan Tentera (YLTAT) untuk anak-anak 

ATM Tahun 1 sesi persekolahan 2024. Seramai 240 orang pelajar telah 



menerima insentif berjumlah RM 50.00 secara one-off yang dikreditkan ke 

dalam akaun Skim Simpanan Pendidikan Nasional (Simpan SSPN Prime). 

Inisiatif murni ini akan memastikan anak-anak ATM memiliki akaun simpanan di 

PTPTN bagi memudahkan urusan pendidikan tinggi mereka pada masa hadapan.  

 

6. Selain itu, bantuan kebajikan kepada 10 orang penerima dari kalangan anak 

anggota yang menghidap penyakit kronik turut sama dizahirkan. Setiap kanak-

kanak tersebut menerima sumbangan tunai sebanyak RM 300.00 secara one-off 

dan sumbangan hamper bernilai RM200.00 daripada Tentera Darat Malaysia 

(TDM). Sumbangan ini mencerminkan keprihatinan TDM dalam membantu 

meringankan beban warga menguruskan kehidupan seharian. 

 

7. Sebagai maklumat, lawatan kerja ini adalah merupakan yang ketiga selepas YB 

MENHAN mengadakan lawatan ke Kem Erskine, Kuala Kubu Bharu dan Kem 

Seberang Takir, Terengganu, baru-baru ini. 

 

8. Turut hadir adalah Panglima Medan Barat Tentera Darat, Leftenan Jeneral Dato' 

Pahlawan Hj Muhammad Huzaimi bin Sabri, Panglima 10 Briged (PARA), Mejar 

Jeneral Dato’ Khairul Azmizal Ahmad Natal, Pegawai-Pegawai Kanan TDM dan 

Pegawai Kanan Kementerian.  

 
-TAMAT- 

 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 
Kementerian Pertahanan Malaysia 
Dikeluarkan pada 2 Mei 2024 

PAMERAN DSA & NATSEC ASIA 2024 MEMBINA KETAHANAN NEGARA 
UNTUK GENERASI MASA HADAPAN 

 

1.  Kuala Lumpur, 5 Mei 2024 – Kementerian Pertahanan dan Kementerian Dalam 

Negeri dengan kerjasama Angkatan Tentera Malaysia dan Polis Diraja Malaysia 

bersama-sama berganding bahu dalam menjayakan pameran terbesar di Asia iaitu 

Pameran Perkhidmatan Pertahanan Asia 2024 dan Pameran Keselamatan Kebangsaan Asia 

2024 (DSA 2024 & NATSEC ASIA 2024) bagi edisi penganjuran DSA ke-18 dan NATSEC 

Asia ke-3 bermula daripada 6 hingga 9 Mei 2024 di Malaysian International Trade 

and Exhibition Centre (MITEC), Kuala Lumpur. Bertemakan “Membina Ketahanan 

Negara Untuk Generasi Masa Hadapan”, ia memberikan fokus kepada 

pembangunan industri pertahanan Negara serta mengukuhkan kerjasama 

antarabangsa.  

 

2. Pada hari ini, telah berlangsung sesi Press Walkabout melibatkan Menteri 

Pertahanan, YB Dato' Seri Mohamed Khaled bin Nordin dan Menteri Dalam 

Negeri, YB Datuk Seri Saifuddin Nasution bin Ismail bersama media tempatan dan 

antarabangsa yang akan bertugas membuat liputan sepanjang pameran berlangsung. 

Penyertaan bersama ke dua-dua Menteri Pertahanan dan Menteri Dalam Negeri ini 

sekali lagi mengesahkan komitmen teguh kerajaan untuk memacu agenda pertahanan 

dan keselamatan ke hadapan  baik di dalam negara mahupun di pentas global. 

 

3. Seramai lebih 400 pengamal media tempatan dan antarabangsa telah 

berdaftar secara atas talian dan dijemput pada hari ini bagi memberikan pendedahan 

melalui sesi tinjauan awal serta melihat                     persiapan akhir reruai pameran termasuk aset-

aset yang bakal dipamerkan.   

 

4. Secara keseluruhan, DSA 2024 & NATSEC Asia 2024 kali ini mencatatkan 

sebanyak 1,324 syarikat telah mengambil bahagian dengan penglibatan daripada 

60 buah negara dan 34 pavilion kumpulan negara. Edisi kali ini menyaksikan 

kumpulan pavilion negara terbesar adalah dari Turkiye, China, Emiriah Arab Bersatu 

(UAE), Itali dan Amerika Syarikat. Selain itu, keluasan tapak pameran pada tahun ini 

adalah 30% lebih besar berbanding edisi sebelumnya yang meliputi seluas 48,000 

meter persegi. 

 

5. Pentingnya pameran ini, ia merangkumkan secara jelas peranan keseluruhan 

pameran yang menjadi nadi penghubung dan titik bagi perkongsian kemajuan 

teknologi dari serata dunia dalam memperkasa hala tuju pertahanan dan keselamatan 

antarabangsa.                                                                                            

 

 



 

6. Selain itu, pelbagai teknologi seperti sistem elektronik, simulator, sistem senjata 

dan peluru, sistem marin, platform penerbangan, sistem tanpa pemandu, sistem peluru 

berpandu dan platform kenderaan berperisai serta pelbagai lagi teknologi canggih akan 

dipamerkan. Ia bakal menampilkan kepakaran dalam bidang pembuatan, pembekalan, 

integrasi serta inovasi teknologi sistem pertahanan dan keselamatan yang meliputi 

kenderaan berperisai, platform persenjataan, Network Centric Operation (NCO), dron, 

pesawat tanpa pemandu (UAV), penyelenggaraan, pembaikan dan baikpulih (MRO), 

sistem radar dan komunikasi taktikal. 

 

7. Antara syarikat pertahanan dan keselamatan terbesar Malaysia yang disahkan 

untuk menyertai DSA 2024 dan NATSEC Asia 2024 ialah Advanced Defence Systems 

Sdn Bhd, Cendana Auto Sdn Bhd, AVP Engineering (M) Sdn Bhd, DRB- Hicom Defence 

Technologies Sdn Bhd (DEFTECH), Kemalak Group, Nadicorp Holdings Sdn Bhd, 

MILDEF International Technologies, Mindmatics Sdn Bhd, OpenApps Sdn Bhd, 

Sapura Secured Technologies dan The Weststar Group. Setakat ini, DEFTECH 

merupakan pempamer Malaysia yang terbesar dan telah menjadi peserta utama sejak 

pada tahun-tahun sebelumnya, diikuti oleh The Weststar Group dan Nadicorp. 

 

8. Pemain industri pertahanan dan keselamatan antarabangsa utama yang 

mengambil bahagian pada tahun ini termasuk Airbus Group, BAE Systems, Beretta 

Defense Technologies BDT, EDGE, Leonardo, MBDA, Sarsılmaz Silah Sanayi, SSM 

(Industri Turki Persatuan), Tawazun, TUSAS (Turkish Aerospace Industries), dan 

Yugoimport. 

 

9. Turut serta Ketua Setiausaha Kementerian Pertahanan; Datuk Seri Isham bin 

Ishak, Panglima Angkatan Tentera; Jeneral Tan Sri Dato' Seri Mohammad bin Ab 

Rahman, Panglima Tentera Darat; Jeneral Tan Sri Dato’ Muhammad Hafizuddeain bin 

Jantan, Timbalan Ketua Setiausaha (Keselamatan) Kementerian Dalam Negeri; Dato’ 

Hj Abdul Halim bin Hj Abdul Rahman, Ketua Pengarah Jabatan Penjara; Datuk Haji 

Nordin bin Haji Muhamad dan Pemangku Ketua Pengarah Agensi Penguatkuasa 

Maritim Malaysia; Laksamana Madya (M) Datuk Saiful Lizan bin Ibrahim. 

 

 

- TAMAT -  

PUTRAJAYA FORUM 2024 - PERSIDANGAN MENGENAI PERTAHANAN  

SERTA KESELAMATAN SERANTAU DAN ANTARABANGSA  

  

1. Kuala Lumpur, 6 Mei 2024 - Bertemakan Non-Traditional Threat and 

Emerging Technologies menyaksikan Forum Putrajaya 2024 telah direalisasikan 

seiring sebagai segmen yang tersedia pada Pameran Perkhidmatan Pertahanan Asia 

(DSA) dan Pameran Keselamatan Kebangsaan Asia (NATSEC ASIA) 2024 bertempat 

di Ballroom 1, Aras 3, Pusat Pameran dan Perdagangan Antarabangsa (MITEC) pada 

hari ini.  

  

2. Forum Putrajaya adalah merupakan satu platform persidangan berskala 

antarabangsa yang dilaksanakan bertujuan bagi menghimpunkan komuniti 

penggubal dasar, badan pemikir dan agensi pertahanan serta keselamatan 

serantau dan antarabangsa. Persidangan ini menterjemahkan fokus menerusi 

pendekatan secara sesi dialog dan perbincangan terbuka yang membina antara 

peserta meliputi idealogi perkongsian pengetahuan, mengenalpasti keutamaan 

bersama, meneroka penyelesaian inovatif dan mengukuhkan perkongsian untuk 

keamanan serta kemakmuran serantau dan antarabangsa yang mampan.  

  

3. Siri forum pada kali ini telah direalisasikan menerusi dua sesi dialog utama. Sesi 

pertama dibawah seliaan moderator Profesor Hajjah Ruhanas binti Harun dari 

Universiti Pertahanan Nasional Malaysia memperlihatkan kupasan topik perbincangan 

oleh barisan panel pembentang yang terdiri Menteri Pertahanan Zimbabwe; Oppah 

Chamu Zvipange Munchiguri Kashiri dan Timbalan Menteri Pertahanan Republik 

Turkiye; Dr.Celal Sami TÜFEKÇİ. Towards Enhanced Non-Traditional Security 

Cooperation berintipatikan situasi persaingan geopolitik yang tidak berpenghujung 

menjadi intipati perbincangan yang dibahaskan panelis sepanjang sesi pertama ini.  

  

Sesi kedua pula telah menampilkan barisan panel pembentang terdiri daripada 

Panglima Angkatan Tentera Malaysia; Jeneral Tan Sri Dato’ Seri Mohammad bin Ab 

Rahman, Ketua Biro Pengawal Kebangsaan Amerika Syarikat; Jeneral Daniel R. 

Hokanson dan Pensyarah Kanan Fakulti Undang-Undang Universiti Malaya; Dr. Su 

Wai Mon. Sesi ini memperlihatkan perbincangan topik berkisarkan Applying 

Emerging Technologies in Improving Military/ Defence Diplomacy yang 

membahaskan mengenai Kecerdasan Buatan, Robotik, Dron dan Teknologi Angkasa. 

Felo Penyelidik Kanan Universiti Malaya, Profesor K.S. Nathan telah bertindak 

sebagai moderator bagi sesi ini.  

  

Terdahulu, Menteri Pertahanan, YB Dato’ Seri Mohamed Khaled bin Nordin telah 

menyampaikan ucaptama beliau dan seterusnya merasmikan forum persidangan 

anatarabangsa ini. Forum ini telah dihadiri kira-kira lebih 300 peserta dari dalam dan 

luar negara dengan tekad bagi memupuk kebersamaan dan keterangkuman dalam 

membina masa depan serantau dan antarabangsa yang lebih berdaya tahan dan 

makmur untuk faedah kolektif kemanusiaan.  

 

PAMERAN PERKHIDMATAN PERTAHANAN ASIA (DSA) 2024 DAN  
PAMERAN KESELAMATAN KEBANGSAAN ASIA (NATSEC ASIA) 2024 

SIARAN MEDIA 

6-9  MEI 2024 l KUALA LUMPUR 

PENYERTAAN PAVILION KEMENTERIAN PERTAHANAN 

DI PAMERAN DSA 2024 & NATSEC ASIA 2024 DI MITEC, KUALA LUMPUR 

 

1. Bahagian Industri Pertahanan (BIP), Kementerian Pertahanan (MINDEF) 

selaku urusetia induk Malaysia Industry Council for Defence, Enforcement and Security 

(MIDES) akan membangunkan sebuah Pavilion Kementerian Pertahanan 

di Pameran Defence Services Asia (DSA) and National Security (NATSEC) Asia 

2024 pada 6 hingga 9 Mei 2024, bertempat di MITEC, Kuala Lumpur. 

 

2. Pavilion MINDEF ini akan menjadi one stop centre bagi mempamerkan fungsi 

dan perkhidmatan yang dilaksanakan oleh Jabatan-jabatan serta Agensi di bawah 

MINDEF kepada pengunjung pameran yang berkunjung selain mempromosikan 

MIDES serta perkhidmatan/inisiatif yang ditawarkan di bawah Kementerian 

Pertahanan. Pelbagai program dirancang sepanjang pameran ini berlangsung bagi 

memberi pendedahan kepada pengunjung yang akan hadir termasuklah sesi 

Networking serta Government to Govenment (G2G) Programme, Pocket Talk, ATM 

Innovation Product View dan beberapa program lain yang dirancang. 

 

3. Majlis Pelancaran Pavilion MINDEF semasa penganjuran Pameran DSA & 

NATSEC Asia 2024 ini disempurnakan oleh Yang Berhormat Menteri Pertahanan pada 

6 Mei 2024 serta dihadiri oleh Yang Berhormat Timbalan Menteri Pertahanan, Ketua 

Setiausaha Kementerian Pertahanan, Panglima Angkatan Tentera, Pengurusan 

Tertinggi Kementerian Pertahanan dan Pengurusan Tertinggi Angkatan Tentera 

Malaysia. 

 

-TAMAT- 

SEMINAR KESELAMATAN ANTARABANGSA USUL PELUANG DAN CABARAN 

DALAM MEMPERTINGKAT KESELAMATAN NEGARA MELALUI TATAKELOLA 

YANG CEKAP SERTA RAKAN STRATEGIK YANG DIPERCAYAI 

 

1. Kuala Lumpur, 7 Mei 2024 – Menteri Pertahanan Malaysia, Yang 

Berhormat Dato’ Seri Mohamed Khaled bin Nordin telah menyampaikan ucaptama 

di Security International Seminar yang berlangsung di Malaysia International Trade 

and Exhibition Centre (MITEC), Kuala Lumpur bersempena DSA & NATSEC Asia 

2024. Seminar tersebut melibatkan jemputan pertahanan dari wakil-wakil kedutaan, 

Panglima-panglima Perkhidmatan ATM, Panglima Angkatan Tentera Negara Brunei, 

Defence Attache serta penuntut Maktab Ketahanan Nasional, Maktab Pertahanan 

Angkatan Tentera serta penuntut  Maktab Turus Angkatan Tentera. Seminar ini 

menyentuh strategi Malaysia untuk memperkukuhkan infrastruktur keselamatan 

negara dan kerjasama antarabangsa.  

2. Seminar strategik ini menampilkan topik “Enhancing National Security 

through Good Governance and Credible Partnership: Opportunities and 

Challenges.” Ini merupakan kerjasama antara Maktab Ketahanan Nasional (MKN), 

Universiti Pertahanan Nasional Malaysia (UPNM) dan Perkhidmatan Pertahanan 

Asia 2024.  Program ini  bertujuan menyatukan para pemimpin global dan pakar 

dalam mentadbir urus pertahanan dan keselamatan negara. 

 

3. Antara perbincangan yang diketengahkan semasa program berlangsung 

adalah kaedah menangani dinamik landskap keselamatan negara dan global 

serta memberi penekanan terhadap peranan penting tadbir urus yang baik serta 

perkongsian antarabangsa dalam memperkukuhkan daya tahan dan kestabilan 

negara. Seminar ini juga merintis usaha semua peringkat kerajaan, sektor swasta 

dan masyarakat dalam mengurus dan mengurangkan kesan bencana alam 

seperti banjir yang lazimnya berlaku di Malaysia. 

 

4.  Dalam landskap keselamatan global yang semakin berkembang, merapatkan 

tadbir urus yang baik dengan perkongsian yang boleh dipercayai merupakan 

strategi yang kritikal. Peralihan daripada pandangan keselamatan yang 

berpaksikan kenegaraan kepada pendekatan berorientasikan rakyat 

menggambarkan cabaran hari ini, di mana faktor dalaman dan luaran secara 

berterusan membentuk semula ancaman kepada kedaulatan, kepentingan 

ekonomi dan kesejahteraan rakyat. Adalah penting untuk memberi kesedaran 

bahawa tiada negara boleh mencapai objektif keselamatannya secara 

bersendirian. 

PAMERAN PERKHIDMATAN PERTAHANAN ASIA (DSA) 2024 DAN  
PAMERAN KESELAMATAN KEBANGSAAN ASIA (NATSEC ASIA) 2024 

SIARAN MEDIA 

6-9  MEI 2024 l KUALA LUMPUR 

6. Seminar ini turut menitikberatkan hubungan kritikal antara tadbir urus, 

keselamatan dan perkongsian, serta menjelaskan bagaimana elemen ini secara 

kolektif menyumbang kepada persekitaran global yang lebih selamat dan stabil. 

Antara matlamat utama termasuklah memupuk pemahaman yang komprehensif serta 

mengenal pasti strategi yang boleh dilaksanakan yang akan mengukuhkan hubungan 

antara tadbir urus yang baik, perkongsian yang boleh dipercayai dan keselamatan 

negara, yang akan menetapkan asas untuk keamanan dan pembangunan yang 

berkekalan. 

7. Pembentang utama seminar ini adalah Yang Berhormat Lord Timothy Minto, 

Menteri Pertahanan United Kingdom di samping pembentangan dari Malaysia iaitu 

Profesor Ruhanas Harun dari Universiti Pertahanan Nasional Malaysia dan Profesor 

Dr Hideshi Tokuchi, Presiden Research Institute for Peace and Security (RIPS), 

Jepun. Moderator bagi seminar ini ialah Profesor Dr. Adam Leong Kok Wey, Pengarah 

Pusat Pengajian Pertahanan dan Keselamatan Antarabangsa (CDiSS), UPNM. 

 

 

- TAMAT - 

KOLABORASI INOVATIF DALAM PEMANTAPAN JALINAN PENDIDIKAN SERTA 

KEMAHIRAN ANTARA GLOBAL TURBINE ASIA SDN BHD, YAYASAN LEMBAGA 

TABUNG ANGKATAN TENTERA DAN UNIVERSITI KUALA LUMPUR 

 

1. KUALA LUMPUR, 7 Mei 2024 — Global Turbine Asia Sdn. Bhd. (GTA), 

Yayasan Lembaga Tabung Angkatan Tentera (YLTAT) dan Universiti Kuala 

Lumpur (UniKL) telah menandatangani Surat Hasrat (Letter of Intent) bagi tempoh 

selama dua (2) tahun bermula Jun 2024 sehingga Mei 2026 semasa Pameran 

Perkhidmatan Pertahanan Asia (DSA) dan Keselamatan Kebangsaan (NATSEC) Asia 

2024 di Pusat Pameran dan Dagangan Antarabangsa Malaysia (MITEC). 

 

2. Kolaborasi inovatif ini merupakan sebahagian daripada inisiatif Jejak Bakat Anak 

Tentera (JEBAT) YLTAT bersama GTA dan UniKL untuk mendukung usaha kerajaan 

khususnya Menteri Pertahanan Malaysia, YB Dato’ Seri Mohamed Khaled bin Nordin 

bagi memantapkan kelestarian Pendidikan dan Latihan Kemahiran dalam pelbagai 

bidang seperti sains, sastera, perniagaan, kejuruteraan dan lain-lain secara holistik 

disamping meningkatkan kebolehpasaran anak-anak warga dan veteran Angkatan 

Tentera Malaysia (ATM) dengan menyediakan latihan industri serta laluan bagi 

penempatan pekerjaan yang kompetitif. 

 

3. Majlis Menandatangani Surat Hasrat (Letter of lntent) ini ditandatangani oleh 

Pengerusi Eksekutif GTA, Yang Berbahagia Dato’ Nonee Ashirin binti Dato’ Mohd 

Radzi; Ketua Eksekutif YLTAT, Yang Berbahagia Dato’ Dr. Mohd Nizar bin Haji 

Sudin dan Presiden/Ketua Pegawai Eksekutif UniKL, Yang Berbahagia Profesor 

Madya Ir. Dr. Azman bin Senin yang disaksikan oleh Menteri Pertahanan Malaysia. 
 

4. Menerusi Surat Hasrat (Letter of Intent) ini, GTA, YLTAT dan UniKL bersetuju 

untuk bekerjasama merangkumi pelbagai skop termasuk:  

 
i. Peluang menjalani latihan industri dan penempatan di bawah program 

Professional Training and Education for Growing Entrepreneurs (Protégé) 

di GTA untuk meningkatkan kemahiran dan kebolehpasaran anak-anak warga 

dan veteran ATM; 

 

 



 

ii. GTA akan menaja elaun bulanan seramai 60 ke 80 orang anak-anak 

warga dan veteran ATM yang terpilih sepanjang tempoh mereka berada di 

bawah program Professional Training and Education for Growing Entrepreneurs 

(Protégé) di bawah Syarikat Kumpulan Global. GTA juga akan menaja 

sebahagian elaun bulanan anak-anak warga dan veteran ATM yang berjaya 

melanjutkan pelajaran di UniKL melalui usahasama trilateral ini; 

 

iii. GTA dan UniKL juga akan merangka dan menyelaras Program 

Industrial Placement and Training bagi anak-anak warga dan veteran ATM 

yang terpilih; 

 
iv. UniKL akan menawarkan Program Asasi melalui UniKL Top Achievers 

Foundation Scholarship (UTAFS) di mana pengecualian yuran akan diberikan 

kepada anak-anak warga dan veteran ATM yang layak sebagai program perintis 

bagi tahun 2024 dan kemasukan adalah pada bulan Julai dan September; 

 
v. UniKL juga akan menawarkan peluang pendidikan peringkat Diploma, 

Sarjana Muda, Sijil Profesional dan sebagainya kepada anak-anak warga dan 

veteran ATM serta membantu permohonan pinjaman pendidikan atau 

biasiswa; dan  

 
vi. YLTAT akan menyediakan calon yang merupakan anak-anak warga dan 

veteran ATM termasuk pelajar aliran tahfiz secara eksklusif untuk 

menyambung pengajian di UniKL dan penempatan latihan industri serta 

penempatan di bawah Program Professional Training and Education for Growing 

Entrepreneurs (Protégé) di GTA. 

 

5. Kerjasama strategik ini adalah antara usaha menyambut saranan dan usaha 

kerajaan khususnya Menteri Pertahanan Malaysia dalam melonjak ekosistem 

pendidikan dan kebajikan serta latihan kemahiran anak-anak warga dan veteran ATM 

terus terbela. GTA, YLTAT dan UniKL juga komited untuk memastikan penegasan 

berterusan terhadap kepentingan pendidikan,akses yang saksama terhadap pendidikan 

berkualiti tinggi bagi pelbagai lapisan masyarakat serta penyediaan kurikulum yang 

relevan. 

 

6. GTA, YLTAT dan UniKL turut mengalu-alukan sokongan dan penyertaan daripada 

semua pihak termasuk pihak kementerian, agensi-agensi, pemain industri serta institusi 

berkaitan dalam usaha melaksanakan usaha murni ini. 

 

-TAMAT- 

PERASMIAN TURKISH AEROSPACE MALAYSIA’S CYBERJAYA OPERATIONS 

HUB OLEH YB DATO’ SERI MOHAMED KHALED BIN NORDIN 
 
1. Cyberjaya, 9 Mei 2024 – YB Dato’ Seri Mohamed Khaled bin Nordin 
merasmikan hab pejabat operasi Turkish Aerospace Malaysia. Hab operasi utama 
ini beribu pejabat di Blok 3720 Coplace 5 ini, dengan 2 pejabat satelit lain di kawasan 
Cyberjaya buat masa ini. 
 
2. Turkish Aerospace mula beroperasi sebagai pusat kejuruteraan komponen 
aeroangkasa (Engineering Design Center) pada 2021 di Blok 3710 Coplace 5 
dengan menggunapakai nama Turkish Aerospace Malaysia. Syarikat yang berdaftar di 
Malaysia di atas nama TUSAS Malaysia Sdn Bhd kini telah berkembang pesat dengan 
kekuatan seramai hampir 120 orang pegawai, pakar dan jurutera tempatan telah 
berpindah operasi ke Blok 3720. Skop syarikat juga telah berkembang sekarang 
melibatkan rekacipta avionik dan struktur pesawat (avionics & structural design), 
penyumberan modul dan komponen (module and component sourcing), pemasangan 
akhir komponen (component final assembly), dan hab penyumberan pembuatan 
bahagian utama pesawat (hub for sourcing of primary aircraft parts manufacturing). 
 
3. Turkish Aerospace merupakan salah satu pemain industri yang dapat 
menyumbang  untuk merealisasikan sasaran Pelan Tindakan Dasar Pertahanan Negara 
(Defense Industry Blueprint) dan Pelan Rancangan Pembangunan Keupayaan Tentera 
Udara Diraja Malaysia (TUDM) 2055 atau dikenali sebagai CAP55 (Capability 
Development 55).  

 

4. Turkish Aerospace Malaysia juga merupakan lambang, simbol persahabatan 
erat yang terjalin di antara Malaysia dan Republik Turkiye, yang juga merupakan 
contoh sebenar dan manifestasi bagaimana dua negara dapat bekerjasama erat untuk 
kemakmuran dan kepentingan bersama dalam situasi menang-menang.  
 
5. Kehadiran pejabat Turkish Aerospace di Malaysia ini bukan sahaja menyumbang 
kepada pengukuhan industri pertahanan negara, malah melibatkan juga industri 
aeroangkasa secara amnya. Dalam masa yang singkat, syarikat ini telah menyumbang 
kpeada pembangunan kekuatan teknologi terkini aeroangkasa tempatan, malah turut 
merealisasikan beberapa sasaran NIMP 2030 iaitu Advance Economic Complexity, 
design of high-complexity products; integrated into Global Value Chain including exports 
& increase manufacturing exports.  

 

6. Kementerian Pertahanan di bawah kepimpinan Menteri Pertahanan YB Dato’ Seri 
Mohamed Khaled bin Nordin komited untuk memacu agenda pembangunan industri 
pertahanan, aeroangkasa dan keselamatan Malaysia ke hadapan. 

 
 

 
 
 
 



 

7. Sejurus selesai pelancaran rasmi hab operasi Turkish Aerospace Malaysia yang 
baru di Cyberjaya ini, YB Menteri Pertahanan dan para delegasi seterusnya melawat 
operasi syarikat dan menyaksikan demonstrasi produk avionik termaju yang  
dibangunkan sepenuhnya di Cyberjaya ini. Avionik adalah komponen elektronik utama  
ibarat ‘otak’ yang mengawal semua pesawat-pesawat moden. Produk avionik ini telah 
meletakkan Malaysia di pentas dunia dan menjadi di antara hanya sebilangan kecil 
negara elit terpilih yang memiliki kepakaran untuk merekacipta dan membangungkan 
sepenuhnya komponen avionik utama pesawat-pesawat sub-sonik dan supersonik.  
 
8. Turut hadir, Presiden dan Ketua Pegawai Eksekutif Turkish Aerospace Prof 
Temel Kotil, Duta Besar Republik Turkiye ke Malaysia Emir Salim Yuksel, barisan 
kepimpinan Turkish Aerospace dan Turkish Aerospace Malaysia, serta para jemputan 
kehormat daripada Republik Turkiye, Kementerian Pertahanan, Cyberview, MIGHT dan 
lain-lain. 
 

 

- TAMAT -  

PENUTUP PAMERAN DSA 2024 DIRANGKUM DENGAN KEJAYAAN 

 
1. Kuala Lumpur, 9 Mei 2024 – Kementerian Pertahanan Malaysia (MINDEF) 

dalam Pameran DSA ke-18 Tahun 2024 telah melabuhkan tirai pada hari ini 

setelah mula berlangsung sejak 6 hingga 9 Mei 2024. Penganjuran ini sekali gus telah 

membuktikan kejayaan Kementerian Pertahanan Malaysia dalam mengepalai industri 

pertahanan negara yang semakin berkembang sebagai tunjang utama pembangunan 

negara.  

 

2. Penganjuran pameran selama empat hari ini telah memecah rekod dengan 

pencapaian penyertaan sebanyak 1,324 buah syarikat dari 60 buah negara, 

termasuk 588 Orang Paling Berpengaruh (VVIP) melibatkan delegasi asing dari 

45 buah negara. MINDEF telah menandatangani 40 dokumen bernilai RM7.3 

bilion semasa pameran berlangsung. Pameran ini juga telah menerima kehadiran 

pembesar-pembesar negara yang terdiri daripada kerabat-kerabat Diraja, menteri-

menteri, serta delegasi-delegasi luar negara. Turut hadir adalah rakan strategik 

Menteri Pertahanan, Panglima Angkatan Tentera, Timbalan Menteri Pertahanan, 

Ketua Setiausaha serta Panglima-panglima Perkhidmatan dari pelbagai negara. 

 

3. Pameran ini berperanan sebagai hab penting bagi mendepani cabaran 

pertahanan yang kompleks meliputi kepelbagaian geopolitik masa kini menerusi sesi 

dialog dan perkongsian kepakaran. Usaha kolektif ini adalah penting bagi membawa 

perubahan positif ke arah menjamin daya tahan pertahanan negara. Tekad positif ini 

membuktikan strategi atau aspirasi Kementerian Pertahanan dalam mendukung 

Kertas Putih Pertahanan melalui perkongsian berwibawa. Komitmen ini dapat 

membantu negara menerokai peluang kolaborasi strategik dalam bidang sains, 

teknologi dan industri pertahanan.  

 

4. Majlis Penutup Pameran DSA & NATSEC Asia 2024 telah menampilkan 

Menteri Pertahanan, YB Dato’ Seri Mohamed Khaled Nordin dan Menteri Dalam 

Negeri, Datuk Seri Saifuddin Nasution untuk menutup dan mengumumkan 

penganjuran Pameran DSA & NATSEC Asia 2026 yang dijadualkan berlangsung 

pada 20 hingga 23 April 2026 bagi edisi DSA ke-19 dan edisi NATSEC Asia ke-4. 

 



 

5. Turut berlangsung semasa majlis adalah penyampaian cek dari DSA 

Exhibition & Conference Sdn. Bhd. kepada Universiti Pertahanan Nasional 

Malaysia (UPNM) bernilai RM100,000.00 sebagai dana siswazah bagi menyokong 

peningkatan pendidikan anak-anak ATM dan PDRM. 

 

6. Hadir sama adalah Ketua Setiausaha Kementerian Pertahanan, Datuk Seri 

Isham Ishak, Ketua Setiausaha Kementerian Dalam Negeri Datuk Haji Ruji bin Haji 

Ubi, Panglima Angkatan Tentera, Jeneral Tan Sri Mohamad bin Ab Rahman, Ketua 

Polis Negara,Tan Sri Razarudin bin Husain serta Pengarah DSA Exhibition and 

Conference Sdn. Bhd., Datuk Azzat Kamaludin. 

 

- TAMAT    - 

MENTERI PERTAHANAN TURUN PADANG   
BAGI MEMANTAU PROJEK POLIKLINIK DAN SENGGARAAN   

RUMAH KELUARGA ANGKATAN TENTERA DI KEM MAHKOTA KLUANG   
  

1. JOHOR BAHRU, 10 Mei 2024 - Menteri Pertahanan, YB Dato’ Seri Mohamed 
Khaled bin Nordin (YB MENHAN) telah mengadakan lawatan kerja ke Kem 
Mahkota Kluang yang disambut oleh Panglima 3 Divisyen, Mejar Jeneral Dato' 
Indera Zahari bin Mohd Ariffin. Lawatan kerja ini adalah bertujuan memantau 
status projek Poliklinik Kem Mahkota Kluang, melihat dengan lebih dekat 
keadaan Rumah Keluarga Angkatan Tentera (RKAT) Kluang Barat serta 
beramah mesra dengan warga Kem Mahkota Kluang, Johor, hari ini.  

  
2. YB MENHAN menerima taklimat berkenaan senggaraan RKAT Kluang Barat 

oleh Ketua Detasmen 933 Unit Perkhidmatan Kejuruteraan Angkatan Tentera (933 
UPKAT), Leftenan kolonel Mohathir bin Mohd. Taklimat berkenaan adalah 
rangkuman kepada projek senggaraan yang telah dilaksanakan pada tahun 2023 
dan senggaraan tahun 2024 melibatkan 1,078 unit kediaman kepada warga 
tentera yang bertugas di Kem Mahkota. 
  

3. YB MENHAN juga diberikan taklimat berkaitan Tapak Projek Poliklinik Kem 
Mahkota oleh Ketua Penolong Setiausaha Unit Awam/3 Khidmat Bahagian 
Pembangunan MINDEF, Encik Radzif bin Rosli sebelum menyantuni Warga Kem 
Mahkota, Kluang dalam Majlis Ramah Mesra TD di Dewan Mahkota.  
  

4. Semasa berlangsung, YB MENHAN juga turut menyerahkan mock cheque 
berjumlah RM 11,438,500.00 bagi Senggaraan RKAT Kem Mahkota Tahun 
2024 kepada Panglima 7 Briged, Brigedier Jeneral Dato’ Mohamad Suria bin 
Mohamad Saad sambil disaksikan oleh Timbalan Panglima Tentera Darat, 
Leftenan Jeneral Dato’ Tengku Muhammad Fauzi bin Tengku Ibrahim. Simbolik 
penyerahan peruntukan ini membuktikan Kementerian Pertahanan sentiasa cakna 
dan komited dalam usaha memelihara kebajikan dan kemaslahatan warga TDM.  
  

5. Turut disempurnakan semasa majlis ini adalah Sumbangan Pendidikan MADANI 
oleh Yayasan Lembaga Tabung Angkatan Tentera (YLTAT) untuk anak-anak 
ATM Tahun 1 sesi persekolahan 2024. Seramai 10 orang pelajar telah 
menerima insentif berjumlah RM 50.00 secara one-off yang dikreditkan ke 
dalam akaun Skim Simpanan Pendidikan Nasional (Simpan SSPN Prime). 
Inisiatif murni ini akan memastikan anakanak ATM memiliki akaun simpanan di 
PTPTN bagi memudahkan urusan pendidikan tinggi mereka pada masa hadapan.   
  



6. Selain itu, bantuan kebajikan kepada 18 orang penerima dari kalangan anak 
anggota yang menghidap penyakit kronik turut sama dizahirkan. Setiap kanak-
kanak tersebut menerima sumbangan tunai sebanyak RM 300.00 secara one-
off. Sumbangan ini mencerminkan keprihatinan TDM dalam membantu 
meringankan beban warga menguruskan kehidupan seharian.  
  

7. Sebagai maklumat, lawatan kerja ini adalah merupakan yang keempat selepas YB 
MENHAN mengadakan lawatan ke Kem Erskine, Kuala Kubu Bharu, Kem 
Seberang Takir, Terengganu dan Kem Terendak, Melaka baru-baru ini.  
  

8. Turut hadir adalah Pegawai-Pegawai Kanan TDM.  
  
  

-TAMAT-  
  

  

“MALAYSIA MADANI”  
“BERKHIDMAT UNTUK NEGARA”  
“PERTAHANAN NEGARA, TANGGUNGJAWAB BERSAMA”  
  

 
  
Kementerian Pertahanan Malaysia  
10 Mei 2024 (dikeluarkan pada jam 1.00 petang)  

SERAMAI 500 VETERAN ANGKATAN TENTERA MALAYSIA DIIKTIRAF MENERUSI 

PENGANUGERAHAN PINGAT JASA MALAYSIA  

OLEH YANG BERHORMAT MENTERI PERTAHANAN 

 

1. JOHOR BAHRU, 12 Mei 2024 - Menteri Pertahanan, Yang Berhormat Dato’ Seri 

Mohamed Khaled bin Nordin telah menyempurnakan Majlis Penganugerahan Pingat 

Jasa Malaysia kepada 500 orang Veteran ATM, balu serta wakil waris di Dewan 

Serbaguna Majlis Bandaraya Iskandar Puteri Johor Bahru, Johor, hari ini.  

 

2.  Penganugerahan ini adalah merupakan kurniaan atas sikap keperwiraan dan 

pengorbanan veteran ATM yang telah berkhidmat serta melaksanakan kewajipan mereka 

kepada negara. Majlis ini melibatkan seramai 505 orang penerima yang terdiri daripada 

485 Veteran ATM, 10 orang berkerusi roda dan OKU, 8 orang balu serta 2 orang wakil 

waris.  

 

3. Mereka diraikan oleh YB MENHAN sebagai tanda menghargai pengorbanan dan 

perjuangan yang tidak berbelah bahagi veteran ATM yang bertugas semasa darurat 

dahulu. Sesuai dengan tarafnya sebagai "campaign medal", penerima Pingat Jasa 

Malaysia (PJM) telah dimartabatkan sebagai pingat yang lebih kanan dalam susunan 

berbanding dengan anugerah-anugerah yang sama kelas dengannya.  

 

4. Kemakmuran dan keharmonian hidup kita sehingga hari ini adalah hasil daripada 

pengorbanan yang dicurahkan oleh anggota tentera dan veteran ATM kita. Mereka tanpa 

mengira jerih perih mencurahkan segala jasa dan bakti tanpa meminta balasan. Masa 

mereka dihabiskan untuk melaksanakan tugas yang diamanahkan. Melalui Majlis 

Penganugerahan PJM, ini membuktikan bahawa kebajikan warga Veteran ATM adalah 

keutamaan Kementerian Pertahanan Malaysia.  

 

5. Melalui Teras 7 Pelan Strategik MINDEF, Transformasi Kesejahteraan Veteran 

ATM amat menitikberatkan segala jasa pengorbanan mereka kepada negara adalah 

setimpal. Objektif utama Kerajaan adalah untuk mentransformasikan Veteran ATM dan 

tanggungan ke arah kehidupan yang lebih wajar dan selesa dengan menggunakan 

pendekatan Government to Government (G-to-G) dan Corporate Social Responsibility 

(CSR) khususnya dalam penyediaan keperluan asas meliputi pembinaan dan baik pulih 

rumah, perkhidmatan kesihatan, pendidikan, pengiktirafan dan lain-lain.  

 

6. Sehubungan itu, MINDEF juga telah merangka lebih banyak program-program dan 

aktiviti-aktiviti bersama veteran ATM sebagai bukti komitmen Kerajaan dalam memastikan 

aspek kehidupan Veteran ATM serta tanggungan mereka lebih terjamin. 



7.  Hadir semasa Majlis berlangsung adalah Panglima Angkatan Tentera, Jeneral Tan 

Sri Dato’ Seri Mohammad bin Ab Rahman; Panglima Medan Barat TD, Leftenan Jeneral 

Dato’ Pahlawan Haji Muhammad Huzaimi bin Sabri, Datuk Bandar Bandaraya Iskandar 

Puteri, Dato' Haji Mohd Haffiz bin Haji Ahmad, AKS OLP, Mejar Jeneral Dato’ Haji Noorrul 

Azril bin Ariffin, Ketua Pengarah JHEV ATM, Mejar Jeneral Zambery Jefry bin Haji Darus, 

serta wakil persatuan negeri Johor. 

 
-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 
Kementerian Pertahanan Malaysia 

12 Mei 2024 (dikeluarkan pada jam 1.00 petang) 

PEDULI VETERAN MADANI TIMBALAN MENTERI PERTAHANAN  

PERINGKAT NEGERI SABAH 
 

 

Sabah, 12 Mei 2024 - YB Adly Zahari, Timbalan Menteri Pertahanan hari ini telah 

melaksanakan Peduli Veteran Madani (PVM) peringkat Negeri Sabah bersama Jabatan 

Hal Ehwal Veteran ATM (JHEV ATM). Program ini merupakan salah satu fokus madani 

Kementerian Pertahanan dalam menjaga kebajikan Veteran ATM dalam memastikan 

agenda kebajikan Veteran ATM dan tanggungannya sentiasa diutamakan. 

  

Peduli Veteran Madani yang dijalankan di sekitar Kota Kinabalu, Papar dan Tuaran 

merangkumi lawatan kebajikan ke 13 buah rumah Veteran yang memerlukan bantuan dan 

yang mengalami sakit kritikal, uzur, hidup dalam keadaan daif dan yang memerlukan 

bantuan perumahan. Disamping bertanya khabar, turut diselitkan penyerahan bantuan 

peralatan pesakit seperti katil pesakit, kerusi roda, tongkat, lampin pakai buang dan susu 

serta sumbangan wang tunai dan kotak makanan pada veteran yang diziarahi. YB Adly 

turut menyampaikan sumbangan 500 Bakul Rahmah semasa sesi dialog bersama 

Persatuan-Persatuan Veteran ATM di Kota Kinabalu, Sabah. 

 

YB Timbalan Menteri Pertahanan juga telah menjejaki 4 orang usahawan Veteran ATM 

sebagai usaha untuk pengumpulan data usahawan Veteran ATM di seluruh negara. Jejak 

usahawan veteran tidak lain adalah untuk membantu mempromosikan produk dan 

perkhidmatan melalui platform media sosial JHEV selain memberi insentif bantuan 

sebagai usaha untuk memperkasakan perniagaan veteran. Pada kali ini, YB Adly telah 

menyampaikan sumbangan brush cutter machine dan chiller fridge kepada 2 orang 

usahawan sebagai insentif PVM. 

 

YB Adly juga telah menyampaikan Pingat Jasa Malaysia (PJM) kepada 1 orang veteran 

di Kota Kinabalu. PVM merupakan salah satu manifestasi Kementerian Pertahanan dalam 

menjaga dan memastikan agenda kebajikan Veteran ATM serta tanggungannya sentiasa 

diutamakan sejajar dengan bakti dan pengorbanan yang dicurahkan dalam memelihara  



keselamatan dan kedaulatan negara. Sebanyak 13 program PVM telah dirancang untuk 

dilaksanakan di seluruh negara pada tahun 2024, termasuk wilayah Sabah dan Sarawak. 

Ianya bagi memastikan semua Veteran ATM di seluruh negara dapat menikmati bantuan 

dan kemudahan yang disediakan oleh JHEV ATM.  

 

JHEV ATM akan meneruskan 5 Skim Bantuan Kebajikan iaitu Bantuan Sara Hidup, 

Bantuan Persekolahan, Bantuan Kemasukan ke Institusi Pengajian Tinggi, Bantuan 

Peralatan Pesakit dan Bantuan Bencana Alam melibatkan peruntukan sebanyak RM244 

juta. Pada tahun ini, kerajaan juga telah meningkatkan peruntukan Bayaran Sara Hidup 

sebanyak tiga kali ganda iaitu daripada RM54 juta kepada RM174 juta. Sehingga 15 April 

2024, seramai 28,835 veteran telah menerima faedah ini. Kementerian Pertahanan 

beriltizam untuk terus komited mempertingkatkan program cakna agar tiada Veteran ATM 

yang terpinggir daripada menerima insentif yang disediakan. 

 

Impak positif berjaya direalisasikan daripada inisiatif Peduli Veteran Madani dalam usaha 

memperkasakan kebajikan dan kesejahteraan Veteran ATM agar terus terbela sejajar 

dengan jasa dan pengorbanan oleh Veteran ATM dalam memelihara keamanan dan 

keselamatan negara. Justeru, Kementerian Pertahanan beriltizam untuk terus komited 

dalam mempertingkatkan lagi Peduli Veteran Madani melalui siri lawatan kebajikan yang 

akan datang agar tiada Veteran ATM yang terpinggir daripada menerima insentif yang 

disediakan. 

 

Program lawatan ini turut diiringi oleh Timbalan Pengarah JHEV ATM, JHEV ATM 

Cawangan Negeri Sabah, serta wakil persatuan-persatuan Veteran ATM sekitar Sabah. 

Untuk sebarang pertanyaan, sila hubungi Ketua Unit Komunikasi Korporat JHEV ATM, 

Encik Muhammad Izzat Siraj  ditalian  017-965 3755. 

 

-TAMAT- 
 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 
Kementerian Pertahanan Malaysia 
Dikeluarkan pada 12 Mei 2024 

MENTERI PERTAHANAN TURUN PADANG MELIHAT SENDIRI  
STATUS PROJEK RUMAH KELUARGA ANGKATAN TENTERA  

DAN POLIKLINIK PANGKALAN UDARA KUANTAN 
  
 

1. KUANTAN, 13 Mei 2024 – Menteri Pertahanan, YB Dato’ Seri Mohamed Khaled 

bin Nordin telah mengadakan Lawatan Kerja ke Markas Angkatan Bersama (Mk AB), 

tapak pembinaan Poliklinik ATM, Rumah Keluarga Angkatan Tentera (RKAT) dan 

menghadiri Majlis Ramah Mesra bersama Warga Angkatan Tentera Malaysia (ATM) di No 

10 Skuadron (No 10 Skn), Pangkalan Udara Kuantan, hari ini.   

 

2. YB Menteri Pertahanan (YB MENHAN) dan delegasi mendengar taklimat operasi 

yang disampaikan oleh Ketua Staf Markas Angkatan Bersama, Mejar Jeneral Dato’ Hj 

Fazal bin Abdul Rahman dan Pengarah Pusat Operasi Bersama, Kepten Mohammad 

Hasli bin Abu Hassan TLDM di Markas Angkatan Bersama, Kuantan.  

 

3. YB MENHAN juga telah melaksanakan lawatan ke tapak Poliklinik ATM Kem Batu 

10 yang dijangka siap sepenuhnya menjelang Julai 2025. Projek ini berjalan seperti yang 

dirancang dan dijangka bakal memberi manfaat dan faedah kepada seluruh warga ATM 

dan awam Kementerian Pertahanan serta keluarga yang bertugas di kawasan Kuantan. 

 

4. Lawatan Kerja pada kali ini memberikan ruang kepada YB MENHAN untuk melihat 

dengan lebih dekat keadaan Rumah Keluarga Angkatan Tentera (RKAT) pegawai dan 

anggota ATM yang bertugas di Kem Batu 10, Briged Ke-4 Infantri Malaysia (4 Briged 

Mekanise) dan Pangkalan Udara Kuantan (PU Kuantan) yang terletak di dalam kawasan 

rumpun yang sama.  

 

5. Semasa lawatan, YB MENHAN telah meninjau kerja-kerja menaik taraf kediaman 

kelas G di PU Kuantan meliputi kerja-kerja menggabungkan dua (2) unit kediaman menjadi 

satu (1) unit dimana setiap unit tersebut akan dilengkapi 3 bilik tidur dan 2 bilik air. Projek 

ini adalah bertujuan bagi menaiktaraf kediaman anggota TUDM dan keluarga agar mereka 

mendiami sebuah kediaman luas dan selesa melibatkan dua (2) buah blok RKAT 

melibatkan 24 unit kediaman bagi setiap blok di bawah kelolaan Unit Jabatan Kerja Raya 

(JKR) Tentera Pahang.  

 



6. Program lawatan diteruskan dengan Majlis Ramah Mesra YB MENHAN bersama 

warga ATM di Hangar No 10 Skn, PU Kuantan. Semasa Majlis, YB MENHAN telah 

penyerahan mock cheque Peruntukan Senggaraan Tahun 2024 yang bernilai                       

RM 22,519,952.00 dengan pecahan kepada; (1) RM3,065,602.00 - Markas Wilayah Laut 

1; (2) RM7,414,350.00 - Markas 4 Briged (Mekanise); dan (3) RM12,040,000.00 – PU 

Kuantan. Melalui peruntukan ini, jelas menunjukkan bahawa Kementerian Pertahanan 

sentiasa cakna dan komited dalam usaha memelihara kebajikan dan kemaslahatan warga 

ATM di seluruh negara dan Kuantan khususnya. 

 

7. Turut disempurnakan semasa majlis ini adalah Sumbangan Pendidikan MADANI 

oleh Yayasan Lembaga Tabung Angkatan Tentera (YLTAT) kepada 10 orang pelajar 

iaitu anak-anak ATM Tahun 1 bagi sesi persekolahan Tahun 2024 yang menerima insentif 

berjumlah RM 50.00 secara one-off yang dikreditkan ke dalam akaun Skim Simpanan 

Pendidikan Nasional (Simpan SSPN Prime). Inisiatif murni ini akan memastikan anak-

anak ATM memiliki akaun simpanan di PTPTN bagi memudahkan urusan pendidikan 

tinggi mereka pada masa hadapan. 

 

8. YLTAT juga menyampaikan bantuan kebajikan  RM300.00 secara one-off kepada 

50 orang anggota atau waris yang mengidap penyakit kronik. Sumbangan ini 

mencerminkan keprihatinan kementerian dalam usaha meringankan beban warganya 

dalam pengurusan kehidupan seharian. 

 

9. Kementerian Pertahanan sentiasa menumpukan tekad kepada usaha besar 

merangkumi aspek kebajikan warga ATM kerana ia adalah nadi utama yang dititikberatkan 

dalam menjamin tahap kesejahteraan agar sentiasa terpelihara dan memiliki moral yang 

tinggi dengan kualiti hidup yang sejahtera. 

 

10. Turut hadir dalam lawatan Menteri Pertahanan pada hari ini adalah Timbalan Ketua 

Setiausaha (Pembangunan); Dr. Mohd Bakhari bin Ismail, Panglima Angkatan Bersama; 

Leftenan Jeneral Dato’ Noor Mohamad Akmar bin Mohd Dom TUDM, Panglima Wilayah 

Laut 1; Laksamana Muda Farizal Myeor dan Panglima Wilayah Udara 1; Mejar Jeneral 

Mahadzer bin Amin TUDM.serta Pegawai-pegawai Kanan ATM dan Awam Kementerian 

Pertahanan,  

 
-TAMAT- 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

Kementerian Pertahanan Malaysia 
13 Mei 2024  



  

MOD.100-2/1/2 Jld 6 (     ) 02/05 

 

TIMBALAN MENTERI PERTAHANAN SANTUNI VETERAN ATM DI 

 CAMERON HIGHLAND   

 

 

1. Cameron Highland, 21 Mei 2024 – Timbalan Menteri Pertahanan, YB Adly Zahari 

telah bertemu dan menyantuni veteran ATM di sekitar Cameron Highland menerusi 

Program Veteran Madani (PVM) peringkat Negeri Pahang. Program anjuran 

Kementerian Pertahanan bersama Jabatan Hal Ehwal Veteran ATM (JHEV ATM) ini 

adalah merupakan salah satu fokus MADANI Kementerian Pertahanan dalam menjaga 

kebajikan Veteran ATM dan memastikan agenda kebajikan keluarga Veteran ATM 

sentiasa diutamakan. 

  

2. PVM siri ini adalah buat pertama kalinya melibatkan veteran dari kalangan orang asli. 

Ia  merangkumi lawatan kebajikan kepada 5 orang veteran yang sedang sakit kronik dan 

uzur. Program ini menzahirkan komitmen kementerian untuk mendekati dan seterusnya 

menyantuni veteran ATM dari semua lapisan kaum. Selain bertanya khabar, YB Timbalan 

Menteri Pertahanan turut berbesar hati menyerahkan bakul makanan, susu kesihatan, kit 

bantuan kebajikan, lampin pakai buang dan sumbangan wang tunai kepada setiap 

veteran yang diziarahi.  

 

3. YB Adly juga telah berpeluang untuk berinteraksi  dengan warga veteran menerusi Sesi 

Dialog Timbalan Menteri Pertahanan bersama Veteran ATM Negeri Pahang. Dalam 

masa yang sama beliau memanfaatkan peluang yang ada bagi memberi respon terus 

terhadap isu-isu yang dikemukakan serta menzahirkan komitmen bahawa cadangan 

yang baik akan diperhalusi di peringkat JHEV dan Kementerian demi manfaat veteran 

ATM pada masa hadapan. Sesi dialog Timbalan Menteri Pertahanan bersama persatuan-

persatuan veteran ATM negeri Pahang telah diadakan di Kampung Orang Asli Kuala Boh 

dengan kehadiran ahli-ahli dari 11 buah persatuan veteran. Mengakhiri sesi dialog 

tersebut ialah sesi penyerahan Bakul Rahmah kepada seramai 100 orang veteran.   

  

4. Selaras dengan teras ke-6 Dasar Madani iaitu ’Insan’, Kerajaan telah meningkatkan 

peruntukan JHEV ATM dari RM118 juta kepada RM244 juta pada tahun 2024. 

Peningkatan yang begitu ketara ini mampu memberi manfaat yang lebih luas kepada 

veteran ATM. Bagi memastikan ianya dapat dimanfaatkan sebaik mungkin, veteran ATM 

disaran untuk mendaftar dengan JHEV ATM serta persatuan-persatuan di lokaliti masing-

masing. Veteran juga disaran untuk mengemaskini maklumat semasa melalui sistem 

VIBES 2.0. Ini bagi memastikan semua Skim Bantuan yang disediakan oleh JHEV ATM 

seperti Bantuan Sara Hidup (BSH), Bantuan Persekolahan, Bantuan Kemasukan ke 

Institusi Pengajian Tinggi, Bantuan Peralatan Pesakit dan Bantuan Bencana Alam dapat 

disalurkan kepada veteran yang berkelayakan secara teratur dan efektif. 

 



5. Pada tahun ini, kerajaan juga telah meningkatkan peruntukan Bayaran Sara Hidup 

sebanyak tiga kali ganda iaitu daripada RM54 juta kepada RM174 juta. Sehingga 30 April 

2024, seramai 28,828 veteran telah menerima faedah ini. 

 

6. Inisiatif Peduli Veteran Madani (PVM) bertindak sebagai medan untuk Kementerian 

Pertahanan menyampaikan maklumat semasa dan peluang untuk veteran berinteraksi 

dan menyampaikan padangan secara langsung, sebagai usaha berterusan Kementerian 

untuk memperkasakan dasar kebajikan dan kesejahteraan veteran ATM. PVM 

menumpukan kepada 5 fokus iaitu kebajikan, kesihatan, perumahan, pendidikan, dan 

pemerkasaan ekonomi veteran. Justeru, melalui PVM, sumbangan kebajikan dapat 

disampaikan kepada veteran yang memerlukan. Insentif keusahawanan turut 

disampaikan kepada veteran yang memerlukan sebagai galakan untuk memperkasakan 

perniagaan mereka.  

 

7. Kementerian Pertahanan beriltizam untuk terus komited dalam mempertingkatkan lagi 

PVM menerusi kerjasama dengan Jabatan Kebajikan Masyarakat serta agensi-agensi 

yang berkaitan melalui siri lawatan kebajikan yang akan datang agar tiada Veteran ATM 

yang terpinggir daripada menerima insentif yang disediakan. 

 

8. Program lawatan ini turut diiringi Ketua Pengarah JHEV ATM; Mejar Jeneral Zambery 

Jefry bin Haji Darus, Pengarah JHEV Cawangan Negeri Pahang; Mej Khairul Ashinar bin Azid 

@ Aziz TUDM serta wakil persatuan-persatuan veteran ATM sekitar Pahang. Untuk 

sebarang pertanyaan, sila hubungi Ketua Unit Komunikasi Korporat JHEV ATM, Encik 

Muhammad Izzat Siraj  ditalian  017-965 3755 atau Pegawai Staf 2 Media (Udara), Mej 

Ezrie Hanif bin Yusof TUDM ditalian 017-2540477. 

 

-TAMAT- 

 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 

Kementerian Pertahanan Malaysia 

Dikeluarkan pada 21 Mei 2024 

MINDEF BANTU TINGKAT NILAI TAMBAH DAN KEBOLEHPASARAN  

VETERAN ATM 

 

SELANGOR, 28 Mei 2024 – Menteri Pertahanan, YB Dato’ Seri Mohamed Khaled bin 

Nordin telah merasmikan Majlis Penganugerahan Diploma Kemahiran Malaysia (Program 

Recognition of Prior Experiental Learning – RPEL) dan Sijil Perbadanan Hal Ehwal Bekas 

Angkatan Tentera (PERHEBAT) di Kompleks PERHEBAT, Sungai Buloh, hari ini. 

 

Kementerian Pertahanan melalui Kertas Putih Pertahanan (KPP) memberi keutamaan dan 

komitmen terhadap inisiatif pembangunan modal insan dan sosio ekonomi kepada bakal 

pesara dan veteran Angkatan Tentera Malaysia (ATM). Insiatif-inisiatif yang digarap ini 

adalah bertujuan bagi menyediakan anggota ATM yang bakal bersara untuk merancang dan 

mengatur perjalanan selepas tamat perkhidmatan dengan jayanya.  

 

Melalui inisiatif ini, PERHEBAT telah menganjurkan program Latihan Peralihan dalam bidang 

Teknikal dan Vokasional (TVET) dan keusahawanan sebagai Enabler kerjaya kedua veteran 

tentera. 

 

Dalam program ini, PERHEBAT kini sedang memantau perkembangan kerjaya seramai 

6,851 orang pesara yang telah tamat Latihan Peralihan pada tahun 2023. Hasil daripada 

pengesanan kerjaya kedua, sebanyak 60% veteran telah mempunyai kerjaya, dengan 

pecahan; 

  

(a) 17% bekerja dengan majikan; 

(b) 23% menjadi usahawan tunas atau bekerja sendiri; 

(c) 20% menjadi usahawan; 

(d) Manakala 40% veteran sedang mencari pekerjaan. 

 

Kementerian Pertahanan (MINDEF) memberi jaminan akan memperkasakan dan 

memperhebatkan lagi usaha bagi memberi nilai tambah dan peluang kepada anggota dan 

veteran dalam melanjutkan pelajaran ke peringkat yang lebih tinggi dan meningkatkan 

kebolehpasaran mereka di dalam sektor pekerjaan. Sehubungan itu, PERHEBAT dengan 

kerjasama Jabatan Pembangunan Kemahiran (JPK) telah melaksanakan Program 

Recognition of Prior Experiential Learning atau RPEL yang menyediakan Sijil 

Kemahiran Malaysia (SKM), Diploma Kemahiran Malaysia (DKM) dan Diploma Lanjutan 

Kemahiran Malaysia (DLKM). 

 

 

 



Semasa Majlis berlangsung, Menteri Pertahanan telah menyampaikan Diploma Kemahiran 

Malaysia kepada 209 anggota dan veteran ATM dan Sijil Latihan Peralihan kepada 338 

bakal pesara ATM. Beliau juga turut menyaksikan pertukaran 8 Memorandum 

Persefahaman antara PERHEBAT dan syarikat swasta, institusi perbankan dan universiti 

tempatan. Antara yang terlibat adalah Universiti Malaysia Kelantan, Universiti Malaysia 

Pahang Al-Sultan Abdullah, GIATMARA, GGS Global Sdn. Bhd. dan Bravo Energy Sdn. Bhd. 

bagi program latihan dan penempatan pekerjaan. Manakala, MoU bersama Affin Islamic 

Bank Bhd., Bank Muamalat Malaysia Bhd. dan Bank Simpanan Nasional bakal menyediakan 

latihan dan insentif perniagaan kepada veteran ATM. 

 

Menteri Pertahanan turut memaklumkan bahawa PERHEBAT mengambil pendekatan 

mengenal pasti pihak industri dan melakukan pelbagai usaha padanan pekerjaan atau jobs 

matching secara berkesan dan meluas. Perkara ini akan menjadi cara terbaik untuk 

menghubungkan secara terus golongan veteran dan bakal pesara ATM dengan pekerjaan 

yang berkualiti.  

 

-TAMAT- 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 
Kementerian Pertahanan Malaysia 
28 Mei 2024  

FIVE POWER DEFENCE ARRANGEMENTS DEFENCE MINISTERS’ MEETING KE 12
PADA 31 MEI 2024 DI SINGAPURA

Menteri Pertahanan, YB Dato' Seri Mohamed Khaled bin Nordin telah mengetuai
delegasi Malaysia bagi menyertai Mesyuarat ke 12 Five Power Defence Arrangement
(FPDA) Defence Ministers’ Meeting (FDMM) yang diadakan di Hotel Conrad Singapore
Orchard, Singapura pada 31 Mei 2024.

FDMM merupakan mesyuarat peringkat tertinggi FPDA yang dihoskan secara bergilir
antara Malaysia dan Singapura. FDMM kali ini dipengerusikan oleh Dr. Ng Eng Heng,
Menteri Pertahanan Singapura dan turut dihadiri oleh Menteri Pertahanan negara anggota
yang lain iaitu daripada Australia, New Zealand dan United Kingdom. Mesyuarat kali ini
membincangkan mengenai perkembangan terkini aktiviti-aktiviti di bawah FPDA termasuk
eksesais Bersama LIMA 2023 pada Oktober 2023 dan Bersama Shield 2024 yang telah
dilaksanakan pada April 2024. Mesyuarat turut membincangkan hala tuju bagi
meningkatkan nilai profesional eksesais FPDA.

Ini merupakan mesyuarat FPDA yang pertama kali bagi YB Menteri Pertahanan sejak
beliau berkhidmat sebagai Menteri Pertahanan pada Disember 2023. FPDA telah wujud
sejak tahun 1971 merupakan sebuah peraturan pertahanan yang dianggotai oleh Malaysia,
Singapura, Australia, New Zealand dan United Kingdom bagi membangunkan keupayaan
pertahanan melalui aktiviti-aktiviti seperti seminar, lawatan, kursus dan latihan ketenteraan.

Pada FDMM kali ini turut diadakan pelancaran laman sesawang rasmi FPDA yang
bertujuan untuk memberi pendedahan kepada umum berkaitan sejarah penubuhan FPDA
dan penggunaan prinsip 3R FPDA (Remit, Relevance dan Reassurance) bagi memastikan
peraturan pertahanan ini relevan dan menjaga sensitiviti di rantau ini.

Selepas Mesyuarat FDMM, Menteri-menteri Pertahanan negara anggota FPDA turut
membuat kunjungan hormat kepada Perdana Menteri Singapura yang baharu, Lawrence
Wong di Istana Singapura sebelum FDMM berakhir dengan rasminya.

Kehadiran YB Menteri Pertahanan ke Mesyuarat ke 12 FDMM adalah penting bagi
memastikan hubungan kerjasama pertahanan pelbagai hala antara Malaysia dengan
negara-negara anggota FPDA dapat dikekalkan dan seterusnya dipertingkatkan selaras
dengan Tonggak Strategi Perkongsian Berwibawa yang digariskan di dalam Kertas Putih
Pertahanan yang memberi penekanan kepada hubungan pertahanan antarabangsa bagi
memastikan keselamatan negara, kestabilan serantau dan keamanan sejagat.

-TAMAT-
“MALAYSIA MADANI”
“BERKHIDMAT UNTUK NEGARA”
“PERTAHANAN NEGARA, TANGGUNGJAWAB BERSAMA”

Kementerian Pertahanan Malaysia
31 Mei 2024

THE INTERNATIONAL INSTITUTE FOR STRATEGIC STUDIES SHANGRI-LA
DIALOGUE 2024: 21ST REGIONAL SECURITY SUMMIT, SINGAPURA

Menteri Pertahanan, YB Dato' Seri Mohamed Khaled bin Nordin telah mengetuai
delegasi Malaysia bagi menyertai The 21st International Institute for Strategic Studies
(IISS) Shangri-La Dialogue 2024 (SLD2024) yang diadakan di Hotel Shangri-La,
Singapura dari 31 Mei hingga 2 Jun 2024.

The IISS SLD merupakan forum keselamatan bertaraf antarabangsa yang dianjurkan
oleh Singapura sejak tahun 2002 yang melibatkan penyertaan Menteri-Menteri
Pertahanan, pegawai-pegawai tertinggi tentera dan pegawai-pegawai tertinggi Kerajaan
dari negara-negara di rantau Asia Pasifik dan benua Eropah.

YB Menteri Pertahanan telah diberi penghormatan sebagai salah seorang panel semasa
sesi ketujuh bertajuk “Re-Imagining Solutions for Regional Stability” dan menyampaikan
perspektif Malaysia mengenai perkembangan dalam kerjasama keselamatan dua hala
dan pelbagai hala di Asia-Pasifik, dan bagaimana bentuk kerjasama baharu ini
berkemungkinan mempengaruhi landskap keselamatan sedia ada serantau.

Penyertaan YB Menteri Pertahanan ke Forum SLD2024 adalah merupakan
kesinambungan penyertaan Malaysia dalam forum berprestij ini, di samping
menunjukkan komitmen serta kepimpinan Malaysia dalam isu pertahanan dan
keselamatan di rantau Asia Tenggara. Forum SLD2024 merupakan forum antarabangsa
kedua yang dihadiri oleh YB Menteri Pertahanan secara bersemuka sejak beliau dilantik
pada bulan Disember 2023.

Di samping penyertaan ke forum ini, YB Menteri Pertahanan telah mengadakan
kunjungan hormat ke atas Perdana Menteri Singapura dan rakan sejawat beliau, Menteri
Pertahanan Singapura di samping mengadakan pertemuan dua hala dan pelbagai hala
bersama rakan sejawat dari negara-negara strategik dan berkepentingan kepada
Malaysia.

Kehadiran YB Menteri Pertahanan ke forum SLD2024 adalah penting bagi memastikan
hubungan kerjasama pertahanan antara Malaysia dengan negara-negara rakan dapat
dikekalkan dan seterusnya dipertingkatkan selaras dengan Tonggak Ketiga Strategi
Pertahanan Negara iaitu perkongsian berwibawa yang menekankan hubungan
Pertahanan antarabangsa dalam memastikan Kedaulatan Negara, Kestabilan Serantau
dan Kemananan Sejagat.

-TAMAT-

“MALAYSIA MADANI”
“BERKHIDMAT UNTUK NEGARA”
“PERTAHANAN NEGARA, TANGGUNGJAWAB BERSAMA”

Kementerian Pertahanan Malaysia
2 Jun 2024

LAWATAN KERJA MENTERI PERTAHANAN KE PANGKALAN TLDM LUMUT 

1. LUMUT, 4 Jun 2024 - Menteri Pertahanan, YB Dato’ Seri Mohamed Khaled bin  

Nordin telah mengadakan Lawatan Kerja ke Pangkalan TLDM Lumut, hari ini.  

 

2.  Semasa lawatan, YB Menteri Pertahanan telah menyempurnakan beberapa 

program termasuk  Majlis Penyerahan Sumbangan Caruman Lembaga Tabung Angkatan 

Tentera (LTAT), Taklimat Eksekutif oleh Panglima Armada Barat, Laksamana Madya Dato’ 

Ts. Shamsuddin bin Hj Ludin, Lawatan ke Limbungan Lumut Naval Shipyard (LUNAS), 

Lawatan ke Rumah Keluarga TLDM, dan Majlis Ramah Mesra bersama Warga TLDM. 

Perincian program adalah seperti berikut; 

 

a. MAJLIS PENYERAHAN SUMBANGAN CARUMAN LTAT 

 

i)  Majlis ini telah disempurnakan oleh YB Menteri Pertahanan di serambi Markas 

Pemerintahan Armada Barat. Keseluruhan penerima adalah seramai lima orang 

waris keluarga mangsa nahas helikopter TLDM dan juga merupakan pencarum 

kepada Lembaga Tabung Angkatan Tentera (LTAT).  

 

b. LAWATAN KE LIMBUNGAN LUMUT NAVAL SHIPYARD (LUNAS) 

 

i) YB Menteri Pertahanan turut mengadakan lawatan ke limbungan LUNAS bagi 

melihat sendiri kemajuan pembinaan kapal tempur pesisir pantai (Littoral Combat Ship) 

TLDM. YB Menteri Pertahanan dan delegasi turut dibawa meninjau lebih dekat Kapal 

Littoral Combat Ship yang pertama (LCS) 1 yang sedang giat disiapkan. Kemajuan 

kerja projek ini merupakan satu elemen penting dalam memastikan TLDM dapat 

menerima kapal tempur tersebut bermula penghujung 2026. 

 

ii)  Kapal LCS1 telah berjaya diluncurkan ke permukaan air (downslip) mengikut 

jadual kontrak pada 23 Mei 2024 jam 6.30 petang di Limbungan Lumut Naval 

Shipyard Sdn Bhd (LUNAS). Aktiviti downslip                                     ini penting di dalam proses pembinaan 

LCS1 bagi membolehkan pihak limbungan menyiapkan keperluan integrasi sistem 

sebelum pelaksanaan pelbagai ujian platform dan sistem kombat yang dilaksanakan 

pada penghujung Tahun 2024.  



 
iii)  Berdasarkan perancangan perbatuan terkini, Kapal LCS1 akan menjalani 

Harbour Acceptance Trial (HAT) dan Sea Acceptance Trial (SAT) pada 

penghujung Tahun 2024. Justeru itu, berdasarkan perancangan ini, Kapal LCS 

Pertama dijangka akan dapat diserahkan kepada TLDM pada akhir Tahun 2026. 

 

iv)  Selain itu, kemajuan kerja pembinaan bagi kapal LCS2 hingga LCS5 masih 

mengikut perancangan dan kapal-kapal ini dijangka diserahkan mengikut jadual                         yang 

dirancangkan iaitu LCS2 tahun 2027 dan kapal seterusnya akan diserahkan selang 

lapan bulan sehingga LCS5 siap sepenuhnya pada Tahun 2029. 

 

c. LAWATAN KE RUMAH KELUARGA ANGKATAN TENTERA (RKAT) 

 

i) Lawatan YB Menteri Pertahanan diteruskan ke Rumah Keluarga Angkatan 

Tentera (RKAT) pangkalan TLDM. Lawatan ini adalah bertujuan bagi YB Menteri 

Pertahanan melihat dengan lebih dekat keadaan persekitaran perumahan dan kondisi 

bangunan kediaman kerajaan kepada warga TLDM yang bertugas di Pangkalan TLDM 

Lumut. Ia meliputi rumah yang telah menjalani proses naik taraf     serta yang belum 

dinaiktaraf. 

 

ii) Semasa lawatan, YB Menteri Pertahanan diberikan taklimat berkaitan status 

senggaraan RKAT Pangkalan TLDM Lumut oleh Ketua Pegawai Perkhidmatan 

Senggaraan Pangkalan, Komander Norparidan bin Mat Noh TLDM meliputi projek-

projek naik taraf blok rumah keluarga dan senggaraan ke atas rumah keluarga pelbagai 

kelas di dalam pangkalan. 

 

iii)  Seusai lawatan, YB MENHAN bergerak ke Majlis Ramah Mesra di Auditorium 

M. Sidek Shabudin, KD PELANDOK untuk beramah mesra bersama warga pangkalan 

serta menyampaian mock cheque berjumlah RM 38,040,000.00 kepada Komander 

Pangkalan Lumut, Laksamana Pertama Hj Jamaludin bin Hj                               Sairi yang merupakan 

Peruntukan Senggaraan RKAT dan Blok Penginapan        Pangkalan TLDM Lumut 

Tahun 2024. Simbolik penyerahan peruntukan ini membuktikan Kementerian 

Pertahanan sentiasa cakna dan komited dalam usaha memelihara kebajikan dan 

kemaslahatan warga TLDM. 



d. KEBAJIKAN ANGGOTA ATM 

 

i)  Majlis turut mengumpulkan seramai 10 orang pelajar yang terdiri daripada 

5 orang pelajar sekolah rendah dan 5 orang pelajar sekolah menengah Tahun 

2024. Mereka adalah merupakan anak-anak anggota tentera dari Pangkalan 

TLDM Lumut yang menerima Sumbangan Pendidikan MADANI berjumlah 

RM50.00 secara one-off ke dalam akaun Skim Simpanan Pendidikan Nasional 

(Simpanan SSPN Prime). 

 

ii) Inisiatif ini adalah hasil daripada keprihatinan pihak Yayasan Lembaga 

Tabung                  Angkatan Tentera (YLTAT) yang memandang serius urusan Pendidikan 

tinggi anak-anak ATM. Melalui insiatif ini anak-anak ATM akan memiliki akaun 

simpanan di PTPTN yang akan memudahkan urusan Pendidikan tinggi mereka 

mereka pada masa hadapan. 

 

iii) Majlis ini diserikan lagi dengan penyampaian bantuan kebajikan iaitu 

sumbangan sebanyak RM300.00 secara one-off oleh YLTAT kepada 20 orang 

penerima dari kalangan anggota atau waris yang menghidap penyakit kronik. 

Sumbangan ini mencerminkan keprihatinan Kerajaan dalam usaha membantu 

meringankan beban warga TLDM menjalani kehidupan seharian. 

 

iv) Kementerian Pertahanan sentiasa menumpukan tekad kepada usaha besar 

meliputi kebajikan dan kemaslahatan warganya. Aspek kebajikan warga ATM 

sentiasa menjadi nadi utama yang dititikberatkan dalam menjamin tahap 

kesejahteraan warga sentiasa terpelihara dan memiliki moral yang tinggi dengan 

kualiti hidup yang sejahtera. 

 

3.  Turut hadir adalah Panglima Tentera Laut; Laksamana Tan Sri Abdul Rahman                 bin 

Ayob, Ketua Setiausaha Kementerian Pertahanan; YBhg. Datuk Seri Isham bin Ishak, 

Pegawai-pegawai Kanan TLDM serta warga TLDM yang bertugas di pangkalan TLDM 

Lumut. 

 
-TAMAT- 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 

 
 

Kementerian Pertahanan Malaysia 
4 Jun 2024 (dikeluarkan pada jam 12.30 tgh hari) 



 
MOD.100-2/1/2 Jld 6 (40) 18/05 

PENYAMPAIAN BANTUAN INSTITUT PENGAJIAN TINGGI AWAM 
DAN UNIVERSITI LUAR NEGARA TAHUN 2024 HARGAI KECEMERLANGAN 

ANAK WARGA KEMENTERIAN PERTAHANAN 
 

1. KUALA LUMPUR, 6 Jun 2024 – Menteri Pertahanan, YB Dato’ Seri Mohamed Khaled bin 
Nordin telah menyempurnakan Majlis Penyampaian Bantuan Institut Pengajian Tinggi Awam 
(IPTA) dan Bantuan Universiti Luar Negara (ULN) Tahun 2024 bertempat di Auditorium Wisma 
Pertahanan, hari ini.  

2. Majlis penyampaian ini merupakan sambutan tradisi dan menjadi insentif ‘signature’ Yayasan 
Lembaga Tabung Angkatan Tentera (YLTAT) untuk meraikan tahap kecemerlangan anak-anak 
warga Angkatan Tentera Malaysia (ATM). YLTAT akan menggalas tanggungjawab untuk 
mengaturgerak inisiatif pembangunan pendidikan yang mampu memberi ‘multiplier effect’ kepada 
pembentukan modal insan berdaya saing sejajar dengan aspirasi pendidikan nasional.  

3. Seramai 94 pelajar telah menerima insentif bagi kategori IPTA dan ULN. Bagi kategori IPTA, 
seramai 84 telah menerima insentif berjumlah RM1,000 dan seramai 10 pelajar telah 
menerima insentif berjumlah RM2,000 setiap seorang. Sejak tahun 2001 hingga 2023, YLTAT 
telah menyalurkan sumbangan kepada anak-anak ATM yang berjaya melanjutkan pelajaran ke 
IPTA dan Universiti Luar Negara sebanyak RM2,369,000 (dua juta tiga ratus enam puluh 
sembilan ribu) kepada 2,247 pelajar. 

4. Pemberian ini merupakan salah satu komitmen YLTAT dalam merealisasikan pelaksanaan dan 
hala tuju Kertas Putih Pertahanan (KPP) khususnya dalam memastikan hala tuju pendidikan anak-
anak warga ATM terjamin menerusi program-program sedia ada yang ditawarkan. Semoga 
pengiktirafan ini akan menjadi inspirasi serta menyuntik semangat anak-anak warga ATM yang 
lain untuk turut mengikut jejak langkah dan dijadikan suri teladan pada masa akan datang. 

5. Dalam majlis sama, YB Menteri Pertahanan turut menyaksikan penyampaian sumbangan mock 
cheque bagi Program Sentuhan Elit Sijil Pelajaran Malaysia (SPM) 2023 sebanyak 
RM295,704 ribu daripada ILTIZAM by Ekuinas untuk membantu melaksanakan Program 
Sentuhan Elit SPM 2024 sebagai tanda sokongan jitu dalam memberi bimbingan serta membantu 
persediaan anak-anak warga ATM serta Kementerian Pertahanan.  

6. Hadir sama, Timbalan Menteri Pertahanan, YB Adly bin Zahari, Ketua Setiausaha Kementerian Pertahanan, 
Datuk Seri Isham bin Ishak, Panglima Angkatan Tentera, Jeneral Tan Sri Datuk Seri Mohammad bin Ab 
Rahman, Panglima Tentera Laut, Laksamana Tan Sri Abdul Rahman bin Ayob, Panglima Tentera Udara, 
Jeneral Tan Sri Dato’ Sri Mohd Asghar Khan bin Goriman Khan TUDM, Timbalan Panglima Tentera Darat, 
Leftenan Jeneral Dato’ Tengku Muhammad Fauzi bin Tengku Ibrahim, Pengerusi LTAT, Jeneral Tan Sri 
Dato’ Sri Azizan bin Ariffin TUDM (Bersara), Ketua Eksekutif YLTAT, Dato’ Dr Mohd Nizar bin Hj Sudin, 
Pengarah Pendidikan ATM, Kol Mohd Sharif bin Ishak, pemegang-pemegang taruh, ibu bapa serta 
penerima-penerima insentif.  

-TAMAT- 
 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

Kementerian Pertahanan Malaysia 
    6 Jun 2024  



MOD.100-2/1/2 Jld 6 (42) 03/06

HUBUNGAN DIPLOMATIK MALAYSIA DAN REPUBLIK TURKIYE
PERKUKUH KERJASAMA PERTAHANAN ANTARA DUA NEGARA

1. Menteri Pertahanan, YB Dato' Seri Mohamed Khaled bin Nordin telah mengetuai
delegasi Malaysia buat kali pertamanya dalam lawatan kerja rasmi ke Republik Turkiye
dari 9 hingga 13 Jun 2024 sejak beliau menyandang jawatan tersebut pada Disember
2023.

2. YB Menteri Pertahanan memulakan lawatan rasmi dengan mengadakan kunjungan
hormat ke atas Prof. Haluk GÖRGÜN, Setiausaha Agensi Industri Pertahanan
Republik Turkiye (Savunma Sanayii Başkanlığı, SSB) dan diberikan taklimat
mengenai SSB yang merupakan pemacu pembangunan industri pertahanan Republik
Turkiye sehingga menjadi antara pemain industri pertahanan utama di dunia.

3. Semasa lawatan ke SSB, YB Menteri Pertahanan dan Setiausaha SSB telah
menandatangani Memorandum of Understanding (MoU) berhubung Perolehan
Produk Pertahanan secara Kerajaan-kepada-Kerajaan atau MoU between the
Government of Malaysia and the Government of the Republic of Turkiye on
Government-to-Government Procurement for Defence Products (MoU G2G) dan
diikuti dengan penyerahan Letter of Acceptance bagi perolehan Littoral Mission Ship
Batch 2 (LMSB2) kepada Savunma Teknolojieri Muhendiskil (STM) iaitu syarikat
pembinaan kapal Turkiye berteknologi tinggi.

4. Permeteraian MoU G2G ini akan merancakkan lagi kerjasama antara kedua-dua negara
dalam bidang industri pertahanan yang berperanan sebagai instrumen untuk memudah
cara proses perolehan aset ketenteraan dengan Republik Turkiye dan meminimumkan
risiko ketirisan yang menyumbang kepada kos perolehan yang tinggi.

5. YB Menteri Pertahanan kemudiannya meneruskan program di Ankara pada 11 Jun 2024
(Selasa) dengan mengadakan pertemuan ke atas rakan sejawat beliau, TYT Yaşar
Güler, Menteri Pertahanan Nasional Republik Turkiye di Kementerian Pertahananan
Nasional Turkiye dan telah diberi penghormatan menerima tabik hormat serta
memeriksa Kawalan Kehormat Utama (Guard of Honour) sebelum pertemuan
kedua-dua pemimpin tersebut bermula.



6. Kedua-dua Menteri Pertahanan juga telah mempengerusikan bersama Mesyuarat
Jawatankuasa Peringkat Tertinggi (High Level Committee, HLC) dalam bidang
pertahanan yang julung kalinya diadakan. Semasa Mesyuarat HLC tersebut, Malaysia
dan Republik Turkiye bersetuju untuk mengukuhkan kerjasama pertahanan dua hala ke
peringkat lebih tinggi dalam pelbagai bidang khususnya ketenteraan, pembangunan
kapasiti, pertukaran maklumat serta sains, teknologi dan industri pertahanan selain
bertukar-tukar pandangan mengenai situasi geopolitik antarabangsa khususnya konflik di
Asia Barat termasuk perang Israel – Palestine. YB Menteri Pertahanan juga turut
menjemput TYT Yaşar Güler untuk hadir ke Pameran Aeroangkasa dan Maritim
Antarabangsa Langkawi (LIMA) pada Mei 2025.

7. Sepanjang berada di Republik Turkiye, YB Menteri Pertahanan dan delegasi turut
mengadakan lawatan ke syarikat-syarikat industri pertahanan Republik Turkiye
iaitu Turkish Aerospace Industries (TUSAŞ), ASELSAN, Makine ve Kimya
Endüstrisi (MKE) dan mengadakan pertemuan dengan pengurusan tertinggi STM.

8. Lawatan-lawatan industri pertahanan ini adalah penting untuk Malaysia dalam menanda
aras kemajuan industri pertahanan di Republik Turkiye sekali gus menjadi maklumat
penting kepada Malaysia dalam memformulasikan strategi pembangunan industri
pertahanan tempatan serta menjayakan Dasar Industri Pertahanan dan
Keselamatan Negara yang bakal dilancarkan dalam masa terdekat.

9. Semasa lawatan ke TUSAŞ, YB Menteri Pertahanan dan delegasi juga telah melihat
sendiri kemajuan perolehan 3 unit Medium Altitude Long Endurance Unmanned Aerial
System (MALE UAS) berserta kelengkapan sokongan dimana kontrak perolehan antara
Kementerian Pertahanan dan TUSAŞ ditandatangani pada tahun 2023.

10. Lawatan rasmi ke Republik Turkiye oleh YB Menteri Pertahanan merupakan satu
aktiviti di bawah Tonggak Ketiga Strategi Pertahanan Negara, iaitu Perkongsian
Berwibawa seperti yang digariskan oleh Kertas Putih Pertahanan yang menekankan
kepentingan hubungan pertahanan antarabangsa dalam memastikan keselamatan
negara, kestabilan serantau dan keamanan sejagat.

-TAMAT-

“MALAYSIA MADANI”
“BERKHIDMAT UNTUK NEGARA”
“PERTAHANAN NEGARA, TANGGUNGJAWAB BERSAMA”

Kementerian Pertahanan Malaysia
12 Jun 2024



 

MOD.100-2/1/2 Jld 6 (     ) 04/06 

 

PEDULI VETERAN MADANI TIMBALAN MENTERI PERTAHANAN 

PERINGKAT DAERAH SANDAKAN, SABAH  

 

 

1. SANDAKAN, 16 Jun 2024 - Timbalan Menteri Pertahanan, YB Adly bin Zahari 

telah melaksanakan Program Peduli Veteran Madani (PVM) di lokaliti sekitar 

Sandakan, Sabah bersama Jabatan Hal Ehwal Veteran ATM (JHEV ATM) pada hari 

ini. Program ini merupakan salah satu fokus MADANI Kementerian Pertahanan 

dalam menyantuni selain memastikan agenda kebajikan Veteran dan 

tanggungannya sentiasa diutamakan. 

 

2. Secara keseluruhan, pada sesi PVM kali ini, YB Adly telah menyantuni  9 orang 

Veteran ATM termasuk balu dan waris. Disamping bertanya khabar, lawatan 

kebajikan ini telah menjadi medium interaksi buat YB Adly menyampaikan maklumat 

serta sumbangan Bakul Makanan dan keperluan peralatan kesihatan kepada 

Veteran yang diziarahi.  

 

3. Lawatan keusahawanan pula telah diadakan keatas 5 orang usahawan Veteran 

ATM. YB Adly berbesar hati menyampaikan insentif bantuan PVM iaitu industrial 

electronic oven dan sumbangan pasir halus kepada 2 orang usahawan, yang mana 

masing-masing berkecimpung dalam bidang perniagaan makanan serta pengusaha 

gelanggang silat. Inisiatif seperti ini telah berjaya membuka ruang buat Kementerian 

Pertahanan untuk terus menzahirkan sokongan kepada usahawan selain 

menawarkan insentif serta mempromosikan produk dan perkhidmatan mereka 

melalui platform media sosial JHEV ATM.  

 

4. Mendukung teras ke-6 Dasar MADANI iaitu ’Insan’, Kerajaan komited meningkatkan 

peruntukan JHEV ATM dari RM118 juta kepada RM244 juta pada tahun 2024. 

Peningkatan yang begitu ketara ini mampu memberi manfaat yang lebih luas kepada 

Veteran ATM.  

 

5. Bagi memastikan ianya dapat dimanfaatkan sebaik mungkin, veteran ATM disaran 

untuk mendaftar dengan JHEV ATM serta persatuan-persatuan di lokaliti masing-

masing. Veteran juga disaran untuk mengemaskini maklumat semasa melalui sistem 

VIBES 2.0. Ini bagi memastikan semua Skim Bantuan yang disediakan oleh JHEV 

ATM seperti Bantuan Sara Hidup (BSH), Bantuan Persekolahan, Bantuan 

Kemasukan ke Institusi Pengajian Tinggi, Bantuan Peralatan Pesakit dan Bantuan 

Bencana Alam dapat disalurkan kepada veteran yang berkelayakan secara teratur 

dan efektif. 



6. Pada tahun ini, kerajaan juga telah meningkatkan peruntukan Bayaran Sara Hidup 

sebanyak tiga kali ganda iaitu daripada RM54 juta kepada RM174 juta. Sehingga            

31 Mei 2024, seramai 29,247 veteran telah menerima faedah ini. 

 

7. Inisiatif PVM bertindak sebagai medan untuk interaksi secara dua hala antara 

Kementerian Pertahanan dan Veteran ATM melibatkan 5 fokus utama iaitu 

kebajikan, kesihatan, perumahan, pendidikan, dan pemerkasaan ekonomi veteran. 

PVM akan terus menjadi platform Kementerian untuk menyampaikan sumbangan 

kebajikan dan insentif keusahawanan kepada Veteran ATM yang memerlukan 

sebagai galakan untuk memperkasakan sosioekonomi mereka.  

 

8. Kementerian Pertahanan beriltizam untuk terus komited dalam mempertingkatkan 

lagi PVM menerusi kerjasama dengan Jabatan Kebajikan Masyarakat serta agensi-

agensi yang berkaitan melalui siri lawatan kebajikan yang akan datang agar tiada 

Veteran ATM yang terpinggir daripada menerima insentif yang disediakan. 

 

9. Program lawatan ini turut diiringi oleh Pengarah JHEV ATM Cawangan Negeri 

Sabah, Pegawai JHEV Pusat serta wakil persatuan-persatuan Veteran ATM sekitar 

lokaliti berhampiran. Untuk sebarang pertanyaan lanjut, sila hubungi Ketua Unit 

Komunikasi Korporat JHEV ATM, Encik Muhammad Izzat Siraj bin Mohd Iyas 

Zainal Ravi ditalian 017-965 3755. 

 

-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 

Kementerian Pertahanan Malaysia 

Dikeluarkan pada 16 Jun 2024 



 

MOD.100-2/1/2 Jld 6 (     ) 05/06 

 

LAWATAN KERJA TIMBALAN MENTERI PERTAHANAN KE KAWASAN 
TANGGUNGJAWAB (KTJ) OP PASIR SEKTOR BRAVO, PULAU BERHALA 

DAN MARKAS WILAYAH LAUT 2, SANDAKAN, SABAH  
 

1. SANDAKAN, 17 Jun 2024 - Timbalan Menteri Pertahanan, YB Adly bin Zahari 

telah melaksanakan Lawatan Kerja ke Kawasan Tanggungjawab (KTJ) OP PASIR 

Sektor Bravo, Pulau Berhala dan Markas Wilayah Laut 2 (MAWILLA 2), Sandakan, 

Sabah. Lawatan kerja di Pulau Berhala ini adalah bertujuan untuk mendapatkan 

gambaran yang lebih jelas dan terperinci mengenai aspek pengoperasian sempadan 

selain melihat sendiri keperluan dan kebajikan anggota yang bertugas di sempadan. 

 

2. Timbalan Menteri Pertahanan dan delegasi telah memulai pergerakan dengan 

menaiki bot dari Jeti MAWILLA 2 dan ketibaan beliau bersama delegasi telah 

disambut oleh warga Markas Taktikal Pulau Berhala. YB Adly dan warga Angkatan 

Tentera Malaysia (ATM) seterusnya telah bersama-sama menunaikan Solat Sunat 

Aidiladha di Surau Al Jamaei, Kem Pulau Berhala. 

 

3. Seusai solat, Timbalan Menteri Pertahanan dan delegasi telah dibawa ke Markas 

Taktikal Pulau Berhala untuk menyantuni warga ATM yang bertugas sempena Majlis 

Ramah Mesra dan Jamuan Aidiladha bagi menzahirkan penghargaan terhadap 

pengorbanan perwira dan perajurit ATM yang bertugas di perbatasan pada perayaan 

kali ini. Dalam kesempatan itu juga, Timbalan Menteri Pertahanan berbesar hati 

menyampaikan sumbangan 10 Kotak Makanan beserta daging sembelihan korban 

kepada Pegawai Memerintah Batalion Kelima Rejimen Renjer Diraja (5 RRD) iaitu 

Leftenan Kolonel Chai Kean Seng. 

 

4. Sempena lawatan ulung Timbalan Menteri Pertahanan ke Markas Taktikal Pulau 

Berhala ini, beliau turut diberikan taklimat berkaitan pelaksanaan OP PASIR yang 

dilaksanakan dalam melindungi kedaulatan dan keutuhan wilayah negara dari 

sebarang bentuk ancaman pencerobohan dan konflik selain berpeluang meninjau 

keadaan persekitaran dan kemudahan prasarana yang disediakan di kem ini.  

 

5. Setiba semula di MAWILLA 2, Timbalan Menteri Pertahanan meneruskan lawatan  

kerja beliau dengan melakukan tinjauan terhadap perkembangan terkini Projek Naik 

Taraf Jeti Operasi MAWILLA 2. Selesai tinjauan, YB Adly telah berbesar hati 

menyempurnakan penyembelihan korban dua ekor lembu yang disumbangkan oleh 

beliau dan turut tidak melepaskan peluang menghadiri Majlis Ramah Mesra dan 

Jamuan Aidiladha bersama warga MAWILLA 2. 



6. Majlis ini diserikan lagi dengan penyampaian bantuan kebajikan kepada 10 orang 

penerima dari kalangan anggota atau waris yang menghidap penyakit kronik atau 

kurang upaya (OKU). Sumbangan yang disalurkan ini mencerminkan keprihatinan 

dalam membantu meringankan beban warga TLDM dalam pengurusan kehidupan 

seharian. Siri lawatan kerja Timbalan Menteri Pertahanan di MAWILLA 2 diakhiri 

dengan sesi taklimat operasi oleh pihak Markas. 

 

7. Lawatan Kerja ini adalah merupakan salah satu inisiatif Timbalan Menteri 

Pertahanan dalam menyantuni warga ATM yang sedang melaksanakan operasi di 

bawah Tonggak Pertama Strategi Pertahanan Negara iaitu Cegah Rintang Berpadu 

selaras Kertas Putih Pertahanan (KPP). Strategi ini bertujuan melindungi 

kepentingan negara dari sebarang ancaman oleh anasir yang ingin menggugat 

kesejahteraan negara. 

 

8. Turut hadir sewaktu kelangsungan Lawatan Kerja dan Majlis Ramah Mesra Aidilfitri 

ini adalah Panglima Armada Timur; Laksamana Madya Datuk Haji Muhammad 

Ruzelme bin Haji Ahmad Fahimy, Panglima Wilayah Laut 2; Laksamana Muda Dato’ 

Khir Junaidi bin Idris, Ketua Staf Markas Angkatan Bersama; Mejar Jeneral Dato’ 

Haji Fazal bin Haji Abdul Rahman, Komander Markas Angkatan Tugas Bersama 2; 

Brigedier Jeneral Wan Edenin bin Wan Mahsin, Timbalan Panglima Wilayah Laut 2; 

Laksamana Pertama Muhamad Shakir bin Salleh, Pegawai-pegawai Kanan ATM 

serta warga ATM khususnya dari MAWILLA 2 dan sekitar Sandakan. 

 

-TAMAT- 
 

“MALAYSIA MADANI” 
“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 
 

 

Kementerian Pertahanan Malaysia 
Dikeluarkan pada 17 Jun 2024 



  

MOD.100-2/1/2 Jld 6 (46) 06/06 

 

TIMBALAN MENTERI PERTAHANAN SANTUNI VETERAN ATM DAERAH MUAR 

 
1. Muar, 22 Jun 2024 – Timbalan Menteri Pertahanan, YB Adly Zahari telah 

melaksanakan Program Peduli Veteran Madani (PVM) peringkat Daerah Muar, Johor.  

Daerah Muar mencatatkan sebanyak 6 buah persatuan veteran dengan anggaran seramai 

1,601 orang veteran ATM dimana seramai 729 orang daripadanya adalah veteran yang tidak 

berpencen. Berdasarkan rekod Jabatan Hal Ehwal Veteran (JHEV ATM), Negeri Johor sahaja 

mempunyai seramai 18,234 orang veteran ATM dimana 8,324  adalah veteran yang tidak 

berpencen. 

 

2. YB Adly telah berpeluang menyantuni 11 orang veteran ATM dalam rangka siri lawatan 

kebajikan beliau ke negeri ini selama 2 hari yang bermula pada 21 hingga 22 Jun 2024. 

Lawatan kebajikan kepada veteran ini melibatkan mereka yang sedang uzur, sakit kronik dan 

memerlukan perhatian. Selain bertanya khabar, YB Timbalan Menteri Pertahanan turut 

berbesar hati menyerahkan sumbangan berupa barang keperluan seperti makanan, susu 

kesihatan, lampin pakai buang dan kewangan kepada setiap veteran yang diziarahi.  

 

3. Selain daripada itu, YB Adly juga  bertemu dan bertukar pandangan dengan 2 orang 

usahawan veteran yang menceburkan diri sebagai pengusaha kedai makan dan kedai gunting 

rambut di sekitar Muar, Johor.  

 

4. Kemudiannya, Program PVM diteruskan dengan Sesi Dialog Timbalan Menteri 

Pertahanan bersama Persatuan Veteran ATM Negeri Johor pada hari yang sama di Hotel 

Traders Muar. Sesi ini adalah merupakan antara kaedah terbaik kepada YB Adly untuk 

berdiskusi secara terus bersama ahli-ahli veteran ATM di sekitar Johor. Dalam masa yang 

sama beliau juga telah memanfaatkan peluang ini untuk menyampaikan dasar dan maklumat 

terkini berkaitan hal ehwal veteran. Beliau turut menzahirkan komitmen bahawa cadangan 

yang baik akan diperhalusi di peringkat JHEV dan Kementerian demi manfaat veteran ATM 

pada masa hadapan. Mengakhiri sesi dialog tersebut, YB Adly telah menyampaikan 

sumbangan 400 Bakul Rahmah kepada 20 persatuan veteran untuk diagihkan kepada 

veteran yang asnaf.   

 

5. Mendokong Teras ke-6 Dasar Madani iaitu ’Insan’, Kerajaan komited 

meningkatkan peruntukan JHEV ATM dari RM118 juta kepada RM244 juta pada tahun 

2024. Peningkatan yang begitu ketara ini mampu memberi manfaat yang lebih luas kepada 

Veteran ATM.  

 

6. Bagi memastikan ianya dapat dimanfaatkan sebaik mungkin, veteran ATM disaran 

untuk mendaftar dengan JHEV ATM serta persatuan-persatuan di lokaliti masing-

masing. Veteran ATM juga disaran untuk mengemaskini maklumat semasa melalui sistem 



VIBES 2.0. Ini bagi memastikan semua Skim Bantuan yang disediakan oleh JHEV ATM 

seperti Bantuan Sara Hidup (BSH), Bantuan Persekolahan, Bantuan Kemasukan ke 

Institusi Pengajian Tinggi, Bantuan Peralatan Pesakit dan Bantuan Bencana Alam dapat 

disalurkan kepada veteran ATM yang berkelayakan secara teratur dan efektif. 

 

7. Pada tahun ini, kerajaan juga telah meningkatkan peruntukan Bayaran Sara 

Hidup sebanyak tiga kali ganda iaitu daripada RM54 juta kepada RM174 Juta. 

Sehingga 31 Mei 2024, seramai 29,247 veteran ATM telah menerima faedah ini. 

 

8. Inisiatif PVM bertindak sebagai medan untuk interaksi secara dua hala antara 

Kementerian Pertahanan dan Veteran ATM melibatkan 5 fokus utama iaitu kebajikan, 

kesihatan, perumahan, pendidikan, dan pemerkasaan ekonomi veteran ATM. PVM akan 

terus menjadi platform Kementerian untuk menyampaikan sumbangan kebajikan dan 

insentif keusahawanan kepada Veteran ATM yang memerlukan sebagai galakan untuk 

memperkasakan sosioekonomi mereka.  

 

9. Kementerian Pertahanan beriltizam untuk terus komited dalam mempertingkatkan 

lagi PVM menerusi kerjasama dengan Jabatan Kebajikan Masyarakat serta agensi-agensi 

yang berkaitan melalui siri lawatan kebajikan yang akan datang agar tiada Veteran ATM 

yang terpinggir daripada menerima insentif yang disediakan. 

 

10. Program lawatan ini turut diiringi Pegawai Staf 1 Sekretariat JHEV ATM; Lt Kol Nor 

Azimi bin Idris, Pengarah JHEV Cawangan Negeri Johor; Mej Johadi bin Jema’at serta 

wakil persatuan-persatuan veteran ATM sekitar Johor. 

 

 

-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 

Kementerian Pertahanan Malaysia 

Dikeluarkan pada 22 Jun 2024 



 
 
 

MOD.100-2/1/2 Jld 6 (47) 01/07 

 
OP PASIR TERUS MELINDUNGI KEPENTINGAN NEGARA 

DARIPADA SEBARANG ANCAMAN ANASIR LUAR 

 

1. SANDAKAN, 7 Jul 2024 – Menteri Pertahanan, YB Dato’ Seri Mohamed Khaled 

bin Nordin bersama delegasi Kementerian Pertahanan telah mengadakan 

Lawatan Kerja ke Kawasan Tanggungjawab (KTJ) Operasi Padanan And Sipadan 

Island Resort (Op PASIR) Sektor Bravo, Pulau Berhala, Sandakan, Sabah, hari ini. 

 
2. Semasa lawatan tersebut, YB Menteri Pertahanan telah menerima taklimat yang 

disampaikan oleh Komander Angkatan Tugas Bersama 2 (KATB 2), Brigedier 

Jeneral Wan Edenin bin Wan Mahsin berkenaan tahap pengoperasian Op PASIR 

yang dilaksanakan oleh ATB 2. 

 
3. Operasi yang telah dilaksanakan sejak tahun 2002 ini bertujuan untuk melindungi 

kedaulatan dan keutuhan Timur Sabah daripada sebarang bentuk ancaman 

pencerobohan serta konflik. 

 
4. YB Menteri Pertahanan turut berpeluang melihat dengan lebih jelas kesiagaan 

Angkatan Tentera Malaysia (ATM) di sekitar kawasan operasi, meninjau keadaan 

keselamatan setempat dan bertemu dengan para pegawai dan anggota ATM yang 

ditempatkan di sekitar Sandakan. 

 
5. Kehadiran Pasukan ATM di Timur Sabah dilihat penting sebagai satu strategi 

cegah rintang berpadu dalam melindungi kepentingan Negara daripada sebarang 

ancaman oleh anasir luar, berpandukan tiga kawasan lapisan berpadu merangkumi 

daratan, lautan dan udara. 



6. Usaha ini berupaya meningkatkan keyakinan masyarakat setempat di samping 

merancakkan lagi pembangunan industri pelancongan, ekonomi dan sosial, selaras 

dengan Tonggak Pertama Strategi Pertahanan Negara dalam Kertas Putih 

Pertahanan (KPP) 2020 - 2030. 

 
7. Semasa lawatan, YB Menteri Pertahanan turut menyampaikan sumbangan berupa 

pembelian peralatan sukan dan rekreasi bernilai RM10,000 dari Yayasan Lembaga 

Tabung Angkatan Tentera (Yayasan LTAT) bagi kegunaan anggota beroperasi di 

Op PASIR yang telah diserahkan kepada Komander ATB 2, Brigedier Jeneral Wan 

Edenin bin Wan Mahsin. 

 
8. Sumbangan tersebut, antara lain bertujuan menzahirkan keprihatinan Kementerian 

Pertahanan dan Kerajaan dalam menjaga kemaslahatan anggota ATM yang 

melaksanakan operasi di samping memastikan moral anggota tentera sentiasa 

berada di tahap yang tinggi. 

 
9. Hadir sama semasa Lawatan Kerja ini adalah Ketua Staf Markas Angkatan Tentera 

Malaysia, Leftenan Jeneral Datuk Arman Rumaizi bin Hj Ahmad, Ketua Staf Markas 

Angkatan Bersama, Mejar Jeneral Dato’ Haji Fazal bin Haji Abdul Rahman; dan 

Pegawai-pegawai Kanan ATM serta warga ATM sekitar Sandakan. 

 
-TAMAT- 

 
 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 

 
 

Kementerian Pertahanan Malaysia 
Dikeluarkan pada 7 Jul 2024 

TIMBALAN MENTERI PERTAHANAN SANTUNI VETERAN ATM MENERUSI 

PROGRAM BAHARU IAITU PROGRAM VETERAN DESA MADANI 

 
1. Machang, 7 Julai 2024 – Timbalan Menteri Pertahanan, YB Adly Zahari telah 

melaksanakan satu program baharu di bawah Kementerian Pertahanan bersama-sama 

dengan Jabatan Hal Ehwal Veteran ATM (JHEV) iaitu Program Veteran Desa Madani (VDM). 

VDM adalah merupakan salah satu inisiatif terkini daripada keseluruhan Program Peduli 

Veteran Madani (PVM) yang telah dilaksanakan sejak bulan Mac 2023 hingga kini. Program 

ini menampilkan pengisian yang lebih mesra Kementerian bersama veteran ATM dan 

keluarga termasuk masyarakat setempat. Objektif utama pelaksanaan VDM adalah seperti 

berikut: 

 
a. Menyediakan sasaran keluarga veteran ATM yang lebih tepat dan khusus 

kepada golongan veteran asnaf dan di bawah kategori B40 yang memerlukan bantuan 

dalam salah satu di antara lima aspek PVM iaitu Kebajikan, Kesihatan, Perumahan, 

Pendidikan dan Pemerkasaan (empowerment). 

 
b. Berfungsi sebagai platform kolaborasi antara kementerian dan kerajaan 

negeri dalam usaha untuk menyampaikan bantuan kebajikan kepada veteran-veteran 

terpilih secara khusus dan masyarakat setempat secara amnya. 

 
c. Memenuhi aspirasi Kementerian Pertahanan iaitu sentiasa ‘Responsif, Prihatin 

dan Komited’ dalam menjaga kesejahteraan dan kebajikan veteran ATM yang menjadi 

salah satu teras utama dalam Pelan Strategik Kementerian Pertahanan. 

 
d. Selaras dengan pembangunan dasar Malaysia Madani (Teras Kesejahteraan 

dan Ihsan) untuk kementerian terus berusaha mengenalpasti sebarang peluang yang 

boleh memanfaatkan veteran dan tanggungan dalam usaha memperkasakan agenda 

kebajikan veteran ATM. 

 
2. Sebagai permulaan, program ini menyasarkan enam buah keluarga dan kampung 

veteran ATM yang telah dikenal pasti oleh Kementerian Pertahanan dengan kerjasama 

Kerajaan Negeri Kelantan dan JHEV ATM. Bagi edisi sulung VDM kali ini, program telah 

dimulakan dengan lawatan kebajikan kepada seorang veteran ATM di Kampung Chekok, 

Temangang sebelum meneruskan program bersama-sama dengan penduduk kampung, ahli 

kariah Masjid Ar Rahmah dan persatuan-persatuan veteran ATM di sekitar Daerah Machang. 

 

 
3. Statistik Veteran Negeri Kelantan sahaja mencatatkan seramai 19,853 orang veteran 

ATM dimana 1,581 orang daripadanya adalah dari Daerah Machang. Selain menyampaikan 

bantuan seperti barangan keperluan, VDM juga berperanan sebagai platform untuk mengenal 

pasti serta memudahcara proses permohonan sumbangan yang diperlukan oleh veteran dan 



keluarga berdasarkan skim-skim kebajikan JHEV serta fasiliti keusahawanan yang berkaitan. 

YB Timbalan Menteri Pertahanan turut beramah-mesra dengan masyarakat setempat dengan 

melaksanakan aktivit gotong-royong kenduri rakyat, solat asar berjemaah serta menyampaikan 

sumbangan 50 bakul rahmah kepada veteran asnaf. 

 
4. Mendokong Teras Dasar Madani iaitu ’Kesejahteraan dan Insan’, Kerajaan komited 

meningkatkan peruntukan JHEV ATM dari RM118 juta kepada RM244 juta pada Tahun 

2024. Peningkatan yang begitu ketara ini mampu memberi manfaat yang lebih luas kepada 

Veteran ATM. Pada tahun ini, kerajaan juga telah meningkatkan Peruntukan Bayaran Sara 

Hidup sebanyak tiga kali ganda iaitu daripada RM54 juta kepada RM174 Juta. Sehingga 

31 Mei 2024, seramai 29,247 veteran ATM telah menerima faedah ini. 

 
5. Bagi memastikan tatakelola penyaluran skim bantuan dilaksanakan dengan efektif, YB 

Adly menyeru veteran ATM yang telah berdaftar untuk mengemaskini data peribadi dalam 

sistem VIBES 2.0. Selanjutnya, veteran ATM juga digalakkan untuk berdaftar dengan JHEV 

dan persatuan-persatuan veteran bagi memastikan skim bantuan dapat dimanfaat bagi yang 

memerlukan. Kementerian komited untuk terus memperkukuh kerjasama JHEV dan persatuan- 

persatuan veteran ATM sebagai medium terbaik untuk melebarluaskan maklumat, dasar dan 

prosedur semasa yang berkaitan kepada veteran ATM. 

 
6. Program VDM pada kali ini turut dihadiri oleh Pengarah Pembangunan Negeri Kelantan, 

Tn Hj Jasri bin Kassim; Pengerusi FELCRA, YBhg. Datuk Ahmad Jazlan bin Yaakub; Panglima 

Briged Kelapan Infantri, YBhg. Brigadier Jeneral Muzamil bin Hj. Ali; Timbalan Ketua Pengarah 

JHEV ATM, Encik Sophian Isswandy bin Ismail; Ketua Jajahan Machang, Encik Mohd Zamri 

bin Ibrahim; Ketua Polis Daerah Machang, Supt. Ahmad Shafiki bin Hussin serta wakil 

persatuan-persatuan veteran ATM sekitar Kelantan. 

 

 
-TAMAT- 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 
Kementerian Pertahanan Malaysia 

Dikeluarkan pada 7 Julai 2024 

LAWATAN RASMI MENTERI PERTAHANAN MALAYSIA
KE NEGARA BRUNEI DARUSSALAM

1. BANDAR SERI BEGAWAN - YB Dato’ Seri Mohamed Khaled bin Nordin, Menteri
Pertahanan telah mengetuai delegasi Malaysia buat kali pertamanya dalam lawatan
kerja rasmi ke Negara Brunei Darussalam dari 8 dan 9 Julai 2024 sejak beliau
menyandang jawatan tersebut pada Disember 2023. Ketibaan YB Menteri Pertahanan
dan delegasi di Pusat Gerakan Udara, Pangkalan Tentera Udara Rimba semalam telah
disambut oleh Yang Mulia Brigedier Jeneral (Bersara) Dato Seri Pahlawan Haji
Alirupendi bin Haji Perudin, Setiausaha Tetap Kementerian Pertahanan Brunei; Yang
Mulia Brigedier Jeneral (U) Dato Seri Pahlawan Mohammad Sharif bin Dato Paduka Haji
Ibrahim, Pemerintah Tentera Udara Diraja Brunei dan Yang Mulia Dayang Marina binti
Abdullah Sitau, Pemangku Pengarah Dasar Pertahanan, Kementerian Pertahanan
Brunei.

2. Pada sebelah malamnya, YB Menteri Pertahanan telah menghadiri majlis makan malam
yang dihoskan oleh Yang Berhormat Pehin Datu Lailaraja Mejar Jeneral (Bersara) Dato
Paduka Seri Haji Awang Halbi bin Haji Mohd Yussof, Menteri di Jabatan Perdana
Menteri dan Menteri Pertahanan ll, Brunei Darussalam. Semasa majlis tersebut, YB
Menteri Pertahanan telah kongsikan bahawa, meskipun hubungan antara Malaysia dan
Brunei sudah sedia ada baik, tidak bermakna ia tidak boleh terus dimantap dan
diperkukuh. YB Dato’ Seri Mohamed Khaled turut berterima kasih kepada bantuan
kerajaan Brunei dalam misi mencari Anggota Batalion Ke-7 Rejimen Sempadan (RS)
yang hilang di sempadan Malaysia-Brunei baru-baru ini.

3. Pada 9 Julai 2024, YB Dato’ Seri Mohamed Khaled bin Nordin telah mengadap
Kehadapan Majlis Kebawah Duli Yang Maha Mulia Paduka Seri Baginda Sultan Haji
Hassanal Bolkiah Mu'izzaddin Waddaulah ibni Al-Marhum Sultan Haji Omar 'Ali
Saifuddien Sa'adul Khairi Waddien, Sultan dan Yang Di-Pertuan Negara Brunei
Darussalam di Istana Nurul Iman. Kedua-dua pihak mengadakan perbincangan meliputi
pelbagai perkara, terutamanya mengenai kerjasama pertahanan antara kedua-dua
negara. YB Dato’ Seri Khaled turut merakamkan penghargaan atas kerjasama erat
antara Malaysia dan Brunei di peringkat serantau dan antarabangsa, termasuk
kerjasama dalam operasi pengaman antarabangsa di Lubnan, di bawah UNIFIL.



4. YB Menteri Pertahanan juga telah mengadakan sesi kunjungan hormat ke atas Menteri
di Jabatan Perdana Menteri dan Menteri Pertahanan ll, Brunei Darussalam pada sebelah
paginya. Semasa sesi tersebut, kedua-dua Menteri mengulangi komitmen untuk
mengukuhkan hubungan pertahanan dan ketenteraan dua hala sedia ada dan
meningkatkan kerjasama melalui platform dua hala dan pelbagai hala. Kedua-dua
Menteri mengakui bahawa lawatan rasmi ini adalah bukti ikatan kukuh dan hubungan
pertahanan dua hala yang dinamik antara kedua-dua negara.

5. Malaysia dan Brunei Darussalam mempunyai hubungan dua hala yang telah lama
terjalin melalui pemeteraian Memorandum Persefahaman dalam bidang kerjasama
pertahanan pada 14 Februari 1992. Lawatan rasmi ini telah memberi peluang untuk
mengukuhkan lagi perkongsian strategik antara kedua-dua negara.

-TAMAT-

“MALAYSIA MADANI”
“BERKHIDMAT UNTUK NEGARA”
“PERTAHANAN NEGARA, TANGGUNGJAWAB BERSAMA”

Kementerian Pertahanan Malaysia
9 Julai 2024

MENAIKTARAF INFRASTRUKTUR DAN MENINGKATKAN SOSIO-EKONOMI DI 

KAMPUNG BARU PASAK, KOTA TINGGI MELALUI 
PROGRAM KAMPUNG ANGKAT MADANI   

  
1. KOTA TINGGI, 15 Julai 2024 - Ketua Setiausaha Kementerian Pertahanan,                         

YBhg. Datuk Seri Isham bin Ishak telah mengadakan Lawatan Kerja ke Kampung Baru 

Pasak, Kota Tinggi, Johor sempena Program Kampung Angkat MADANI Kementerian 

Pertahanan (MINDEF), hari ini.  

   

2. Ketibaan Ketua Setiausaha (KSU) MINDEF telah disambut oleh Timbalan Setiausaha 

Kerajaan Johor (Pengurusan), Dato’ Haji Ismail bin Haji Abu dan Pegawai Daerah Kota 

Tinggi, Tuan Haji Ahmad Nazir bin Haji Mohd Nasir. 

 

3. Semasa lawatan, KSU MINDEF telah menerima taklimat daripada Pegawai Daerah Kota 

Tinggi, Jurutera Daerah Kota Tinggi, Ir. Ts. Mazman bin Mohamad; Pengarah Jabatan Hal 

Ehwal Veteran Angkatan Tentera Malaysia (JHEV ATM) Cawangan Negeri Johor, Mejar 

Johadi bin Jema’at dan Bahagian Khidmat Pengurusan, MINDEF, Encik Shaiful bin Isa. 

Seterusnya, KSU MINDEF dibawa melawat ke beberapa tapak cadangan projek.  

 

4. Bagi menyahut Program Kampung Angkat MADANI yang diperkenalkan melalui 

Belanjawan 2024 baru-baru ini, MINDEF telah merangka 10 inisiatif khusus bagi 

penduduk di Kampung Baru Pasak, Kota Tinggi, Johor dan menerima peruntukan 

daripada Kementerian Kewangan sebanyak RM2.5 Juta bagi memastikan program ini 

berjaya. 

  

5. Melalui inisiatif yang telah digariskan ini, MINDEF menyasarkan peningkatan taraf 

hidup penduduk desa yang akan dapat merapatkan lagi jurang perbezaan antara 

masyarakat desa dan bandar dengan melengkapkan kemudahan asas di kawasan desa 

yang terpinggir secara holistik. 

 

6. Kesan daripada pelaksanaan program ini, sebanyak 152 buah keluarga dan seramai 

600 orang isi rumah akan menerima manfaat dalam tahun ini. Selain itu, projek ini juga 

akan dipantau sepenuhnya oleh Unit Penyelarasan Pelaksanaan (ICU), Jabatan Perdana 

Menteri bagi memastikan keseluruhan projek berjalan mengikut garis masa yang 

telah dipersetujui iaitu pada Disember 2024. 

 

 

 



7. Turut hadir dalam sesi lawatan ini adalah Timbalan Ketua Setiausaha (Pengurusan) 

MINDEF, YBhg. Datin Roszanina binti Wahab; Ahli Dewan Undangan Negeri (ADUN) 

Johor Lama, YB Cik Norlizah binti Noh; ADUN Sedili, YB Tuan Muszaide bin Makmor; 

Ketua Kampung Seluyut dan Rangkaian, YBrs. Encik Mohd Ridzwan bin Midi; pegawai-

pegawai kanan MINDEF, pegawai-pegawai JHEV ATM, wakil-wakil pelaksana projek dan 

penduduk kampung. 

 
-TAMAT- 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 
Kementerian Pertahanan Malaysia 
15 Julai 2024 

  

https://dewannegeri.johor.gov.my/ahli/n37/
https://dewannegeri.johor.gov.my/ahli/n36/

PROGRAM JIWA MURNI BUKTI KOMITMEN KEMENTERIAN PERTAHANAN 
SEJAHTERAKAN RAKYAT 

 
1. Kota Tinggi, 17 Julai 2024 – Menteri Pertahanan, YB Dato’ Seri Mohamed Khaled 
bin Nordin telah menyempurnakan Majlis Penyerahan Program Jiwa Murni 
Kementerian Pertahanan Tahun 2024 Peringkat Negeri Johor, hari ini.  
 
2. Semasa berlangsung, YB Menteri Pertahanan telah menyerahkan Mock-up 
Cheque peruntukkan pembaikan rumah bagi pelaksanaan PJM KEMENTAH Negeri 
Johor kepada lima orang penerima di sekitar kawasan Kota Tinggi, Johor.                          
Keseluruhan projek di sekitar Johor bagi Tahun 2024 adalah berjumlah RM 603,637.10 
melibatkan 24 orang penerima dari Simpang Renggam, Parit Sulong, Batu Pahat, Pasir 
Gudang dan Muar.  
 
3. Program Jiwa Murni Kementerian Pertahanan (PJM KEMENTAH) adalah merupakan 
salah satu inisiatif Kementerian Pertahanan selari dengan Teras 4 Pelan Strategik MINDEF 
(PSM) 2021 – 2025 iaitu Pengukuhan Kerjasama Awam-Tentera (Civil Military Cooperation 
- CIMIC) Demi Pertahanan Menyeluruh  bagi meringankan beban golongan asnaf dan fakir 
miskin di kawasan yang telah dikenalpasti dari seluruh negara. Selain itu, PJM KEMENTAH 
ini juga adalah penting dalam mengukuhkan kerjasama antara awam dan tentera dengan 
menggariskan pendekatan Whole of Government and Whole of Society (WOGOS).   
 
4. Bagi Tahun 2024, Tentera Darat Malaysia (TDM) melalui Rejimen Askar Jurutera 
Diraja (RAJD) telah menerima peruntukan sebanyak RM3.23 Juta bagi melaksanakan 
PJM KEMENTAH meliputi 91 skop kerja iaitu kerja-kerja bina baru, senggaraan dan 
pembaikan rumah asnaf veteran ATM, masjid atau surau, bangunan awam seperti dewan 
dan pusat komuniti. Kerja-kerja bagi program ini akan mengambil masa selama tiga bulan 
bermula pada penghujung bulan Julai dan dijangka siap pada penghujung bulan 
Oktober 2024.  
 

5. Pada tahun 2021 hingga 2022 sebanyak 325 buah PJM telah dilaksanakan di seluruh 
negara dengan kos berjumlah RM5.69 juta. Bagi tahun 2023 sebanyak 55 PJM masih lagi 
dalam pelaksanaan merangkumi kos berjumlah RM1.43 juta. Walaupun Kementerian 
Pertahanan menumpukan kepada aspek pertahanan negara namun kementerian ini juga 
turut mempunyai tanggungjawab kepada masyarakat khususnya dalam aspek 
kesejahteraan dan ia diterjemahkan menerusi PJM KEMENTAH.  
 
 
 



6. Turut hadir dalam majlis pelancaran PJM KEMENTAH 2024 peringkat Negeri Johor 
hari ini ialah Panglima 7 Briged; Brigedier Jeneral Dato’ Mohamad Suria bin Mohamad 
Saad, Ketua Jurutera Markas Tentera Darat; Brigedier Jeneral Ts. Shahruddin Mohd Noh 
dan Ahli Dewan Undangan Negeri Sedili; Yang Berhormat Tuan Muszaide bin Makmor. 
 

-TAMAT- 
 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 
 
Kementerian Pertahanan Malaysia 
Dikeluarkan pada 17 Julai 2024 

PROGRAM SIBER SIAGA 2024 MENJADI PLATFORM WACANA DALAM 

MEMPERKASAKAN KESEDARAN SIBER ANGKATAN TENTERA MALAYSIA 

 

1. KUALA LUMPUR, 7 Ogos 2024 - Timbalan Menteri Pertahanan, YB Adly bin 

Zahari telah merasmikan Program Khusus Kesedaran Siber Angkatan Tentera Malaysia 

(ATM) iaitu SIBER SIAGA 2024 di Kuala Lumpur Convention Centre (KLCC), hari ini. 

 

2. Seusai acara perasmian, Timbalan Menteri Pertahanan juga telah mengikuti forum 

bertajuk "Securing The Quantum Future: Technology, Military and Regional Stability" 

sebelum menyaksikan Upacara Penyerahan Dokumen Kontrak Perolehan Network 

Convergence yang berlangsung antara Timbalan Ketua Setiausaha (Dasar), YBrs. Dr. 

Mohd Bakhari bin Ismail mewakili Kementerian Pertahanan dengan Naib Presiden 

Eksekutif mewakili TM One, Puan Shazurawati binti Abdul Karim pada hari yang sama.  

 

3. Penganjuran Program SIBER SIAGA 2024 dalam persidangan dan pameran Cyber 

Digital Service Defence and Security Asia 2024 (CYBER DSA 24) adalah merupakan 

program bertaraf antarabangsa di bawah kelolan Bahagian Siber dan Elektromegnetik 

Pertahanan (BSEP), Markas Angkatan Tentera Malaysia (MK ATM) mulai                                    

6 hingga 8 Ogos 2024.  

 

4. Program ini bertujuan meningkatkan tahap kesedaran keselamatan siber dalam 

memperkasa kawal selia ekosistem pertahanan siber negara agar sentiasa terjamin dan 

terpelihara secara optimum. Tema yang dibawa adalah "pendedahan impak teknologi 

yang tersembunyi dalam alam siber yang boleh mempengaruhi operasi ketenteraan 

dan kestabilan serantau dengan ketara" selain "pendedahan insiden siber yang tidak 

pernah didedahkan kepada umum." 

 

5. Antara program utama SIBER SIAGA 2024 adalah meliputi perbincangan ilmiah 

dalam bentuk forum melibatkan perkongsian pandangan serta perspektif baharu bagi 

mewujudkan bukan sahaja kesedaran tetapi juga memberi input yang lebih holistik 

melangkaui sempadan domain siber. Selain daripada wadah perbincangan ilmiah, beberapa 

aktiviti lain merangkumi pameran produk keselamatan siber, produk integrasi 

pertahanan dan teknologi baharu yang bukan sahaja untuk kegunaan dalam negara malah 

boleh digunakan dengan serasi (compatible) oleh komuniti global amnya. 

 

6. Program SIBER SIAGA 2024 ini terbuka kepada masyarakat awam untuk melihat 

pameran produk keselamatan siber daripada 200 syarikat selain menyediakan peluang 

interaksi melibatkan 1,000 orang ahli profesional, 18 universiti tempatan, agensi kerajaan 

serta warga ATM.  



7. Pertahanan dan keselamatan ekosistem siber negara adalah merupakan 

tanggungjawab bersama dan tidak terletak semata-mata kepada ATM serta agensi siber 

yang berkaitan. Pihak kerajaan sentiasa merancang pelan tertentu serta bergerak ke 

hadapan dalam memastikan keselamatan ekosistem siber negara bukan sahaja relevan 

malah mampu meramal serta memberi tindak balas terhadap sebarang ancaman yang 

mendatang. 

 

8. Semua agensi berkaitan siber perlu sentiasa bersatu dan berganding bahu melalui 

pendekatan Whole of Government dan Whole of Society (WoGoS) dalam memastikan 

kemampanan keselamatan ekosistem siber negara ini demi menghindari ancaman 

peperangan atau serangan yang dibuat secara hibrid terhadap nilai teras keselamatan 

negara seperti yang termaktub dalam Dasar Keselamatan Negara 2021-2025.  

 

9. Turut hadir sewaktu kelangsungan majlis perasmian ini adalah Timbalan Panglima 

Tentera Darat; Leftenan Jeneral Dato’ Tengku Muhammad Fauzi bin Tengku Ibrahim, 

Timbalan Panglima Tentera Laut; Laksamana Madya Dato’ Zulhelmy bin Ithnain, Timbalan 

Panglima Tentera Udara; Leftenan Jeneral Dato’ Sri Haji Muhamad Norazlan bin Aris TUDM, 

Ketua Pengarah BSEP; Laksamana Muda Dato’ Pahlawan Mohd Fadzli Kamal bin Mohaldin, 

Pegawai-pegawai Kanan ATM serta warga ATM sekitar Kuala Lumpur. 

 
-TAMAT- 

 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 

Kementerian Pertahanan Malaysia 
Dikeluarkan pada 7 Ogos 2024 

MENTERI PERTAHANAN BERI TUMPUAN KEPADA ASPEK  
KESELAMATAN DAN KESEJAHTERAAN WARGA DI SARAWAK  

  
1. KUCHING, 8 Ogos 2024 - Menteri Pertahanan, YB Dato’ Seri Mohamed Khaled 

bin Nordin (YB MENHAN) telah mengadakan lawatan kerja ke Pemerintahan 
Medan Timur Tentera Darat (PMTTD) seusai sesi kunjungan hormat ke atas 
Premier Sarawak, YAB Datuk Patinggi Tan Sri (Dr) Abang Haji Abdul Rahman 
Zohari bin Tun Datuk Abang Haji Openg di Wisma Bapa Sarawak, hari ini.   
 

2. Semasa lawatan, YB MENHAN bersama Panglima Tentera Darat, Jeneral Tan 
Sri Dato’ Wira Muhammad Hafizuddeain bin Jantan telah menerima taklimat 
eksekutif berkaitan dengan kesiagaan pasukan termasuk tugas-tugas operasi 
dalam memastikan keselamatan dan pertahanan di seluruh Negeri Sarawak 
terutamanya sempadan Negara.  
 

3. YB MENHAN juga menerima taklimat berkenaan senggaraan Rumah Keluarga 
Angkatan Tentera (RKAT) di Kem Penrissen oleh Pegawai Memerintah 91 Unit 
Perkhidmatan Kejuruteraan Angkatan Tentera (91 UPKAT), Kolonel Mohd 
Radzuan bin Mohamad Ibrahim semasa melawat ke kawasan Blok G59. Projek 
senggaraan di Blok G59 adalah meliputi kerja-kerja pengubahsuaian dari rumah 
dua unit kepada satu unit, peningkatan mekanikal dan elektrik serta 
pengubahsuaian bumbung bersama infrastruktur melalui peruntukan senggaraan 
RKAT di bawah PMTTD Tahun 2024 sebanyak RM37,169,473.20. 
 

4. Kemudiannya, YB MENHAN turut menyantuni dan menyampaikan sumbangan 
kepada anggota iaitu Lans Koperal Lawrence anak Andeh yang merupakan 
penghuni di Blok G15 juga mengalami masalah Kesihatan iaitu saluran darah 
otak pecah (Ruptured Anterior Communicating Artery Aneurysm) setelah 
mengalami sawan dan tidak sedarkan diri semasa bertugas di dalam Operasi 
MERPATI pada tahun 2020.  
 

5. Melalui Majlis Ramah Mesra, YB MENHAN juga telah menyampaikan Sumbangan 
Kebajikan berupa bantuan secara one-off sebanyak RM 300.00 kepada 45 
orang anggota dan keluarga yang mempunyai penyakit kronik. Mereka terdiri 
daripada 23 anggota, 8 isteri dan 14 orang anak warga Tentera Darat yang 
bertugas di bawah PMTTD. Selain itu, sumbangan pendidikan kepada 10 orang 
pelajar Orang Kurang Upaya (OKU) ATM yang melanjutkan pelajaran juga 
disampaikan. Melalui bantuan ini, mereka menerima bantuan secara one-off 
sebanyak RM 300.00. 



 
6. Turut hadir adalah Ketua Setiausaha Kementerian Pertahanan, YBhg Datuk Seri 

Isham bin Ishak; Panglima Medan Timur Tentera Darat, Leftenan Jeneral Dato’ 
Mohd Sofi bin Md Lepi, Panglima 1 Divisyen, Mejar Jeneral Datuk Mohamed Fauzi 
bin Kamis; Panglima 5 Divisyen, Mejar Jeneral Datuk Malek Razak bin Sulaiman 
dan Pegawai-Pegawai Kanan TDM.  

  
-TAMAT-  

   

“MALAYSIA MADANI”  
“BERKHIDMAT UNTUK NEGARA”  
“PERTAHANAN NEGARA, TANGGUNGJAWAB BERSAMA”  

 
  
Kementerian Pertahanan Malaysia  
8 Ogos 2024  

TAHAP KESIAGAAN OPERASI DARATAN DAN UDARA DI SARAWAK  

SENTIASA BERADA DI TAHAP YANG TINGGI 

 

1. KUCHING, 9 Ogos 2024 – Menteri Pertahanan, Yang Berhormat Dato’ Seri Mohamed 

Khaled Nordin (YB MENHAN) mengadakan lawatan kerja ke Pangkalan Udara TUDM 

Kuching (PU Kuching) bagi melihat dengan lebih dekat tahap pengoperasian dan kesiagaan 

TUDM dalam melindungi kedaulatan ruang udara Negara khususnya di Negeri Sarawak, hari 

ini. 

 

2. Lawatan PU Kuching ini adalah pada hari kedua sempena lawatan Kerja YB MENHAN ke 

Sarawak setelah mengadakan lawatan ke Kawasan Pemerintahan Medan Timur Tentera 

Darat (PMTTD) termasuk Kawasan Tanggungjawab (KTJ) Operasi AWAS atau KERIS 

PARANG di Pos Serikin pada 8 Ogos 2024, semalam.  

 

3. Operasi AWAS atau KERIS PARANG adalah merupakan operasi bersama antara Tentera 

Darat Malaysia dan Tentera Nasional Indonesia – Angkatan Darat yang dilaksanakan atas 

dasar kolaborasi strategik pertahanan antara Malaysia dan Indonesia dalam menjaga 

keselamatan daratan di perbatasan antara Negeri Sarawak dan Kalimantan Barat 

(KALBAR).  

 

4. Semasa lawatan di PU TUDM Kuching, YB MENHAN menerima taklimat berkaitan 

pengoperasiannya sebelum bergerak ke hangar No.1 Skuadron bagi melihat dengan lebih 

dekat kesiagaan pesawat milik TUDM jenis CN 235 MSA. Seterusnya, YB MENHAN meninjau 

Pusat Simulator CN235 di Bangunan Pusat Simulator bagi melihat keupayaan sistem dan 

kecanggihan teknologi yang digunapakai oleh TUDM dalam menyediakan latihan 

penerbangan awal khususnya kepada para juruterbang TUDM yang mengendalikan 

pesawat CN235. 

 

5. YB MENHAN juga berkesempatan menyantuni warga PU Kuching disamping menyampaikan 

sumbangan kebajikan kepada 20 orang penerima dari kalangan warga TUDM PU 

Kuching yang menghidapi penyakit kronik dan OKU, serta bantuan Sumbangan 

Kebajikan Pelajar OKU kepada 9 orang penerima.  

 

6. Turut mengiringi Menteri Pertahanan sepanjang lawatan tersebut adalah Panglima Wilayah 

Udara 2, YBhg Mej Jen Dato' Wan Amin Hafiz bin Wan Mahmud TUDM, Asisten Ketua Staf 

Perancangan & Pembangunan, Mej Jen Dato' Muhammad Tarminzi bin Hj Mustapha TUDM 

dan Komander Pangkalan, Lt Kol Yusrizal bin Zain TUDM.  

 

-TAMAT-  

“MALAYSIA MADANI”  

“BERKHIDMAT UNTUK NEGARA”  

“PERTAHANAN NEGARA, TANGGUNGJAWAB BERSAMA”  

Kementerian Pertahanan Malaysia  

9 Ogos 2024  

PESAKIT RAKYAT PALESTIN TIBA DI PANGKALAN UDARA SUBANG 

 
1. Subang, 16 Ogos 2024 – Menteri Pertahanan, YB Dato’ Seri Khaled bin Nordin 

telah hadir ke Majlis Penerimaan Pesakit Rakyat Palestin di Pangkalan Udara 

Subang (PU Subang), hari ini. Misi ini dilaksanakan atas pertimbangan kemanusiaan 

serta rasa kebersamaan Malaysia dengan menyediakan bantuan perubatan kepada 

rakyat Palestin yang tercedera akibat konflik. Langkah ini mencerminkan komitmen 

Malaysia terhadap bantuan kemanusiaan dan sokongan kepada rakyat Palestin. 

 
2. Melalui Misi ini, Angkatan Tentera Malaysia (ATM) telah mengaturgerakkan dua buah 

pesawat A400M bagi membawa pulang rakyat Palestin yang cedera untuk 

menerima rawatan di Malaysia dari Kaherah, Mesir ke Malaysia. Misi ini telah 

melibatkan seramai 75 pegawai dan anggota ATM serta agensi awam merangkumi 

krew penerbangan, anggota TUDM dan Aeromedical Team dari Bahagian 

Perkhidmatan Kesihatan ATM (BPK). 

 
3. Kesemua pesakit yang dibawa ke Malaysia telah melalui proses tapisan yang 

dilaksanakan oleh Bahagian Perkhidmatan Kesihatan (BPK), ATM bagi memastikan 

setiap daripada mereka boleh melalui penerbangan yang panjang. Antara rawatan 

yang diberikan kepada pesakit termasuklah patah dan kehilangan anggota badan 

terutamanya kaki dan tangan, luka parah di kepala, kecederaan mata dan lain-lain 

penyakit serta kecederaan yang berpanjangan kesan daripada akses kepada 

kemudahan kesihatan yang terhad. 

 
4. Pada hari ini, Hangar Nombor 16 Skuadron di PU Subang telah dijadikan sebagai 

Mini Hospital (Medical Staging Area) bagi persinggahan sementara rakyat 

Palestin setelah tiba di Malaysia, sebelum dipindahkan ke Hospital Angkatan 

Tentera Tuanku Mizan, Kuala Lumpur. Selain itu, sebanyak 26 buah ambulan telah 

disediakan untuk membawa pesakit dari lapangan terbang ke hospital, serta 

sebuah bas dan 8 buah van untuk membawa waris dari transit ke hospital. 

 
5. Kesemua rakayat Palestin yang di bawa ke Malaysia adalah seramai 127 orang yang 

mana mereka terdiri daripada 41 orang pesakit Rakyat Palestin dan diiringi oleh 

86 orang waris. Antara mereka adalah kanak-kanak, remaja dan dewasa yang mana 

telah melalui proses dokumentasi menerusi Jabatan Imigresen Malaysia, Kementerian 

Dalam Negeri. 



6. Pihak yang telah banyak membantu pelaksanaan misi ini termasuklah Pejabat 

Perdana Menteri, Majlis Keselamatan Negara, Kementerian Luar Negeri, 

Kementerian Dalam Negeri, Kedutaan Mesir dan Kedutaan Palestin di Malaysia serta 

lain-lain jabatan kerajaan. 

 
7. Hadir di Majlis Penerimaan Pesakit Rayat Palestin di Malaysia adalah Panglima Tentera 

Darat, Jeneral Tan Sri Dato’ Wira Muhammad Hafizuddeain bin Jantan mewakili 

Panglima Angkatan Tentera, Ketua Setiausaha Kementerian Pertahanan, Dato’ Seri 

Isham bin Ishak, Panglima Tentera Udara; Jeneral Tan Sri Dato’ Sri Mohd Asghar 

Khan bin Goriman Khan TUDM serta wakil embassador Kedutaan Mesir dan Palestin, 

pegawai kanan ATM dan Kementerian Pertahanan. 

 
 

 
-TAMAT- 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 
Kementerian Pertahanan Malaysia 

Dikeluarkan pada 16 Ogos 2024 jam 1.00 petang. 

TEMA MALAYSIA MADANI: JIWA MERDEKA SEMAI INOVASI DI SAMBUTAN 

BULAN KEBANGSAAN TAHUN 2024 PERINGKAT MINDEF 

 

1. KUALA LUMPUR, 19 Ogos 2024 - Menteri Pertahanan, YB Dato’ Seri Mohamed 

Khaled bin Nordin telah menyempurnakan Majlis Pelancaran Kibar Jalur Gemilang 

Sempena Sambutan Bulan Kebangsaan Tahun 2024 Peringkat Kementerian 

Pertahanan (MINDEF) di Wisma Pertahanan, Kuala Lumpur hari ini. 

 

2. Bertemakan Malaysia MADANI: Jiwa Merdeka, sambutan Hari Kebangsaan dan Hari 

Malaysia (HKHM) peringkat MINDEF tahun ini memegang kepada teras perlambangan 

kesepaduan secara holistik dan progresif dalam menaungi rakyat berbilang kaum untuk 

bersatu hati serta teguh jati dirinya dalam mempertahankan negara. Tema HKHM tahun 

ini memfokuskan kepada budaya inovasi dalam kalangan warga MINDEF. 

 

3. Semasa berlangsung, YB Menteri Pertahanan telah menyerahkan Jalur Gemilang 

kepada Panglima Angkatan Tentera, YBhg. Jeneral Tan Sri Dato' Seri Mohammad bin 

Ab Rahman mewakili warga Angkatan Tentera Malaysia (ATM) dan Ketua Setiausaha 

Kementerian Pertahanan, YBhg. Datuk Seri Isham bin Ishak mewakili warga awam 

MINDEF sebagai simbolik pelancaran kepada sambutan Kemerdekaan Peringkat 

MINDEF Tahun 2024. Seramai lebih 550 warga MINDEF yang terdiri daripada 

pegawai dan anggota ATM serta kakitangan awam MINDEF telah melafazkan ikrar 

Rukun Negara yang diketuai oleh Leftenan Kolonel Mohd Eqram bin Mohd Rosli 

daripada Markas Tentera Darat sebagai ketua pembaca ikrar.  

 

4. Majlis diteruskan dengan perarakan beberapa aset kenderaan ATM dan MINDEF yang 

melintasi Dataran Wisma Pertahanan dengan iringan persembahan drumline daripada 

Markas Tentera Udara. YB Menteri Pertahanan kemudiannya memasang bendera di 

kenderaan ATM sebagai simbolik kedua Majlis Pelancaran Kibar Jalur Gemilang 

Peringkat MINDEF Tahun 2024 dan seterusnya membuat pelepasan flag off kepada 

perarakan aset-aset. 

 

5. Kemudiannya, YB Menteri Pertahanan dan Pengurusan Tertinggi MINDEF bergerak ke 

Sudut Khas Pameran Kemerdekaan di Lobi Utama Wisma Pertahanan bagi melihat 

pameran inovasi melibatkan ketiga-tiga perkhidmatan ATM. Pameran-pameran 

berkenaan telah ditampilkan dengan penuh kreatif dan inovatif melibatkan: 

 

 

 



a. Projek Smart Unmanned Aerial Vehicle (UAV) TD daripada Tentera Darat 

 Malaysia. 

 

b. Mobile Comint dari Bahagian Siber Elektromagnetik, Tentera Laut Diraja 

 Malaysia. 

  

c. SLOPT dan RWR B-SENSING dari Tentera Udara Diraja Malaysia. 

 

6. Turut hadir sewaktu kelangsungan majlis adalah Panglima Tentera Udara;                  

YBhg. Jeneral Tan Sri Dato' Sri Mohd Asghar Khan bin Goriman Khan TUDM, 

Pemangku Panglima Tentera Laut; YBhg. Laksamana Madya Dato' Zulhelmy bin 

Ithnain, Timbalan Ketua Setiausaha (Pembangunan); YBrs. Dr. Mohd Bakhari bin Ismail, 

Timbalan Ketua Setiausaha (Pengurusan); YBhg. Datin Roszanina binti Wahab, 

Timbalan Panglima Tentera Darat mewakili Panglima Tentera Darat; YBhg. Leftenan 

Jeneral Dato' Tengku Muhammad Fauzi bin Tengku Ibrahim, Pegawai-Pegawai Kanan 

ATM, Pengurusan Tertinggi MINDEF serta warga Awam dan ATM. 

 
-TAMAT- 

 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 

Kementerian Pertahanan Malaysia 
Dikeluarkan pada 19 Ogos 2024 

LAWATAN BALAS MENTERI PERTAHANAN NEGARA REPUBLIK TÜRKIYE  

TYT YAŞAR GÜLER KE MALAYSIA PERKUKUH HUBUNGAN  

PERTAHANAN DUA NEGARA 

 

1. KUALA LUMPUR, 20 OGOS 2024 - Menteri Pertahanan, YB Dato' Seri 

Mohamed Khaled Nordin telah menerima lawatan rasmi Menteri Pertahanan 

Nasional Republik Türkiye, Tuan Yang Terutama (TYT) Yaşar Güler ke 

Kementerian Pertahanan pada hari ini.  

 

2. Lawatan ini merupakan lawatan balas yang telah diadakan oleh Menteri 

Pertahanan Malaysia ke Ankara pada 11 Jun 2024 yang lalu. Tujuan utama 

lawatan ini adalah untuk memperkukuh dan meningkatkan hubungan kerjasama 

pertahanan dua hala yang telah lama terjalin sejak tahun 1985. 

 

3. Semasa sesi kunjungan hormat, kedua-dua pemimpin telah bersetuju untuk 

meningkatkan kerjasama pertahanan ke peringkat yang lebih tinggi 

merangkumi kerjasama ketenteraan dan bidang sains, teknologi dan industri 

pertahanan. 

 

4. Kedua-dua pemimpin juga bersetuju untuk memperkukuhkan dan meningkatkan 

kerjasama pertahanan dua hala melalui: 

 

a. Pemeteraian Memorandum of Understanding (MoU) on Defence 

Cooperation yang baharu serta bersetuju untuk memuktamadkan draf 

MoU tersebut pada hujung tahun 2024. MoU baharu ini merupakan instrumen 

perundangan yang akan memayungi kerjasama pertahanan antara kedua-dua 

Kementerian Pertahanan dan Angkatan Tentera dalam pelbagai bidang.  

 

b. Meneroka peluang-peluang baharu dalam kerjasama ketenteraan yang boleh 

meningkatkan tahap kebolehoperasian dan kesiapsiagaan kedua-dua 

Angkatan Tentera dalam semua domain iaitu darat, laut, udara, siber, 

kecerdasan buatan (AI) dan perkongsian risikan. 

  



 

c. Meneroka kerjasama industri pertahanan melalui Industrial Collaboration 

Programme (ICP), pembuatan bersama (joint manufacturing), pertukaran 

kepakaran, pemindahan teknologi (transfer of technology) yang menjurus 

kepada pembentukan dan pembangunan ekosistem industri pertahanan 

negara. 

 

5. Di samping itu, kedua-dua pemimpin turut membincangkan pelbagai isu sub-rantau 

dan antarabangsa khususnya perang Palestine - Israel dan lain-lain konflik di Timur 

Tengah. 

 

6. Terdahulu, YB Khaled Nordin telah mengiringi TYT Yaşar Güler ke Kompleks Seri 

Perdana, Putrajaya bagi kunjungan hormat ke atas YAB Perdana Menteri Malaysia 

semalam.  

 

7. Lawatan ini mencerminkan hubungan akrab antara kedua-dua negara dalam 

bidang pertahanan selaras dengan Tonggak Ketiga Strategi Pertahanan iaitu 

Perkongsiaan Berwibawa yang digariskan dalam dalam Kertas Putih 

Pertahanan yang menekankan hubungan antarabangsa dalam memastikan 

keselamatan negara, kedaulatan serantau dan keamanan sejagat. 

 

-TAMAT- 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 
Kementerian Pertahanan Malaysia 
20 Ogos 2024  

PROGRAM VETERAN MADANI SRI AMAN BUKTI VETERAN ATM                     

SENTIASA DIBERI PERHATIAN 

      
1. Kuching, 26 Ogos 2024 – Timbalan Menteri Pertahanan, YB Adly Zahari menzahirkan 

penghargaan kepada veteran ATM menerusi Program Peduli Veteran Madani (PVM) 

peringkat Daerah Sri Aman, Sarawak. Program ini merupakan kunjungan pertama beliau ke 

Sri Aman bermula 25 hingga 26 Ogos 2024. YB Timbalan Menteri Pertahanan telah 

memulakan siri jelajah ini dengan menyantuni veteran ATM di daerah Saratok, Engkili, Lubok 

Antu, Sri Aman, Serian sebelum mengakhiri kunjungan ke Sarawak pada kali ini di Kuching.  

 

2. Sepanjang program, YB Adly berpeluang menyantuni 20 orang veteran ATM yang 

sedang uzur dan sakit kronik serta seorang veteran ATM yang mengusahakan perniagaan 

kedai makan. Selain bertanya khabar, YB Timbalan Menteri Pertahanan turut berbesar hati 

menyerahkan sumbangan berupa barang keperluan seperti makanan, susu kesihatan, lampin 

pakai buang kepada setiap veteran yang diziarahi serta mengagihkan sebanyak 550 Bakul 

Rahmah kepada persatuan-persatuan veteran setempat untuk diberikan kepada veteran 

asnaf. Negeri Sarawak mempunyai seramai 16,939 orang veteran ATM dan 4,964 daripada 

jumlah tersebut adalah veteran yang tidak berpencen 

 

3. Mendokong Teras ke-6 Dasar Madani iaitu ’Ihsan’, Kerajaan komited 

meningkatkan peruntukan JHEV ATM dari RM118 juta kepada RM244 juta pada tahun 

2024. Peningkatan yang begitu ketara ini mampu memberi manfaat yang lebih luas kepada 

Veteran ATM. Justeru, veteran ATM disaran untuk mendaftar dan mengemaskini 

maklumat peribadi dengan JHEV ATM serta persatuan-persatuan di lokaliti masing-

masing bagi memastikan semua Skim Bantuan yang disediakan oleh JHEV ATM seperti 

Bantuan Sara Hidup (BSH), Bantuan Persekolahan, Bantuan Kemasukan ke Institusi 

Pengajian Tinggi, Bantuan Peralatan Pesakit dan Bantuan Bencana Alam dapat disalurkan 

kepada veteran ATM yang berkelayakan secara teratur dan efektif. 

 

4. Pada tahun ini, kerajaan juga telah meningkatkan peruntukan Bayaran Sara 

Hidup sebanyak tiga kali ganda iaitu daripada RM54 juta kepada RM174 Juta. 

Sehingga 30 Jun 2024, seramai 29,331 veteran ATM telah menerima faedah ini 

melibatkan perbelanjaan hampir RM56 juta. 

 

5. Inisiatif PVM bertindak sebagai medan untuk interaksi secara dua hala antara 

Kementerian Pertahanan dan Veteran ATM melibatkan 5 fokus utama iaitu kebajikan, 

kesihatan, perumahan, pendidikan, dan pemerkasaan ekonomi veteran ATM. PVM 

akan terus menjadi platform Kementerian untuk menyampaikan sumbangan kebajikan dan 

insentif keusahawanan kepada Veteran ATM yang memerlukan sebagai galakan untuk 

memperkasakan sosioekonomi mereka.  



6. Menyokong inisiatif Pelan Strategik MINDEF 2021-2025: Teras 7 – Transformasi 

Kesejahteraan Veteran ATM, Kementerian Pertahanan beriltizam untuk terus komited 

dalam mempertingkatkan lagi PVM menerusi kerjasama dengan Bahagian Perkhidmatan 

Kesihatan ATM, Jabatan Kebajikan Masyarakat serta agensi-agensi yang berkaitan melalui 

siri lawatan kebajikan yang akan datang agar tiada Veteran ATM yang terpinggir daripada 

menerima segala manfaat yang disediakan. 

 

7. Program PVM Sri Aman pada kali ini turut diiringi Pegawai Staf 1 Sekretariat JHEV 

ATM; Leftenan Kolonel Nor Azimi bin Idris, Pengarah JHEV Cawangan Negeri Sarawak; 

Mejar Steven Anak Kadir serta wakil persatuan-persatuan veteran ATM sekitar Sibu, Sri 

Aman dan Kuching. 

 

 

-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 

Kementerian Pertahanan Malaysia 

Dikeluarkan pada 26 Ogos 2024 



 

  

 

 

 

 

MOD.100-2/1/2 Jld 6 (60) 08/08 

 

LAWATAN YB MENTERI PERTAHANAN KE KEM MAHKOTA, KLUANG 

  

1. KLUANG, 30 Ogos 2024 – Menteri Pertahanan, YB Dato’ Seri Mohamed Khaled bin Nordin 

telah melaksanakan lawatan ke kem Mahkota, Kluang Johor, hari ini. Semasa lawatan, YB Menteri 

Pertahanan dan Panglima Tentera Darat, Jeneral Tan Sri Dato’ Wira Muhammad Hafizuddeain 

bin Jantan diringi oleh panglima 7 Briged, Brigedier Jeneral Dato’ Mohamad Suria bin 

Mohamad Saad bersama-sama menyaksikan demonstrasi projek penanaman hidroponik 

yang ditaklimatkan oleh Profesor Madya Ts. Dr. Siti Amely binti Jumaat, Associate Professor in 

Electrical Engineering Universiti Tun Hussein Onn Malaysia (UTHM). 

 

2. Seusai demonstrasi projek tanaman hidroponik tersebut, YB Menteri Pertahanan turut 

melancarkan Program e-Perkasa SPM Yayasan LTAT dan Universiti Pendidikan Sultan Idris 

(UPSI) di Dewan Mahkota, Kem Mahkota, Kluang. Program e-Perkasa SPM ini adalah satu 

komitmen Yayasan LTAT (YLTAT) bersama UPSI dalam memperkasa pendidikan anak-anak 

warga Angkatan Tentera Malaysia (ATM). 

 

3. Program tuisyen ini bakal memberi manfaat kepada seramai lebih 969 orang anak-anak 

warga ATM seluruh negara sebagai persediaan untuk menghadapi peperiksaan Sijil Pelajaran 

Malaysia (SPM) tahun 2024. Program ini berasaskan konsep mentor-mentee dengan menggunakan 

platform digital seperti Google Meet dan Youtube Live bagi pengukuhan kefahaman selain 

memperkasa usaha pemindahan pengetahuan dan kepakaran antara kedua-dua pihak.  

 

4. Semasa pelancaran tersebut, seramai 35 orang pelajar telah menerima peranti 

Chromebook yang disumbangkan oleh Boustead Petroleum Marketing Sdn Bhd (BHPetrol) 

bagi memudahkan para pelajar mengikuti sesi pembelajaran dengan lebih praktikal. 

Sumbangan ini diharapkan dapat membantu meningkatkan kualiti pembelajaran para pelajar. 

 

5. Turut hadir semasa Majlis adalah Panglima 3 Divisyen, Mejar Jeneral Dato' Indera Zahari 

bin Mohd Ariffin, AKS Sumber Manusia, Mejar Jeneral Dato'  Norsham bin Md Tap, Ketua Eksekutif 

YLTAT, Dato’ Dr. Mohd Nizar bin Haji Sudin; Naib Canselor UPSI, Prof Dato’ Dr. Md Amin bin Md 

Taff dan Ketua Pegawai Eksekutif BHPetrol, YBhg. Ir. Haji Azizul Azily bin Ahmad.    

 

-TAMAT-  

 

“MALAYSIA MADANI”  

“BERKHIDMAT UNTUK NEGARA”  

“PERTAHANAN NEGARA, TANGGUNGJAWAB BERSAMA”  

 
  Kementerian Pertahanan Malaysia 

TIMBALAN MENTERI PERTAHANAN BERSAMA VETERAN DAERAH MERSING DALAM 

PROGRAM PEDULI VETERAN MADANI 

 
1. JOHOR, 5 September 2024 – Timbalan Menteri Pertahanan, YB Adly Zahari 

memanifestasikan Program Peduli Veteran Madani (PVM) sebagai tanda penghargaan 

terhadap jasa dan pengorbanan Veteran ATM kawasan Mersing, hari ini. Program ini 

dilaksanakan dari 4 hingga 6 September 2024 untuk menyantuni Veteran ATM yang telah 

banyak menaburkan jasa dan bakti sepanjang perkhidmatan mereka kepada pertahanan 

Negara. 

 
2. Sepanjang program, YB Timbalan Menteri Pertahanan telah menyantuni 12 orang 

veteran ATM yang sedang uzur dan sakit kronik. Daripada jumlah tersebut, dua orang 

veteran adalah dari kategori veteran usahawan di mana masing-masing mengusahakan 

perniagaan kedai makan dan memproses ayam segar. Selain bertanya khabar, YB 

Timbalan Menteri Pertahanan turut berbesar hati menyerahkan sumbangan berupa barang 

keperluan seperti makanan, susu kesihatan, lampin pakai buang kepada setiap veteran yang 

diziarahi. Selain daripada itu, sebanyak 300 Bakul Rahmah telah diagihkan kepada 

persatuan-persatuan veteran setempat untuk diberikan kepada veteran asnaf. 

 
3. Mendokong Teras ke-6 Dasar Madani iaitu ’Ihsan’, Kerajaan komited meningkatkan 

peruntukan JHEV ATM dari RM118 juta kepada RM244 juta pada tahun 2024. Peningkatan 

yang begitu ketara ini mampu memberi manfaat yang lebih luas kepada Veteran ATM. Pada 

tahun ini, kerajaan juga telah meningkatkan peruntukan Bayaran Sara Hidup sebanyak 

tiga kali ganda iaitu daripada RM54 juta kepada RM174 Juta. Sehingga 30 Jun 2024, 

seramai 29,331 veteran ATM telah menerima faedah ini melibatkan perbelanjaan hampir 

RM56 juta. 

 
4. Walau bagaimanapun, peruntukan ini hanya kepada pesara tentera yang berdaftar 

dengan JHEV sahaja. Sehingga kini, statistik keahlian mencatatkan seramai 503 orang 

veteran ATM menetap di sekitar Daerah Mersing dan 166 daripadanya adalah veteran 

tidak berpencen. 

 
5. Justeru, adalah disarankan kepada semua veteran ATM berdaftar mengemaskini 

maklumat peribadi dengan JHEV ATM serta persatuan-persatuan di lokaliti masing- 

masing bagi memastikan semua Skim Bantuan yang disediakan oleh JHEV ATM seperti 

Bantuan Sara Hidup (BSH), Bantuan Persekolahan, Bantuan Kemasukan ke Institusi 

Pengajian Tinggi, Bantuan Peralatan Pesakit dan Bantuan Bencana Alam dapat disalurkan 

kepada veteran ATM yang berkelayakan secara teratur dan efektif. 



6. Inisiatif PVM bertindak sebagai medan untuk interaksi secara dua hala antara 

Kementerian Pertahanan dan Veteran ATM dalam usaha membantu kelestarian kehidupan 

mereka. Program PVM ini melibatkan 5 fokus utama iaitu kebajikan, kesihatan, perumahan, 

pendidikan, dan pemerkasaan ekonomi veteran ATM. Secara tidak langsung PVM akan 

dapat mengurangkan jurang kemiskinan dalam kalangan masyarakat melalui program 

berfokus sejurus memperkasakan sosioekonomi Negara. 

 
7. Kementerian Pertahanan beriltizam untuk terus komited dalam mempertingkatkan lagi 

PVM menerusi kerjasama dengan Bahagian Perkhidmatan Kesihatan ATM, Jabatan Kebajikan 

Masyarakat serta agensi-agensi yang berkaitan melalui siri lawatan kebajikan yang akan 

datang agar tiada Veteran ATM yang terpinggir daripada menerima segala manfaat yang 

disediakan. 

 
8. Program PVM Mersing pada kali ini turut diiringi Pegawai Staf 1 Sekretariat JHEV; 

Leftenan Kolonel Nor Azimi bin Idris, Pengarah JHEV Cawangan Negeri Johor; Mejar Johadi 

bin Jemaat, serta wakil persatuan-persatuan veteran ATM Daerah Mersing. 

 
-TAMAT- 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 
Kementerian Pertahanan Malaysia 

Dikeluarkan pada 5 September 2024 

EXECUTIVE LECTURE MENTERI PERTAHANAN BERSAMA PEGAWAI KADET 
PASUKAN LATIHAN PEGAWAI SIMPANAN (PALAPES) UNIVERSITI AWAM 

DI UNIVERSITI PENDIDIKAN SULTAN IDRIS (UPSI) 

 
1. PERAK, 5 September 2024 - Menteri Pertahanan, YB Dato’ Seri Mohamed 

Khaled bin Nordin telah menghadiri Program Executive Lecture Defence Minister 

yang dikoordinasikan bersama dengan Pegawai Kadet Pasukan Latihan Pegawai 

Simpanan (PALAPES) Universiti Awam, bertempat di Dewan Tuanku Canselor, 

Kampus Sultan Azlan Shah, Universiti Pendidikan Sultan Idris (UPSI), Perak pada 

hari ini. 

 
2. Program ini adalah merupakan anjuran bersama Pusat Pengajian Pertahanan 

Nasional (PUSPAHANAS) dan Markas Angkatan Tentera Malaysia - Bahagian 

Mobilisasi Angkatan Simpanan (MATM-BMAS) bersempena dengan Istiadat 

Perbarisan Pentauliahan Diraja dan Pengurniaan Watikah Tauliah Pegawai 

Kadet PALAPES Ke-42 yang bakal diadakan pada 21 September 2024. 

 
3. Melalui penganjuran ini, YB MENHAN telah memberikan pendedahan kepada para 

Pegawai Kadet PALAPES berkaitan kepentingan Angkatan Sukarela dalam 

mendukung konsep Pertahanan Menyeluruh (HANRUH) Negara melalui 

perkongsian dua hala. Program ini adalah penting sebagai pemacu dalam 

memperkasakan jati diri PALAPES untuk memahami konsep HANRUH Negara 

berdasarkan pendekatan Whole of Goverment, Whole of Society (WoGoS). 

 
4. Selain itu, agenda utama program ini adalah untuk mengukuhkan augmentation 

terhadap Angkatan Tetap dalam mendepani sebarang bentuk ancaman termasuk 

usaha dalam memacu PALAPES. Keutamaan ini akan terus menggalakkan bakal 

Pegawai Muda PALAPES untuk terus kekal berkhidmat sebagai Pegawai Sukarela 

dan sekaligus menyumbang kepakaran yang dimiliki oleh mereka dalam mendukung 

HANRUH negara. 



5. Turut disempurnakan semasa kelangsungan program ini adalah Upacara 

Pemakaian Pangkat Pegawai Kanan Tauliah Kehormat Askar Wataniah dan 

Pasukan Simpanan Sukarela Tentera Laut Diraja Malaysia (PSSTLDM) oleh YB 

MENHAN kepada Naib Canselor Universiti Malaya; Profesor Dato’ Seri Ir. Dr. Noor 

Azuan bin Abu Osman, Naib Canselor Universiti Putra Malaysia; Profesor Dato’ Dr. 

Ahmad Farhan bin Mohamad Sadullah dan Naib Canselor Universiti Malaysia 

Sarawak; Profesor Dr. Hj. Ahmad Hata bin Rasit serta Naib Canselor Universiti 

Teknologi MARA; Profesor Datuk Dr. Shahrin bin Sahib@Sahibuddin. 

 
6.  Hadir sewaktu kelangsungan program adalah Panglima Tentera Darat; Jeneral Tan 

Sri Dato’ Wira Muhammad Hafizuddeain bin Jantan, Pemangku Panglima Tentera 

Laut; Laksamana Madya Dato’ Zulhelmy bin Ithnain, Timbalan Panglima Tentera 

Udara; Leftenan Jeneral Dato’ Sri Haji Muhamad Norazlan bin Aris TUDM, 

Timbalan Ketua Setiausaha (Pengurusan); Datin Roszanina binti Wahab, Ketua 

Staf Markas Angkatan Tentera Malaysia; Leftenan Jeneral Datuk Arman Rumaizi 

bin Hj Ahmad, Presiden PUSPAHANAS; Laksamana Madya Datuk Sabri bin Zali, 

Pegawai-pegawai Kanan serta warga ATM. 

-TAMAT- 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 

 

Kementerian Pertahanan Malaysia 
5 September 2024 (dikeluarkan pada jam 12.30 tengah hari) 

PROGRAM VETERAN MADANI SEMPORNA DAN TAWAU BUKTI VETERAN ATM 

TERUS DIBERI PERHATIAN 

 

1. Tawau, 10 September 2024 – Kementerian Pertahanan sentiasa prihatin dan cakna 

terhadap kebajikan dan isu-isu yang berkaitan veteran ATM dengan menyantuni para veteran 

ATM menerusi Program Peduli Veteran Madani (PVM). Menerusi program PVM, Timbalan 

Menteri Pertahanan YB Adly Zahari telah berkunjung ke Semporna dan Tawau dalam siri 

lawatan beliau ke Sabah bermula 8 hingga 10 September 2024. Program PVM pada kali ini 

adalah kunjungan pertama beliau ke dua-dua daerah ini dalam usaha bertemu dengan para 

veteran ATM dan keluarga. 

 
2. Sepanjang program, YB Adly berpeluang menyantuni 21 orang veteran ATM yang 

sedang uzur dan sakit kronik. Daripada jumlah tersebut seramai 3 orang adalah veteran ATM 

dari kategori usahawan. Selain bertanya khabar, YB Timbalan Menteri Pertahanan turut 

berbesar hati menyerahkan sumbangan berupa barang keperluan seperti makanan, susu 

kesihatan, lampin pakai buang kepada setiap veteran yang diziarahi serta mengagihkan 500 

Bakul Rahmah kepada persatuan-persatuan veteran setempat untuk diagihkan kepada 

veteran asnaf. Daerah Semporna mempunyai seramai 594 orang veteran ATM dan 174 

daripadanya adalah veteran yang tidak berpencen manakala Daerah Tawau mempunyai 741 

orang veteran ATM dan 258 daripadanya adalah veteran yang tidak berpencen. Jumlah ini 

turut merangkumi jumlah keseluruhan veteran ATM di negeri Sabah iaitu seramai 8,068 

orang dan 3,174 adalah veteran yang tidak berpencen. 

 
3. Mendokong Teras ke-6 Dasar Madani iaitu ’Ihsan’, Kerajaan komited 

meningkatkan peruntukan JHEV ATM dari RM118 juta kepada RM244 juta pada tahun 

2024. Peningkatan yang begitu ketara ini mampu memberi manfaat yang lebih luas kepada 

Veteran ATM. Justeru, veteran ATM disaran untuk mendaftar dan mengemaskini 

maklumat peribadi dengan JHEV ATM serta persatuan-persatuan di lokaliti masing- 

masing bagi memastikan semua Skim Bantuan yang disediakan oleh JHEV ATM seperti 

Bantuan Sara Hidup (BSH), Bantuan Persekolahan, Bantuan Kemasukan ke Institusi 

Pengajian Tinggi, Bantuan Peralatan Pesakit dan Bantuan Bencana Alam dapat disalurkan 

kepada veteran ATM yang berkelayakan secara teratur dan efektif. 

 
4. Pada tahun ini, kerajaan juga telah meningkatkan peruntukan Bayaran Sara 

Hidup sebanyak tiga kali ganda iaitu daripada RM54 juta kepada RM174 Juta. 

Sehingga 30 Jun 2024, seramai 29,331 veteran ATM telah menerima faedah ini 

melibatkan perbelanjaan hampir RM56 juta. 



5. Inisiatif PVM bertindak sebagai medan untuk interaksi secara dua hala antara 

Kementerian Pertahanan dan Veteran ATM melibatkan 5 fokus utama iaitu kebajikan, 

kesihatan, perumahan, pendidikan, dan pemerkasaan ekonomi veteran ATM. PVM 

akan terus menjadi platform Kementerian untuk menyampaikan sumbangan kebajikan dan 

insentif keusahawanan kepada Veteran ATM yang memerlukan sebagai galakan untuk 

memperkasakan sosioekonomi mereka. 

 
6. Menyokong inisiatif Pelan Strategik MINDEF 2021-2025: Teras 7 – Transformasi 

Kesejahteraan Veteran ATM, Kementerian Pertahanan beriltizam untuk terus komited 

dalam mempertingkatkan lagi PVM menerusi kerjasama dengan Bahagian Perkhidmatan 

Kesihatan ATM, Jabatan Kebajikan Masyarakat serta agensi-agensi yang berkaitan melalui 

siri lawatan kebajikan yang akan datang agar tiada Veteran ATM yang terpinggir daripada 

menerima segala manfaat yang disediakan. 

 
7. Terdahulu, Timbalan Menteri Pertahanan YB Adly Zahari telah memulakan lawatan 

beliau ke negeri Sabah dengan menziarahi keluarga Allahyarham Laskar Kelas (LK) I PLM 

Arman San bin Hermansa, anggota penyelam Tentera Laut Diraja Malaysia (TLDM) yang 

meninggal dunia semasa Operasi Salvaj KD PENDEKAR di perairan Tanjung Pengelih, 

Johor pada 28 Ogos 2024 yang lalu. Allahyarham yang bertugas sebagai Penyelam Ranjau 

TLDM dari markas Selam dan Peperangan Periuk Api (MSPPA) adalah anak kelahiran 

Kampung Sapagaya, Lahad Datu. Kunjungan YB Adly ke atas keluarga Allahyarham adalah 

bukti komitmen Kementerian Pertahanan dalam menjaga kebajikan anggotanya dan keluarga 

serta untuk menzahirkan rasa simpati beliau kepada keluarga, mengambil kira Allahyarham 

telah banyak menabur jasa kepada negara sepanjang berkhidmat sebagai anggota ATM. 

 
8. YB Timbalan Menteri Pertahanan mengambil kesempatan ini untuk mengucapkan 

Selamat Hari Malaysia ke-61 dan Sabah telah dipilih sebagai tuan rumah untuk sambutan 

pada tahun 2024. Sempena sambutan bersejarah ini, lawatan PVM pada kali lebih 

bermakna sebagai tanda penghargaan kepada veteran ATM yang telah berkorban demi 

kedaulatan negara. 

 
9. Sebagai menyeru Program PVM Semporna dan Tawau pada kali ini turut diiringi 

Timbalan Ketua Pengarah JHEV; Encik Sophian Isswandy bin Ismail, Penolong Pengarah 

JHEV Cawangan Negeri Sabah; Kapten Muhammad Khaidir bin Ramlee TUDM serta wakil 

persatuan-persatuan veteran ATM sekitar Semporna dan Tawau. 

 
-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 
 

Kementerian Pertahanan Malaysia 

Dikeluarkan pada 10 September 2024 

LAWATAN KERJA MENTERI PERTAHANAN KE SIDANG KEMUNCAK REAIM 2024 

DAN DIALOG PERTAHANAN SEOUL (SDD) 2024 

 
1. SEOUL, 13 September 2024 - Menteri Pertahanan, YB Dato' Seri Mohamed Khaled 

bin Nordin, telah mengetuai delegasi Malaysia di Sidang Kemuncak Responsible 

Artificial Intelligence (AI) in the Military Domain (REAIM) dan Dialog Pertahanan Seoul 

atau Seoul Defence Dialogue ke-13 Tahun 2024 yang telah berlangsung dari 8 hingga 

12 September 2024 di Seoul, Korea Selatan. 

 
2. Sidang Kemuncak REAIM 2024 telah mengumpulkan lebih 90 delegasi dari seluruh 

dunia melibatkan pihak-pihak yang berkepentingan dalam bidang pertahanan dan 

ketenteraan di peringkat global bagi membincangkan pendekatan berkaitan kecerdasan 

buatan (AI) untuk diterokai dan diaplikasi dalam bidang ketenteraan. Sidang ini telah 

berlangsung selama dua hari dengan anjuran bersama melibatkan beberapa negara 

termasuk Korea, Belanda, Singapura, Kenya, dan United Kingdom di Seoul pada 9 dan 

10 September 2024. Antara intipati utama yang dibincangkan adalah berkenaan 

keperluan penetapan norma dan prosedur operasi standard (SOP), kemajuan dan impak 

AI terhadap keamanan dan keselamatan antarabangsa serta merangka tadbir urus masa 

depan AI dalam domain ketenteraan dengan pelbagai pihak berkepentingan. 

 
3. YB Menteri Pertahanan kemudiannya mengadakan pertemuan dua hala dengan Wakil 

Tinggi Pertubuhan Bangsa-Bangsa Bersatu (PBB) Hal Ehwal Perlucutan Senjata, 

PYT Nakamitsu Izumi bagi membincangkan pendirian Malaysia mengenai REAIM serta 

implikasinya terhadap keselamatan antarabangsa. Semasa pertemuan, YB Menteri 

Pertahanan telah menekankan bahawa PBB sebagai satu-satunya organisasi sejagat 

yang perlu memastikan wujudnya perbincangan dalam soal AI di peringkatnya, 

terutamanya bagi mewujudkan rangka kerja yang objektif dan tidak berat sebelah. Semua 

negara anggota perlu mempunyai akses yang saksama kepada teknologi baharu bagi 

memastikan tidak wujudnya jurang teknologi antara negara. Usaha untuk pembinaan 

kapasiti akan memastikan semua negara anggota dapat memanfaatkan kemajuan AI dan 

teknologi-teknologi baharu yang lain. 

 
4. Pada 11 dan 12 September 2024, YB Menteri Pertahanan juga telah menyertai Seoul 

Defense Dialogue (SDD) 2024. Dialog ini bertujuan untuk memperbaiki persekitaran 

keselamatan dan mewujudkan kepercayaan ketenteraan di rantau Asia Pasifik. SDD 

2024 merupakan penganjuran kali ke-13 yang melibatkan 900 delegasi dan perwakilan 

dari 64 buah negara. 



5. Semasa SDD 2024, YB Menteri Pertahanan telah mengadakan pertemuan dengan 

menteri pertahanan dari beberapa buah negara. Antara yang terlibat adalah 

Menteri  Negara  bagi  Hal  Ehwal  Pertahanan  Emiriah Arab  Bersatu  (UAE), 

H.E Mohamed Mubarak Fadhel Al Mazrouei; Menteri Pertahanan Nasional Republik 

Korea, H.E Kim Yong Hyun; dan Menteri Perolehan Program Pertahanan 

Korea Selatan, H.E Seok Jong Gun. 

 
6. Semasa pertemuan, YB Menteri Pertahanan menyatakan pendirian Malaysia untuk 

kekal bebas dan berkecuali dalam usaha memastikan kestabilan rantau Asia 

Tenggara. Melalui kerjasama pertahanan yang terjalin, Malaysia berupaya 

mengoptimumkan pelbagai manfaat seperti program “offset”, latihan dan pemindahan 

teknologi  khususnya  dalam  bidang  teknologi  kecerdasan  buatan  (AI). 

Selain itu, kerjasama ini juga penting dalam menangani ancaman bukan tradisional 

yang memerlukan perkongsian risikan rentas negara dan benua. Hasil pertemuan, 

kedua-dua menteri mengulangi komitmen untuk memperkukuhkan hubungan dan 

menjalinkan kerjasama pertahanan dan ketenteraan dua hala melalui pelbagai 

platform serta pembangunan keupayaan pertahanan negara. 

 
7. Di penghujung lawatan, YB Menteri Pertahanan telah melawat Korea Aerospace 

Industries Ltd (KAI) dan Hanwha Aerospace Industries yang bakal membekalkan 18 

unit pesawat tempur FA-50M kepada Kementerian Pertahanan. Lawatan ini bertujuan 

untuk melihat sendiri proses pembinaan pesawat tempur ringan FA-50M dimana 

kemajuan status semasa projek sehingga Ogos 2024 adalah sebanyak 39%. 

Ia merangkumi keseluruhan fasa pembangunan pesawat dan Integrated Logistics Support 

(ILS) iaitu melibatkan pembangunan simulator dan peralatan dukungan latihan, 

perolehan alat ganti dan peralatan sokongan serta latihan kepada juruterbang dan 

anggota kejuruteraan. 

 
8. Semasa lawatan, YB Menteri Pertahanan menyatakan bahawa Malaysia sedia 

bekerjasama dengan mana-mana negara yang berhasrat untuk berkongsi teknologi 

strategik pertahanan di samping mengeratkan hubungan dengan pemain industri 

pertahanan antara kedua-dua negara. Penekanan ini bertujuan memastikan usaha 

modenisasi aset strategik pertahanan selaras dengan fokus kerajaan terhadap 

pembangunan industri pertahanan negara. 

 
-TAMAT- 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 
Kementerian Pertahanan Malaysia 

13 September 2024 

TIMBALAN MENTERI PERTAHANAN SANTUNI VETERAN ATM DAN KOMUNITI 

MENERUSI PROGRAM VETERAN DESA MADANI  

 

1. Rantau Panjang, 21 September 2024 – Timbalan Menteri Pertahanan, YB Adly 

Zahari telah melaksanakan Program Veteran Desa Madani (VDM) di bawah Kementerian 

Pertahanan bersama-sama dengan Jabatan Hal Ehwal Veteran ATM (JHEV). VDM adalah 

merupakan salah satu inisiatif terkini daripada keseluruhan Program Peduli Veteran Madani 

(PVM) yang telah dilaksanakan sejak bulan Mac 2023 hingga kini. Program ini menampilkan 

pengisian yang lebih mesra dengan veteran dan keluarga termasuk masyarakat 

setempat. Objektif utama pelaksanaan VDM adalah seperti berikut: 

 

a. Menyediakan sasaran keluarga veteran ATM yang lebih tepat dan khusus kepada 

golongan veteran asnaf dan di bawah kategori B40 yang memerlukan bantuan dalam 

salah satu di antara lima (5) aspek PVM iaitu Kebajikan, Kesihatan, Perumahan, 

Pendidikan dan Pemerkasaan (empowerment). 

 

b. Berfungsi sebagai platform kolaborasi antara kementerian dan kerajaan negeri 

dalam usaha untuk menyampaikan bantuan kebajikan kepada veteran-veteran terpilih 

secara khusus dan masyarakat setempat secara amnya. 

 

c. Memenuhi aspirasi Kementerian Pertahanan yang sentiasa ‘Responsif, Prihatin 

dan Komited’ dalam menjaga kesejahteraan dan kebajikan veteran ATM yang menjadi 

salah satu teras utama dalam Pelan Strategik Kementerian Pertahanan. 

 

d. Selaras dengan pembangunan dasar Malaysia Madani (Teras Ihsan) untuk 

kementerian terus berusaha mengenalpasti sebarang peluang yang boleh 

memanfaatkan veteran dan tanggungan demi memperkasakan agenda kebajikan 

veteran ATM. 

 
e. Menepati aspirasi Teras 4 Pelan Strategik MINDEF 2021 – 2025, iaitu 

menyebarluaskan kesedaran awam mengenai pertahanan menyeluruh melalui 

program bersama komuniti.  

 

2. Sebagai permulaan, program ini telah diadakan di Daerah Machang dan Gua Musang 

pada bulan Julai dan Ogos 2024 sebelum diteruskan ke lokasi berikutnya iaitu Daerah Rantau 

Panjang. Sepanjang Program VDM Rantau Panjang, YB Adly berpeluang beramah-mesra 

dengan para veteran serta komuniti setempat serta melaksanakan aktiviti gotong-royong 

memasak lauk kenduri bersama-sama dengan penduduk kampung.  

3. Bersempena dengan program VDM pada kali ini, pelbagai pengisian telah diadakan bagi 

membuka peluang kepada orang ramai untuk turut serta secara langsung. Penduduk 

berdekatan khususnya dari Kampung Lubuk Gong dan yang berada di sekitar Rantau Panjang 

telah hadir ke Dewan Sekolah Kebangsaan Seri Rantau Panjang 2 bagi sesi bertemu 



pelanggan serta beramah mesra dengan YB Adly. Antara pengisian tersebut ialah  

pameran kesihatan dan pemeriksaan gigi daripada Bahagian Perkhidmatan Kesihatan 

ATM (BPK), kaunter bertemu pelanggan oleh Jabatan Kebajikan Masyarakat (JKM) dan 

kaunter perkhidmatan veteran ATM oleh Jabatan Hal Ehwal Veteran ATM (JHEV). 

 

4. YB Adly juga turut menyampaikan sumbangan sebanyak 100 Bakul Rahmah kepada 

persatuan veteran setempat dan penduduk kampung di sekitar Daerah Rantau Panjang yang 

terdiri daripada golongan asnaf serta yang memerlukan bantuan.  

 

5. Selain daripada itu,  turut diadakan ialah lawatan kebajikan kepada seorang veteran 

ATM di Kampung Tasik Pasir Putih. Selain bertanya khabar, YB Adly berbesar hati 

menyerahkan sumbangan berupa barang keperluan seperti makanan dan peralatan 

kesihatan kepada veteran dan keluarga. Beliau meneruskan lawatan ke Jalan Cinta Jaya, 

Parit Air untuk bertemu dengan usahawan veteran yang menjalankan perusahaan 

menternak ikan air tawar. Dalam kunjungan tersebut, YB Adly telah menyampaikan bantuan 

iaitu benih ikan patin, talapia dan keli bagi menambah jumlah ikan serta kitaran 

pengeluaran ikan ternakan.  

 

6. Kementerian Pertahanan bertekad untuk terus komited membantu para usahawan 

veteran ATM bagi meningkatkan produktiviti serta pendapatan mereka. Timbalan Menteri 

Pertahanan turut mengucapkan penghargaan atas sokongan dan kerjasama daripada Jabatan 

Kebajikan Masyarakat Negeri Kelantan, Majlis Daerah Pasir Mas – Cawangan Rantau Panjang 

serta Kerajaan Negeri Kelantan sepanjang pelaksanaan Program VDM Rantau Panjang. 

Negeri Kelantan mencatatkan seramai 17,068 orang veteran ATM dan 5,856 adalah 

veteran ATM yang tidak berpencen. Daerah Rantau Panjang mempunyai seramai 405 

veteran ATM dan 148 adalah veteran ATM yang tidak berpencen.  

7. Program Veteran Desa Madani pada kali ini turut diiringi Timbalan Ketua Pengarah 

JHEV ATM; Encik Sophian Isswandy bin Ismail, Pengarah JHEV Cawangan Negeri 

Kelantan; Mej Wan Abdullah bin Wan Abdul Samad TUDM serta wakil persatuan-

persatuan veteran ATM sekitar Kelantan. 

 

 

-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 

Kementerian Pertahanan Malaysia 

Dikeluarkan pada 21 September 2024 

LAWATAN KERJA RASMI YB MENTERI PERTAHANAN KE KUWAIT 

1. KUWAIT CITY - Menteri Pertahanan, YB Dato' Seri Mohamed Khaled bin Nordin telah 
mengetuai delegasi Malaysia buat kali pertamanya dalam lawatan kerja rasmi ke Kuwait 
dari 6 hingga 10 Oktober 2024 sejak beliau menyandang jawatan tersebut pada 
Disember 2023. 

2. YB Menteri Pertahanan memulakan lawatan rasmi pada 7 Oktober 2024 dengan 
mengadakan kunjungan hormat ke atas Tuan Yang Terutama (TYT) Sheikh Fahad 
Yousef Saud Al-Sabah, Timbalan Perdana Menteri merangkap Menteri Pertahanan 
dan Menteri Dalam Negara Kuwait di Kementerian Pertahanan Kuwait. 

 
3. Pertemuan ini amatlah signifikan dan berimpak tinggi buat kedua-dua Menteri Pertahanan 

dalam membincangkan usaha untuk meningkatkan kerjasama pertahanan dua hala 
dalam pelbagai bidang seperti kerjasama ketenteraan, pertukaran maklumat dan 
sains, teknologi dan industri pertahanan. Kedua-dua negara kini di peringkat akhir 
rundingan Memorandum of Understanding on Defence Cooperation untuk 
dimuktamadkan dan dijangka ditandatangani pada tahun 2025 di Kuala Lumpur. 

 
4. Semasa pertemuan tersebut, YB Dato’ Seri Mohamed Khaled Nordin secara rasminya 

telah memaklumkan kepada TYT Sheikh Fahad Yousef Saud Al-Sabah berkenaan hasrat 
Kerajaan Malaysia untuk memperoleh pesawat-pesawat pejuang F/A-18C/D Hornet 
milik Kuwait Air Force (KAF) untuk kegunaan Tentera Udara Diraja Malaysia (TUDM) 
dalam usaha mempertingkatkan keupayaan pertahanan udara negara. 

5. YB Menteri Pertahanan juga telah menyatakan hasrat untuk memulakan rundingan 
bagi mengenal pasti kaedah perolehan dan manfaat yang boleh menguntungkan 
kedua-dua negara. Kedua-dua pemimpin juga bertukar-tukar pandangan mengenai 
isu-isu serantau dan luar rantau khususnya berkaitan situasi keselamatan dan konflik 
yang sedang berlaku di Timur Tengah. 

 
6. Seterusnya, YB Dato’ Seri Mohamed Khaled Nordin telah mengadap kehadapan 

Yang Mulia Sheikh Dr. Muhammad Sabah Al-Salem Al-Sabah, Perdana Menteri 
Kuwait di Istana Bayan. Kedua-dua pihak telah bertukar pandangan dan menyatakan 
kerisauan berhubung peningkatkan konflik yang sedang melanda di rantau Timur Tengah, 
khususnya di Palestin dan Selatan Lubnan. Kedua-dua pemimpin juga bersetuju agar 
konflik tersebut diselesaikan secara rundingan damai dan mematuhi resolusi- 
resolusi yang ditetapkan oleh Pertubuhan Bangsa-Bangsa Bersatu (PBB). 



7. Pada hari yang sama, YB Menteri Pertahanan dan delegasi telah melawat Pangkalan 
Udara Ahmed Al-Jaber dan telah diraikan dalam satu Majlis Makan Malam Rasmi yang 
dihoskan oleh TYT Sheikh Fahad Yousef Saud Al-Sabah. Kerjasama dua hala ini penting 
bagi menyokong Tonggak Strategi Pertahanan Ketiga iaitu “Perkongsian 
Berwibawa” seperti digariskan dalam Kertas Putih Pertahanan yang menekankan 
kepentingan hubungan antarabangsa dalam memastikan keselamatan negara, 
kedaulatan serantau dan keamanan sejagat. 

 
-TAMAT- 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 
 

 
Kementerian Pertahanan Malaysia 

8 Oktober 2024 

PEMBANGUNAN BAKAT ESPORTS DI PERINGKAT SEKOLAH DALAM KEM 

WUJUDKAN EKOSISTEM BAHARU DIKALANGAN ANAK WARGA KERJA 

PERTAHANAN 

 

1. PERAK, 8 Oktober 2024 – Timbalan Menteri Pertahanan, YB Adly Zahari telah 

merasmikan dan melancarkan Program Sukan Elektronik (Esports) melibatkan 

sekolah-sekolah di dalam Kem (SDK) Angkatan Tentera Malaysia (ATM) di Sekolah 

Menengah Kebangsaan (SMK) Pangkalan TLDM Lumut, Perak, hari ini.  

 

2. Program Esports ini adalah merupakan inisiatif baharu Kementerian Pertahanan Malaysia 

(MINDEF) yang diilhamkan oleh Timbalan Menteri Pertahanan sendiri dalam 

memperkasakan pendidikan Esports bagi anak-anak Warga Kerja Pertahanan 

(WKP) serta memupuk bakat dan minat dalam bidang Esports yang semakin 

berkembang pesat.  

 

3. Program ini berlangsung selama dua hari, pada 7 dan 8 Oktober 2024 melibatkan Majlis 

Sukan Angkatan Tentera (MSAT) yang disiarkan secara langsung melalui laman sosial 

- Esports Malaysian Armed Froces melibatkan pelajar-pelajar di SDK ATM bagi tontonan 

umum. Keseluruhan peserta melibatkan seramai 128 orang pelajar dari tingkatan 1 hingga 

4 yang dipecahkan kepada 32 kumpulan menyertai pertandingan ini melibatkan 

permainan jenis Player Unknown’s Battlegrounds (PUBG Mobile).  

 

4. Program ini bertujuan memberikan pendedahan kepada ekosistem baharu melalui 

pameran industri dengan bantuan kerjasama Kementerian Belia dan Sukan - 

Esports Integrated (ESI) dan GamesBond International Sdn Bhd serta berkeupayaan 

menampilkan atlet Esports di peringkat kebangsaan. Melalui inisiatif ini, pendedahan 

mengenai hala tuju Esports kepada pelajar sekolah akan dapat direalisasikan dengan 

bantuan program National Esports Development Guideline (NESDEG). 

 

5. Selain itu, inisiatif ini juga memberi fokus kepada peningkatan penglibatan 

kekeluargaan dan seluruh komuniti masyarakat dalam mewujudkan ekosistem 

Esports di kalangan anak-anak WKP selari dengan pembangunan pesat Esports 

pada masa kini. Program ini juga menyediakan insentif hadiah wang terkumpul 

RM8,500.00 bagi anak-anak WKP yang terlibat. 

 



6. Selaras dengan Teras Ketiga dan Keempat Pelan Strategik MINDEF 2021-2025 

(Pelestarian Kesejahteraan WKP dan Pengukuhan Kerjasama Awam-Tentera), 

Kementerian Pertahanan komited dalam menyediakan kemudahan pendidikan 

sebagai usaha Kerajaan dalam menjamin kesejahteraan anak-anak WKP. Program 

ini bukan sahaja memupuk persaingan yang sihat, ia juga membantu membangunkan 

kemahiran akademik dan kebolehan pelajar secara serba boleh serta holistik, dengan 

tujuan membina laluan kerjaya yang lebih jelas dan terancang.  

 

7. Selain itu, penganjuran kejohanan Esports ini turut mendapat tajaan daripada Jabatan 

Belia dan Sukan Negara (JBSN), Tenaga Nasional Berhad, Boustead Petroleum 

Marketing Sdn Bhd, Perbadanan Perwira Niaga Malaysia, Yayasan Lembaga Tabung 

Angkatan Tentera dan PUBG Malaysia.  

 

8. Turut hadir dalam kerjasama program tersebut adalah Timbalan Ketua Setiausaha 

(Pengurusan) MINDEF, Datin Roszanina binti Wahab; Timbalan Panglima Tentera Udara 

merangkap Naib Yang Dipertua MSAT, Leftenan Jeneral Dato` Sri Haji Muhamad 

Norazlan bin Aris TUDM; Panglima Latihan dan Doktrin TLDM, Laksamana Muda Dato’ 

Pahlawan Abd Halim bin Hj Shaari; Komander Pangkalan TLDM Lumut, Laksamana 

Pertama Hj Jamaludin bin Hj Sairi; Pengarah Pendidikan ATM, Kolonel Mohd Sharif bin 

Ishak; Pengarah Jabatan Belia Sukan dan Negeri, Puan Nor Azah binti Ahmad Dahalan; 

Pengetua SMK Pangkalan TLDM Lumut, Tuan Hassan bin Abd Ghafor; guru-guru dan 

pelajar SMK Pangkalan TLDM Lumut, Perak. 

 

-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 

Kementerian Pertahanan Malaysia 

8 Oktober 2024  



  

  
 

 

KENYATAAN MEDIA BERSAMA 
 
 

MAJLIS PELUNCURAN INISIATIF ‘PERAJURIT BROADBAND’ DAN  

PENYERAHAN MEMORANDUM PERSEFAHAMAN ANTARA ANGKATAN TENTERA 

MALAYSIA DENGAN SURUHANJAYA KOMUNIKASI DAN MULTIMEDIA MALAYSIA 

 
 
 

1. Kuala Lumpur, 11 Oktober 2024 - Menteri Pertahanan, YB Dato’ Seri Mohamed 

Khaled bin Nordin bersama Menteri Komunikasi, YB Fahmi Fadzil telah 

menyaksikan penyerahan Memorandum Persefahaman (MoU) antara Angkatan 

Tentera Malaysia (ATM) dengan Suruhanjaya Komunikasi dan Multimedia 

Malaysia (MCMC) di Auditorium Kementerian Pertahanan, hari ini. 

 

2. Pengerusi MCMC, Tan Sri Mohamad Salim bin Fateh Din menyerahkan MoU 

kepada Panglima Angkatan Tentera, Jeneral Tan Sri Dato’ Seri Mohammad bin 

Ab Rahman sebagai tanda jalinan kerjasama strategik antara MCMC dengan 

ATM dalam usaha untuk menambah baik perkhidmatan jalur lebar di kawasan 

premis ATM yang terpilih di seluruh negara, khususnya penghuni Rumah Keluarga 

Angkatan Tentera (RKAT).  

 

3. Keseluruhannya, sebanyak 73 buah kem tentera akan terlibat sebagai penerima 

manfaat menerusi pembangunan infrastruktur gentian optik atau dikenali 

sebagai Fibre to the Home (FTTH). Inisiatif ini merupakan kelolaan bersama antara 

MCMC dengan Bahagian Siber dan Elektromagnetik Pertahanan dan Markas ATM 

(BSEP, MK ATM). 

 

4. Beberapa skop utama telah dipersetujui melalui MoU ini, meliputi aspek 

peningkatan kesalinghubungan infrastruktur dan perkhidmatan jalur lebar 

gentian optik, perkongsian maklumat dan data, pelaksanaan latihan, serta 

program-program kesedaran dan pembangunan insan. Kemudahan ini akan 

memberi manfaat dalam aspek kemudahan pendidikan, komunikasi dan 

kesejahteraan hidup warga ATM.   

KEMENTERIAN PERTAHANAN KEMENTERIAN KOMUNIKASI 



  

 

5. Selain itu, sebuah jawatankuasa pemantauan melibatkan ATM, MCMC, syarikat 

penyedia kemudahan dan syarikat perkhidmatan rangkaian akan ditubuhkan. 

Jawatankuasa ini akan berperanan sebagai pemantau kepada keseluruhan 

pelaksanaan projek serta memastikan tidak berlakunya pertindihan terhadap 

infrastruktur yang sedia ada.  

 

6. Kedua-dua Kementerian melihat banyak peluang kolaboratif pada masa akan datang 

yang boleh memberikan manfaat kepada warga Pertahanan dan ATM. Antaranya 

melalui inisiatif seperti Klik Dengan Bijak (KDB), Sukarelawan ICT Malaysia (MIV), 

pengenalan portal Sebenarnya.my dan Check Your Label (CYL).  

 

7. Keseluruhan usaha ini adalah sejajar dengan hasrat Kementerian Pertahanan dan 

Kementerian Komunikasi untuk memperkasakan kualiti hidup dan akses capaian 

pendidikan terbaik buat anak-anak warga ATM. Selain itu, usaha tersebut juga 

berupaya melahirkan insan yang celik digital dan berdaya saing di samping 

menyokong dasar negara untuk menjadikan Malaysia sebagai sebuah negara digital 

dan berteknologi tinggi seiring kemajuan global.  

 

8. Turut hadir ke program ini ialah Ketua Setiausaha Kementerian Pertahanan; Datuk 

Lokman Hakim bin Ali, Ketua Setiausaha Kementerian Komunikasi; Datuk Mohamad 

Fauzi bin Md Isa, Panglima Tentera Laut; Laksamana Datuk Zulhelmy bin Ithnain, 

Ketua Staf Markas ATM; Leftenan Jeneral Datuk Arman Rumaizi bin Hj Ahmad dan 

barisan pengurusan kepimpinan tertinggi MINDEF, ATM dan MCMC. 

 
-TAMAT- 

 
 

 
Kementerian Pertahanan Malaysia 
11 Oktober 2024 (dikeluarkan pada jam 11.00 pagi) 

TIMBALAN MENTERI PERTAHANAN LAKSANA PROGRAM SANTUNI MADANI DI 

SEKITAR KAWASAN BUKIT KATIL, MELAKA 
 

1. MELAKA, 13 Oktober 2024 – Timbalan Menteri Pertahanan, YB Adly Zahari telah 

mengadakan Program Santuni MADANI di Kampung Bukit Bayan, Bukit Katil, Melaka, 

hari ini. Kampung Bukit Bayan, Bukit Katil telah dipilih sebagai kampung Santuni 

MADANI, satu lagi inisiatif terkini Kerajaan Madani dalam usaha untuk meningkatkan potensi 

kampung dan keupayaan masyarakat melalui pemantauan dan libat urus secara langsung 

antara pemimpin dan masyarakat. 

 
2. Menepati objektif program ini, YB Timbalan Menteri telah melaksanakan Hari Bertemu 

Rakyat di Kampung Bukit Bayan, memberi ruang dan peluang kepada masyarakat setempat 

untuk menyampaikan pelbagai perkara. Program Santuni MADANI telah mendapat kerjasama 

daripada semua peringkat agensi kerajaan setempat dan persekutuan serta Jawatankuasa 

Pembangunan dan Keselamatan Kampung (JPKK), komuniti belia serta para pemimpin dalam 

kawasan Parlimen dan Dewan Undangan Negeri bagi mencari solusi kepada permasalahan 

yang dibangkitkan oleh penduduk tempatan. 

 
3. Pengisian Program Santuni MADANI turut memuatkan Pameran kesihatan dan 

pemeriksaan gigi daripada Bahagian Perkhidmatan Kesihatan ATM (BPK), Kaunter 

perkhidmatan veteran ATM oleh Jabatan Hal Ehwal Veteran ATM (JHEV) dan pelbagai 

kaunter perkhidmatan awam seperti Majlis Perbandaran Hang Tuah Jaya, Majlis 

Bandaraya Melaka Bersejarah dan Pejabat Daerah Tanah Melaka Tengah. Semasa 

berlangsung, Timbalan Menteri Pertahanan juga telah menyampaikan lesen percuma 

kepada 50 orang terpilih serta 200 Bakul Rahmah kepada penduduk kampung dan 

kariah Masjid Raudhatul Jannah. 

 
4. Semasa berlangsungnya program Santuni MADANI, YB Adly telah mengadakan 

Program Jiwa Murni bersama masyarakat kampung dengan melaksanakan aktiviti 

gotong-royong membersihkan kawasan masjid yang dianjurkan oleh Rejimen 514 

Askar Wataniah di bawah pimpinan Brigedier Jeneral Datuk Yusof bin Jantan. 

Program sebegini adalah penting dalam mencapai pertahanan menyeluruh, yang mana 

pengisiannya membuka ruang kepada masyarakat umum untuk mengenali Angkatan 

Tentera Malaysia dengan lebih dekat selain kolaborasi bersama agensi kerajaan setempat. 

 
5. Program selama dua hari di Bukit Katil turut memuatkan Program Veteran Desa 

Madani (VDM), yang memberikan peluang kepada Timbalan Menteri Pertahanan untuk 

menyantuni dan beramah mesra bersama dengan 2 orang Veteran ATM di kawasan 

berhampiran. Tekad ini adalah sebagai menghargai perjuangan warga Veteran ATM yang 



meluangkan masa sihat mereka untuk mempertahankan negara. Mengguna peluang yang 

ada, Timbalan Menteri Pertahanan telah menyumbangkan barang keperluan makanan dan 

peralatan kesihatan serta mengenal pasti keperluan lain bagi membantu veteran. 

 
6. Program VDM adalah merupakan salah satu inisiatif daripada keseluruhan Program 

Peduli Veteran Madani (PVM) yang telah diperkenalkan oleh Kementerian pada bulan 

Mac 2023 bagi menampilkan pengisian yang lebih mesra dengan veteran dan keluarga 

termasuk masyarakat setempat. Program VDM telah bermula sejak Julai 2024 meliputi 

Daerah Machang, Gua Musang dan Rantau Panjang. Program ini juga telah berjaya 

mengenal pasti veteran ATM yang memerlukan bantuan dengan lebih tepat dan cepat, 

khusus kepada golongan veteran asnaf dan di bawah kategori B40 yang memerlukan 

bantuan dalam salah satu di antara 5 aspek PVM iaitu Kebajikan, Kesihatan, Perumahan, 

Pendidikan dan Pemerkasaan (empowerment). 

 
7. Sejak awal pelaksanaan, program ini telah menunjukkan penerimaan positif dari ahli 

veteran yang berdaftar dengan JHEV juga berdasarkan maklum balas yang diterima oleh 

Kementerian Pertahanan semasa program berlangsung. Program VDM juga dilihat berjaya 

berfungsi sebagai platform kolaborasi antara kementerian dan kerajaan negeri dalam 

usaha untuk menyampaikan bantuan kebajikan kepada veteran-veteran terpilih secara 

khusus dan masyarakat setempat secara amnya. 

 
8. Melalui inisiatif ini, Timbalan Menteri Pertahanan berupaya menzahirkan aspirasi 

kerajaan yang sentiasa ‘Responsif, Prihatin dan Komited’ dalam menjaga kesejahteraan 

dan kebajikan veteran ATM yang menjadi salah satu teras utama dalam Pelan Strategik 

Kementerian Pertahanan. Perkara ini juga adalah selari dengan pembangunan dasar 

Malaysia Madani (Teras Ihsan) untuk kementerian terus berusaha mengenalpasti 

sebarang peluang yang boleh memanfaatkan veteran dan tanggungan demi 

memperkasakan agenda kebajikan veteran ATM. 

 
9. Hadir semasa majlis berlangsung adalah Ketua Pengarah JHEV ATM; Mejar Jeneral 

Dato’ Haji Semaon bin Haji Marjuki, Datuk Bandar MBMB; Datuk Hj. Shadan bin Hj. 

Othman, Yang DiPertua MPHTJ; Datin Hajah Sapiah binti Haron, Pengarah JHEV 

Cawangan Negeri Melaka; Mejar Muhammad Zarifi bin Haji Tumi serta wakil persatuan- 

persatuan veteran ATM sekitar Bukit Katil, Melaka. 
 

-TAMAT- 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 
 
 

Kementerian Pertahanan Malaysia 

Dikeluarkan pada 13 Oktober 2024 

BELANJAWAN 2025: MINDEF MENUMPUKAN USAHA DALAM 

MEMPERKUKUHKAN KESEJAHTERAAN WARGA PERTAHANAN 

 

KUALA LUMPUR, 19 OKTOBER 2024 - Kementerian Pertahanan telah menerima 

peruntukan sebanyak RM21.13 bilion bagi tahun 2025 yang mana peruntukan tersebut 

meningkat kira-kira 7.08 peratus berbanding peruntukan tahun 2024 iaitu sebanyak 

RM19.7 bilion. Daripada jumlah tersebut, RM13.64 bilion adalah untuk Peruntukan 

Mengurus (OE). Manakala RM7.49 bilion adalah bagi Peruntukan Pembangunan (DE). 

 

Kementerian Pertahanan dan Angkatan Tentera Malaysia (ATM) berbesar hati dan 

berterima kasih kepada YAB Perdana Menteri atas pengumuman belanjawan pada                   

18 Oktober 2024 dan menyambut baik Belanjawan MADANI Ketiga ini.                         

 

Kementerian Pertahanan akan memperkemaskan lagi inisiatif seiring dengan fokus 

belanjawan tahun 2025 dalam memastikan kesejahteraan warga pertahanan di tahap 

tertinggi, merencanakan kesiapsiagaan ketenteraan, mengukuhkan keselamatan 

persempadanan negara, meningkatkan hubungan pertahanan antarabangsa dan 

memangkin semangat patriotisme sebagai benteng pertahanan terbaik negara.  

 

Keutamaan Kementerian Pertahanan melalui belanjawan 2025 adalah seperti berikut: 

 

1.  KESEJAHTERAAN WARGA PERTAHANAN. 

 

a. Menyelenggara sekolah dalam kem tentera di bawah Ikhtiar Pendidikan Arus 

Perdana bagi memastikan ruang pembelajaran yang selesa, selamat dan 

bermakna untuk anak-anak warga pertahanan menimba ilmu. 

 

b. Penambahan pencapaian internet di kem tentera melalui dana di bawah 

Suruhanjaya Komunikasi dan Multimedia Malaysia (SKMM). 

 

c. Membina, menyelenggara dan membaik pulih Rumah Keluarga Angkatan 

Tentera (RKAT). 

 

d. Memperkasa perlindungan sosial anggota tentera melalui Skim Ex-Gratia 

Bencana Kerja melibatkan faedah Ex-Gratia Operasi dan faedah Ex-Gratia 

Pukal.  

 

 



e. Memperkasakan kesejahteraan warga veteran ATM melalui; 

 

 Manfaat peluang pekerjaan melalui Program Baharu Protege – 

Veteran ATM dengan mewajibkan kontraktor menyediakan peluang 

pekerjaan untuk veteran ATM, terutamanya yang punyai kelayakan 

TVET.  

 

 Pelarasan pencen pesara ATM secara berfasa melalui SSPA 

berdasarkan pelarasan peratusan ke atas gaji akhir pesara mengikut 

kumpulan perkhidmatan masing-masing termasuk pesara ATM. 

 

 Kadar Bantuan Sara Hidup (BSH) dinaikkan kepada RM500 sebulan 

berbanding RM300 pada masa kini, berdasarkan pendapatan garis 

kemiskinan (PGK).   

 

 Melanjutkan bayaran Penghargaan Khas Kepada Pesara dan 

penerima pencen terbitan mulai Januari hingga Disember 2025. 

 

 Peningkatan lantikan Renjer Komuniti melibatkan veteran 

beruniform dalam membenteng kawasan hutan simpan kekal.  

 

2.  KESIAPSIAGAAN KETENTERAAN DAN PERTAHANAN SEMPADANAN 

NEGARA.  

 

a. RM5.8 bilion dikhususkan untuk kerja-kerja senggara dan pembaikan serta 

perolehan aset-aset ketenteraan baharu. 

 

b. Membina dua pos sempadan baharu di Bantul dan Serudung, Sabah. 

 

c. Memperkukuhkan kesiapsiagaan dengan teknologi dron dan AI untuk 

meningkatkan capaian kawasan boleh diawasi.  

 

3. HUBUNGAN PERTAHANAN ANTARABANGSA.  

 

a. Kepengerusian ASEAN-MALAYSIA 2025 akan memperkukuhkan 

kerjasama pertahanan terutamanya melibatkan isu-isu kuasa besar termasuk 

isu Laut China Selatan dan krisis Myanmar selain memperkukuh kerjasama 

ekonomi serantau menerusi penganjuran Sidang Kemuncak ASEAN-GCC + 

China buat julung kalinya. 

 

b. Membangun industri ketenteraan tempatan melalui pemindahan teknologi 

daripada pembekal aset ketenteraan dan menggalakkan pemain industri 

tempatan menembusi pasaran eksport.  



c. Anugerah Perkhidmatan Awam MADANI kepada petugas Pasukan 

MALBATT yang menyumbang tenaga dalam misi di Lubnan dengan 

pencapaian SMART yang diktiraf sebagai pasukan khas kedua terbaik di Asia 

Tenggara oleh PBB. 

 

4.  PATRIOTISME SEBAGAI BENTENG PERTAHANAN NEGARA. 

 

a. Peruntukan RM50 juta bagi Program Latihan Khidmat Negara 3.0 yang 

akan dimulakan secara rintis dengan konsep baharu. 

 

Belanjawan 2025 Kementerian Pertahanan semestinya akan menyuntik iltizam dan 

semangat Warga Pertahanan untuk sentiasa mempertingkat kesiapsiagaan demi 

kedaulatan tanah air Malaysia. Kementerian Pertahanan dan ATM akan berusaha sedaya 

upaya agar peruntukan Bajet 2025 dimanfaatkan dengan telus, berhemah serta 

berintegriti demi sebuah negara yang selamat, berdaulat dan makmur. 

 

-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 

Kementerian Pertahanan Malaysia 

19 Oktober 2024  

TIMBALAN MENTERI PERTAHANAN SANTUNI WARGA TENTARA UDARA  

DI PANGKALAN UDARA GONG KEDAK 
      
1. TERENGGANU, 20 OKTOBER 2024 – Timbalan Menteri Pertahanan, YB Adly Zahari 
hari ini telah mengadakan lawatan kerja ke Pangkalan Udara Gong Kedak (PU Gong Kedak), 
Terengganu bagi mendapatkan gambaran yang jelas pengoperasian pangkalan operasi TUDM 
khususnya skuadron pesawat pejuang serta elemen-elemen sokongan dalam melaksana 
tugas-tugas operasi.  
 
2. Semasa lawatan, Timbalan Menteri Pertahanan telah diberikan taklimat oleh Komander 
Pangkalan Udara Gong Kedak, Kolonel Mohd Norazan bin Othman TUDM berkenaan rutin 
pengoperasian udara melibatkan kawasan operasi PU Gong Kedak dalam memastikan 
keselamatan ruang udara negara. Lawatan bermula di Hangar Nombor 12 Skuadron sebelum 
bergerak ke MATRA 3 untuk melihat pengoperasian Automated Storage Retrieval System 
(ASRS) yang digunakan oleh Tentera Udara Diraja Malaysia (TUDM) untuk memohon dan 
memesan alat ganti atau peralatan sistem pesawat. Timbalan Menteri Pertahanan juga 
berpeluang melawat Bangunan Simulator yang digunakan oleh pihak TUDM untuk melatih 
Juruterbang Pesawat Sukhoi menggunakan sistem latihan simulator sebelum dipersembahkan 
dengan demonstrasi terbang lintas pesawat melibatkan Pesawat SU-30MKM di Pandang 
Puteri. 

 
3. Timbalan Menteri Pertahanan juga telah menziarahi dan menyampaikan sumbangan 
kebajikan 2 orang anak anggota tentera TUDM yang menghidap penyakit kronik dan 
cedera dalam kemalangan. Turut berlangsung adalah majlis penyampaian sumbangan 
kebajikan kepada 10 orang penerima sumbangan termasuk sumbangan pembaikan sistem 
pembesar suara bagi kemudahan Masjid Ar Raudhah PU Gong Kedak.  

 
4. Aspek kebajikan adalah antara agenda utama penganjuran keseluruhan program selain 
memastikan kesiagaan pertahanan udara sentiasa di tahap yang tinggi. Timbalan Menteri 
Pertahanan akan terus komited dalam perkara-perkara kebajikan dalam memastikan 
pertahanan negara sentiasa di tahap yang tinggi. Hadir sama dalam Lawatan Kerja Timbalan 
Menteri Pertahanan ke PU Gong Kedak ialah Panglima Wilayah Udara 1; Mejar Jeneral Dato’ 
Mahadzer bin Amin TUDM. 

 

-TAMAT- 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 
Kementerian Pertahanan Malaysia 
Dikeluarkan pada 20 Oktober 2024 

EKSESAIS PANAH JAGUH SIRI 2/2024 BERJAYA PAMERKAN KESIAGAAN 

GRUP ARTILERI PERTAHANAN UDARA, TENTERA DARAT MALAYSIA 

 
1. Johor, 24 Oktober 2024 - Menteri Pertahanan, Yang Berhormat Dato’ Seri 

Mohamed Khaled bin Nordin diiringi oleh Panglima Tentera Darat (PTD), Jeneral 

Tan Sri Dato’ Wira Muhammad Hafizuddeain bin Jantan hadir menyaksikan 

Eksesais Panah Jaguh Siri 2/2024 bertempat di Lapang Sasar Bumi ke Udara (LSBU), 

Tanjung Logok, Kota Tinggi, Johor hari ini. 

2. Semasa berlangsung, Menteri Pertahanan (MENHAN), PTD dan delegasi telah 

diberikan taklimat berkenaan pelaksanaan Eksesais oleh Panglima GAPU, 

Brigedier Jeneral Azhar bin Mustapha dan menyaksikan segmen simulasi 

serangan udara melibatkan aset-aset taktikal Angkatan Tentera Malaysia (ATM). 

MENHAN turut berkesempatan menembak senjata Meriam 35mm Oerlikon secara 

automatik menggunakan Radar Kawalan Tembakan, Radar Skyguard. 

 
3. Eksesais ini adalah merupakan latihan tembakan melibatkan pasukan- 

pasukan di bawah pemerintahan Grup Artileri Pertahanan Udara (GAPU), Tentera 

Darat Malaysia (TDM) yang telah berlangsung sejak 20 Oktober 2024 melibatkan 82 

orang pegawai dan 780 anggota Lain-Lain Pangkat (LLP). Antara aset yang terlibat 

adalah Meriam 35mm Oerlikon dan misil Strastreak yang mempunyai keupayaan 

seperti berikut: 

 
a. Meriam Oerlikon 35 MM - Mampu bekerja secara automatik sepenuhnya 

dan juga boleh dikendalikan secara manual, senjata ini mampu menembak 1100 

butir dalam masa seminit digunakan untuk menangkis sasaran di udara sama 

ada kapal terbang, UAV, helikopter dan boleh digunakan untuk menembak 

sasaran bumi termasuk sasaran di laut. 

 
b. Misil Starstreak Rapid Ranger - Mempunyai kelajuan 3700km 

sejam diintergrasikan dengan Radar CM200 yang boleh mengawasi dalam 

lingkungan jarak 250km. Starstreak adalah sistem peluru berpandu Very Short 

Range Air Defence System (VSHORAD) terpantas setakat ini, dengan 

kemampuan mencecah kelajuan sehingga Mach 3. 



c. Lain-lain aset - Gempita Varian 30 MM, ACV 300 Adnan 25 MM, G- 

Wagon Heavy Machine Gun (HMG) 12.7 MM, GK MK 1 Gatling Gun 7.62 MM, 

General Purpose Machine Gun (GPMG) 7.62 MM serta Sniper Barret 12.7 MM, 

KD Perkasa, Fast Combat Boat (FCB) 1101 dan Sukhoi SU-30MKM. 

 
4. Keberkesanan latihan kuasa tembakan ini menjadi penanda aras bagi 

kesiapsiagaan pasukan melalui latihan berterusan serta melaksanakan 

penambahbaikan yang sistematik melalui latihan berterusan serta sentiasa bersiap 

siaga dalam memastikan keselamatan dan keamanan negara agar sentiasa 

terjamin. 

 
5. Selain itu, Eksesais ini adalah merupakan latihan tembakan Army Training 

and Evaluation Program (ARTEP) 31 RAD dan tembakan tahunan sistem 

persenjataan Artileri Pertahanan Udara (Arti PU) bagi menguji dan meningkatkan 

kemahiran anggota, serta memastikan kesiapsiagaan operasi sistem persenjataan 

dalam pelbagai senario pertempuran. 

 
6. Melalui Eksesais ini, Tentera Darat Malaysia akan dapat meningkatkan 

semangat dan kerjasama antara pegawai serta anggota tentera yang terlibat 

sepanjang latihan berlangsung serta memberi peluang kepada mereka yang terlibat 

untuk merasai tembakan senjata secara langsung bagi memperkukuh kemahiran 

dan keyakinan mereka dalam melaksanakan tugas di lapangan. 

 
7. Hadir bersama adalah Ketua Setiausaha Kementerian Pertahanan, Datuk 

Lokman Hakim bin Ali; Ketua Staf Angkatan Tentera Malaysia, Leftenan Jeneral Datuk 

Arman Rumaizi bin Hj Ahmad; Panglima Medan Barat Tentera Darat, Leftenan Jeneral 

Dato’ Seri Hj Muhammad Huzaimi bin Sabri, dan Ketua Staf Tentera Darat, Leftenan 

Jeneral Dato’ Zaidan bin Atan serta Pegawai-pegawai Kanan ATM. 

 
-TAMAT- 

 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 

 

Kementerian Pertahanan Malaysia 
24 Oktober 2024 

TIMBALAN MENTERI PERTAHANAN SANTUNI WARGA VETERAN ATM DAN KOMUNITI 

DI ALOR GAJAH, MELAKA 
 

1. ALOR GAJAH, 26 OKTOBER 2024 – Timbalan Menteri Pertahanan, YB Adly Zahari 

hari ini menyempurnakan Majlis Penyerahan Rumah Baik Pulih kepada Puan Alimah binti 

Rahim iaitu balu kepada veteran ATM Encik Samsuddin bin Samah. Tentera Darat Malaysia 

(TDM) melalui Skuadron Ke-9 Rejimen Askar Jurutera Diraja (RAJD) telah melaksanakan 

pembaikkan ke atas rumah beliau menerusi Program Jiwa Murni (PJM) iaitu sebuah program 

di bawah inisiatif TDM. PJM adalah merupakan salah satu inisiatif dalam meningkatkan 

kerjasama Angkatan Tentera Malaysia (ATM) dan masyarakat. Program ini dijalankan dengan 

tujuan untuk meningkatkan penglibatan rakyat serta seluruh komuniti masyarakat dalam aspek 

pertahanan dan keselamatan negara. 

 
2. Turut serta menerima manfaat daripada program ini ialah tiga orang penerima lain iaitu 

seorang Veteran ATM, Encik Mohd Rafei bin Jantan dari Kampung Belakang Pekan, Puan 

Abidah binti Maurob dari Kampung Belimbing Dalam dan Puan Zuraida binti Salim dari 

Kampung Sungai Petai. YB Adly Zahari telah menyerahkan Plaque Rumah dan Bakul Rahmah 

kepada semua penerima sebagai simbolik penyerahan rumah yang telah siap dibaik pulih. 

Skop kerja pembaikan telah bermula pada 7 September dan siap sepenuhnya pada 13 

Oktober 2024 meliputi kerja-kerja menukar struktur papan yang usang kepada bata, 

memasang kerangka dan bumbung bagi membaiki bumbung yang rosak, melepa dan 

mengecat dinding serta pendawaian elektrik. Hadir sama dalam majlis penyerahan ini ialah 

Panglima 3 Divisyen, Mejar Jeneral Dato’ Indera Zahari bin Mohd Ariffin. 

 
3. Terdahulu pada sebelah pagi, YB Timbalan Menteri Pertahanan telah melaksanakan 

aktiviti gotong-royong iaitu membersihkan kawasan rumah Encik Abu Bakar@Dak Zam yang 

terletak di Kampung Pulau, Durian Tunggal. Di kesempatan itu, YB Adly turut meluangkan 

masa menyantuni beliau serta mengagihkan 200 Bakul Rahmah kepada penduduk kampung. 

Program tersebut adalah sebahagian daripada program PJM yang turut disertai 9 Skn RAJD 

dan Rejimen 514 Askar Wataniah (514 AW). 

 
4. Pada 25 Oktober 2024, YB Adly telah menghadiri Majlis Penutup Program Jasmani, 

Emosi, Rohani dan Intelek (JERI) di Sekolah Menengah Kebangsaan Dato’ Dol Said, Alor 

Gajah. JERI adalah sebuah program yang memberi penekanan kepada aspek spritual 

dan rohani bagi membentuk sahsiah serta peribadi remaja yang mulia dan bermotivasi 

tinggi. Program ini dilaksanakan oleh Kor Agama Angkatan Tentera (KAGAT) dengan 

kerjasama Jabatan Pendidikan Daerah Alor Gajah dan warga pendidik SMK Dato’ Dol Said. 

 
5. Pada sebelah petang, YB Adly telah mengadakan Lawatan Ziarah Mahabbah ke lima 

buah rumah di sekitar Asahan. Selain beramah mesra, YB Adly turut menyampaikan bantuan 

sumbangan kewangan dan Bakul Rahmah. Program ini adalah sebahagian daripada 

komponen dalam Program Ilmu dan Muafakat (PIKAT) yang telah bermula pada 24 Oktober 



2024. Program ini dikoordinasikan bersama-sama dengan pihak KAGAT, Pusat Khidmat Alor 

Gajah dan kariah Masjid Ar-Rasyidin, Alor Gajah. 

 
6. Selain daripada itu, program selama tiga hari ini diteruskan dengan inisiatif Veteran Desa 

Madani yang mana YB Timbalan Menteri Pertahanan telah menyantuni dua orang veteran 

ATM serta seorang balu veteran ATM di sekitar Alor Gajah. Dalam kunjungan tersebut, YB 

Adly telah beramah mesra dan turut menyerahkan sumbangan Bakul Makanan bagi 

meringankan beban mereka. 

 
7. Program diakhiri dengan Majlis Penyerahan Rumah Bina baharu bagi vetera ATM 

iaitu Puan Bedah binti Din dan Encik Mohd Rozlan bin Abdul Wahid. Kedua-dua penerima 

ini adalah di antara penerima manfaat di bawah Program Inisiatif Perumahan Veteran ATM 

yang diusahakan oleh Jabatan Hal Ehwal Veteran ATM (JHEV). Melalui inisiatif ini, pihak JHEV 

akan membiayai Kos pembinaan setiap unit rumah baharu iaitu sebanyak RM55,000 manakala 

Syarikat Perumahan Negara Berhad (SPNB) akan memberi subsidi di bawah skim mereka 

sebanyak RM20,000. 

 
8. Dalam majlis tersebut, turut diadakan sesi penyampaian lebihan Wang Takaful Bank 

Muamalat kepada lima orang penerima. Mewakili JHEV ATM dalam majlis terebut kelak ialah 

Ketua Pengarah JHEV ATM iaitu Mejar jeneral Dato’ Haji Semaon bin Haji Marjuki. 

 
9. Program Jiwa Murni yang diadakan selama tiga hari di Alor Gajah, Melaka yang 

merangkumi program PIKAT, Pembaikan Rumah oleh RAJD serta Program Motivasi Pelajar 

adalah selaras dengan Teras 4 Pelan Strategik Kementerian Pertahanan 2021 – 2025 yang 

bertujuan memantapkan kolaborasi tentera – awam (CIMIC) seterusnya meningkatkan 

kesedaran masyarakat terhadap peranan ATM selain penglibatan menyeluruh masyarakat 

dalam aspek pertahanan dan keselamatan negara. Manakala, Program Veteran Desa Madani 

pula diadakan bagi memenuhi aspirasi Kementerian Pertahanan yang sentiasa ‘Responsif, 

Prihatin dan Komited’ dalam menjaga kesejahteraan dan kebajikan veteran, Teras 3 

Pelan Strategik Kementerian selain memenuhi pembangunan dasar Malaysia Madani 

(Teras Ihsan). 
 

 

-TAMAT- 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 
 

Kementerian Pertahanan Malaysia 

Dikeluarkan pada 26 Oktober 2024 

KEMENTERIAN PERTAHANAN TERUS BERI PERHATIAN KEPADA VETERAN ATM 

 
1. MIRI, 31 Oktober 2024 – Timbalan Menteri Pertahanan, YB Adly Zahari telah 

menyantuni veteran ATM yang berada di sekitar Daerah Miri, Sarawak semasa Program 

Peduli Veteran Madani (PVM) bermula dari 30 hingga 31 Oktober 2024. 

 
2. Sepanjang berlangsung, Timbalan Menteri Pertahanan telah menyantuni 21 orang veteran 

ATM yang sedang uzur dan sakit kronik. Daripada jumlah tersebut seramai 5 orang adalah 

balu, seorang isteri kepada veteran dan dua orang anak kepada veteran manakala 

daripada jumlah 13 orang veteran tersebut seorang daripadanya adalah penerima pingat 

Panglima Gagah Berani (PGB) iaitu veteran ATM Sarjan James Mering Imang dari 

Rejimen Renjer Diraja (RRD). PGB adalah merupakan pangkat yang kedua antara lima 

pangkat dalam darjah-darjah Gagah Perkasa dan ia dikurniakan kepada penerima atas 

pengorbanan dan jasa serta menunjukkan kegagahan dan keberanian yang luar biasa 

ketika berhadapan dengan musuh. 

 
3. Timbalan Menteri Pertahanan turut menyerahkan sumbangan berupa barang keperluan 

seperti bakul makanan, susu kesihatan, lampin pakai buang dan peralatan kesihatan 

kepada setiap veteran dan keluarga yang diziarahi. Selain daripada itu, Timbalan Menteri 

Pertahanan turut menyampaikan 200 Bakul Rahmah kepada persatuan-persatuan veteran 

setempat untuk diagihkan kepada veteran asnaf. Daerah Miri mempunyai seramai 10,218 

veteran ATM yang berpencen dan 4,964 veteran ATM yang tidak berpencen manakala 

1,591 orang veteran ATM adalah penerima pencen terbitan. Jumlah tersebut 

merangkumi 16,773 orang veteran ATM bagi keseluruhan Daerah Miri. 

 
4. Program Peduli Veteran Madani (PVM) adalah merupakan inisiatif yang mencerminkan 

Kementerian Pertahanan sebagai organisasi yang sentiasa peduli dan cakna terhadap 

kebajikan dan kesejahteraan veteran ATM. Siri jelajah PVM telah dilaksanakan bermula 

dari Februari tahun 2024 secara berterusan. Antara kawasan veteran yang telah disantuni 

oleh Timbalan Menteri Pertahanan sepanjang tahun ini adalah Pulau Langkawi, Muar, 

Mersing, Kota Kinabalu, Tawau, Semporna, Sandakan, Kuching, Sibu, Sri Aman dan 

Cameron Highland. 

 
5. Keseluruhannya, PVM 2024 telah melibatkan seramai 205 veteran ATM dari seluruh 

Malaysia, yang mana penganjuran PVM di daerah Miri adalah merupakan siri ke-11 

yang merupakan siri terakhir bagi tahun 2024. 



6. Mendukung Teras ke-6 Dasar Madani iaitu ’Ihsan’, Kerajaan komited 

meningkatkan peruntukan JHEV ATM dari RM118 juta kepada RM244 juta pada 

tahun 2024. Peningkatan yang begitu ketara ini mampu memberi manfaat yang lebih 

luas kepada Veteran ATM. Justeru, veteran ATM disarankan untuk mendaftar dan 

mengemaskini maklumat peribadi dengan JHEV ATM serta persatuan-persatuan 

di lokaliti masing-masing bagi memastikan semua Skim Bantuan yang disediakan 

oleh JHEV ATM seperti Bantuan Sara Hidup (BSH), Bantuan Persekolahan, Bantuan 

Kemasukan ke Institusi Pengajian Tinggi, Bantuan Peralatan Pesakit dan Bantuan 

Bencana Alam dapat disalurkan kepada veteran ATM yang berkelayakan secara teratur 

dan efektif. 

 
7. Pada tahun ini, kerajaan juga telah meningkatkan peruntukan Bayaran Sara Hidup 

sebanyak tiga kali ganda iaitu daripada RM54 juta kepada RM174 Juta. Sehingga 

30 September 2024, seramai 30,607 veteran ATM telah menerima faedah ini. 

 
8. Inisiatif PVM bertindak sebagai medan untuk interaksi secara dua hala antara 

Kementerian Pertahanan dan Veteran ATM melibatkan 5 fokus utama iaitu kebajikan, 

kesihatan, perumahan, pendidikan, dan pemerkasaan ekonomi veteran ATM. PVM 

akan terus menjadi platform Kementerian untuk menyampaikan sumbangan kebajikan 

dan insentif keusahawanan kepada Veteran ATM yang memerlukan sebagai galakan 

untuk memperkasakan sosioekonomi mereka. 

 
9. Menyokong inisiatif Pelan Strategik MINDEF 2021-2025: Teras 7 – Transformasi 

Kesejahteraan Veteran ATM, Kementerian Pertahanan beriltizam untuk terus komited 

dalam mempertingkatkan lagi PVM menerusi kerjasama dengan Bahagian 

Perkhidmatan Kesihatan ATM, Jabatan Kebajikan Masyarakat serta agensi-agensi 

yang berkaitan melalui siri lawatan kebajikan yang akan datang agar tiada Veteran ATM 

yang terpinggir daripada menerima segala manfaat yang disediakan. 

 
10. Program PVM Miri pada kali ini turut diiringi Timbalan Ketua Pengarah JHEV; Encik 

Sophian Isswandy bin Ismail, Pengarah JHEV Cawangan Negeri Sarawak; Mejar Steven 

Anak Kadir serta wakil persatuan-persatuan veteran ATM Miri, Sarawak. 

 

 
-TAMAT- 

 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 
Kementerian Pertahanan Malaysia 

Dikeluarkan pada 31 Oktober 2024 

ANUGERAH KECEMERLANGAN PENDIDIKAN ATM 

BUKTI KEPRIHATINAN KEMENTERIAN PERTAHANAN 

 

1. KUALA LUMPUR, 5 November 2024 – Menteri Pertahanan, YB Dato’ Seri Mohamed 

Khaled bin Nordin telah menyempurnakan Majlis Anugerah Kecemerlangan 

Pendidikan (AKP) Angkatan Tentera Malaysia (ATM) Tahun 2024 meliputi Zon 

Tengah kepada seramai 113 orang pelajar bertempat di Auditorium Wisma Pertahanan, 

Kementerian Pertahanan, hari ini. 

 
2. Majlis AKP ATM yang dilaksanakan setiap tahun bermula tahun 1991 ini adalah 

merupakan program inisiatif dikelolakan oleh Kementerian Pertahanan Malaysia 

(MINDEF), Jabatan Arah Pendidikan (JAP) ATM dan Yayasan Lembaga Tabung 

Angkatan Tentera (LTAT). Sejak tahun 1991, Yayasan LTAT atau sebelum ini dikenali 

sebagai Yayasan Warisan Perajurit telah menyalurkan pemberian dan dermasiswa 

kepada lebih 14,000 ribu anak-anak warga ATM dengan peruntukan sebanyak RM 12 juta. 

 
3. Majlis ini adalah merupakan satu manifestasi penghargaan khas serta galakan buat 

anak-anak warga ATM yang telah memperolehi keputusan cemerlang dalam 

peperiksaan Sijil Pelajaran Malaysia (SPM) tahun 2023 untuk terus melangkah maju 

dalam akademik. Pengiktirafan yang diberikan ini sedikit sebanyak dilihat mampu 

menjadi suri teladan dan inspirasi kepada anak-anak warga ATM yang lain. 

 
4. Selaras dengan Teras Ketiga Pelan Strategik MINDEF 2021-2025 (Pelestarian 

Kesejahteraan Warga Kerja Pertahanan) dalam aspek memperkasakan pendidikan, 

Yayasan LTAT juga sentiasa menyokong dan berusaha mewujudkan pelbagai inisiatif 

baharu meliputi Program Sentuhan Elit SPM, Jejak Bakat Anak Tentera dan LAKSAMANA 

yang telah terbukti berjaya menyumbang kepada kejayaan anak-anak warga ATM dalam 

pendidikan. 



5. Penganjuran majlis ini juga menterjemahkan komitmen dan iltizam berterusan 

Kementerian Pertahanan bersama Yayasan LTAT dalam meningkatkan kesejahteraan 

pendidikan anak-anak warga ATM terus terjaga menerusi penyediaan asas pendidikan 

yang kukuh untuk masa hadapan mereka. 

 

6. Turut hadir adalah Timbalan Menteri Pertahanan; YB Adly bin Zahari, Panglima Angkatan 

Tentera; Jeneral Tan Sri Dato’ Seri Mohammad bin Ab. Rahman, Panglima Tentera Laut; 

Laksamana Datuk Zulhelmy bin Ithnain, Panglima Tentera Udara; Leftenan Jeneral Tan 

Sri Dato’ Sri Mohd Ashgar Khan bin Goriman Khan TUDM, Pengerusi LTAT; Jeneral Tan 

Sri Dato’ Sri Azizan bin Ariffin TUDM (Bersara), Ketua Eksekutif LTAT; Encik Mohammad 

Ashraf bin Md Radzi dan Ketua Eksekutif Yayasan LTAT; Dato’ Dr. Mohamad Nizar bin 

Haji Sudin. 

 
-TAMAT- 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 
 

Kementerian Pertahanan Malaysia 

5 November 2024 (jam 3.15 ptg) 

MENTERI PERTAHANAN SEMPURNAKAN MAJLIS PENGHANTARAN 

KUMPULAN PERTAMA MALAYSIAN BATTALION (MALBATT) 850-12 

KE LUBNAN 
 

1. SUBANG, 6 November 2024 - Menteri Pertahanan, YB Dato' Seri Mohamed 

Khaled bin Nordin telah menyempurnakan Majlis Penghantaran Kumpulan 

Pertama Malaysian Battalion (MALBATT) 850-12 di 16 Skuadron, Pangkalan 

Udara Subang, hari ini. 

2. Berlangsung semasa majlis adalah Upacara Pemakaian Beret Pertubuhan 

Bangsa-Bangsa Bersatu (PBB) Kontinjen MALBATT 850-12 UNIFIL dan 

Majlis Penyerahan Bendera Malaysia kepada Komander MALBATT 850-12, 

Kolonel Johan Effendi bin Hj Mohd Shalleh. 

 
3. Majlis ini adalah merupakan simbolik kepada penugasan Kontinjen MALBATT 

850-12 sebelum berangkat ke Lubnan. Turut terlibat adalah wakil ketiga-tiga 

perkhidmatan, wakil Angkatan Bersenjata Diraja Brunei (ABDB), wakil anggota 

wanita dan anggota Lain-lain Pangkat (LLP) Angkatan Tentera Malaysia (ATM). 

 
4. MALBATT 850-12 berkekuatan seramai 854 anggota terdiri daripada 82 

pegawai dan 772 anggota LLP termasuk 3 pegawai dan 27 anggota dari 

ABDB serta seorang Pegawai Kewangan Awam dari Kementerian 

Pertahanan. 

 
5. Pegawai dan anggota MALBATT 850-12 adalah antara yang terpilih dan telah 

bersiap sedia menggalas segala tugas yang dipertanggungjawabkan kepada 

pasukan Malaysia di bawah UNIFIL. Mereka telah menjalani latihan khusus 

selama 3 bulan yang merangkumi sebulan Latihan Satu Perkhidmatan dan 

dua bulan latihan integrasi atau Force Integration Training (FIT) di bawah 

kawal selia Markas Angkatan Bersama bertempat di MALBATT Village, Port 

Dickson, Negeri Sembilan. 

 
6. Atur gerak Kontinjen MALBATT 850-12 akan dilaksanakan secara berperingkat 

dengan kekuatan kumpulan pertama seramai 220 pegawai dan anggota LLP. 

Pergerakan penerbangan akan menggunakan pesawat BATIK AIR melibatkan 

penghantaran Kontinjen MALBATT 850-12 dan membawa pulang Kontinjen 

MALBATT 850-11 yang telah berkhidmat selama 12 bulan. 



7. Pertukaran pasukan ini adalah kerana tempoh bertugas bagi Kontinjen 

MALBATT 850-11 telah tamat dan memerlukan penggantian Kontinjen 

MALBATT 850-12. Pertukaran ini juga adalah berdasarkan kepada ketetapan 

Force Commander Pasukan Interim Pertubuhan Bangsa-bangsa Bersatu di 

Lubnan (UNIFIL) melibatkan semua negara yang menyertai UNIFIL. 

 
8. Hadir bersama adalah Panglima Angkatan Tentera, Jeneral Tan Sri Dato’ Seri 

Mohammad bin Ab. Rahman; Ketua Setiausaha Kementerian Pertahanan, Datuk 

Lokman Hakim bin Ali; Panglima Tentera Laut, Laksamana Datuk Zulhelmy bin 

Ithnain; Panglima Tentera Udara, Jeneral Tan Sri Dato’ Sri Mohd Asghar Khan 

bin Goriman Khan TUDM; Ketua Staf Angkatan Tentera Malaysia, Leftenan 

Jeneral Datuk Arman Rumaizi bin Hj Ahmad; Panglima Angkatan Bersama, 

Leftenan Jeneral Dato’ Zahani bin Hj Zainal Abidin TUDM; Timbalan Panglima 

Tentera Darat, Leftenan Jeneral Dato' Tengku Muhammad Fauzi bin Tengku 

Ibrahim serta Pegawai-pegawai Kanan ATM. 

 
-TAMAT- 

 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 

 

 

Kementerian Pertahanan Malaysia 
6 November 2024 (3.30 ptg) 

PEMBANGUNAN BAKAT ESPORTS DI PERINGKAT SEKOLAH DALAM KEM 

CETUS EKOSISTEM BAHARU DIKALANGAN ANAK WARGA KERJA 

PERTAHANAN 
 

1. MELAKA, 7 November 2024 – Timbalan Menteri Pertahanan, YB Adly Zahari telah 

merasmikan Pertandingan Sukan Elektronik (Esports) Sekolah Dalam Kem (SDK) 

Angkatan Tentera Malaysia (ATM) di Sekolah Menengah Kebangsaan (SMK) Kem 

Terendak, Melaka, hari ini. 

 
2. Program Esports ini adalah merupakan inisiatif baharu Kementerian Pertahanan Malaysia 

(MINDEF) yang diilhamkan oleh Timbalan Menteri Pertahanan sendiri dalam 

memperkasakan pendidikan Esports bagi anak-anak Warga Kerja Pertahanan 

(WKP) serta memupuk bakat dan minat dalam bidang Esports yang semakin 

berkembang pesat. 

 
3. Pertandingan ini berlangsung selama dua hari, pada 6 dan 7 November 2024 melibatkan 

Majlis Sukan Angkatan Tentera (MSAT) yang disiarkan secara langsung melalui laman 

sosial - Esports Malaysian Armed Forces melibatkan pelajar-pelajar di SDK ATM bagi 

tontonan umum. Keseluruhan peserta melibatkan seramai 128 orang pelajar dari tingkatan 

1 hingga 4 yang dipecahkan kepada 32 kumpulan menyertai pertandingan ini melibatkan 

permainan jenis Player Unknown’s Battlegrounds (PUBG Mobile). 

 
4. Program ini bertujuan memberikan pendedahan kepada ekosistem baharu melalui 

pameran industri dengan bantuan kerjasama Kementerian Belia dan Sukan - 

Esports Integrated (ESI) dan GamesBond International Sdn Bhd serta berkeupayaan 

menampilkan atlet Esports di peringkat kebangsaan. Melalui inisiatif ini, pendedahan 

mengenai hala tuju Esports kepada pelajar sekolah akan dapat direalisasikan dengan 

bantuan program National Esports Development Guideline (NESDEG). 

 
5. Selain itu, inisiatif ini juga memberi fokus kepada peningkatan penglibatan 

kekeluargaan dan seluruh komuniti masyarakat dalam mewujudkan ekosistem 

Esports di kalangan anak-anak WKP selari dengan pembangunan pesat Esports 

pada masa kini. Program ini juga menyediakan insentif hadiah wang terkumpul 

RM8,500.00 bagi anak-anak WKP yang terlibat. 

 
6. Selaras dengan Teras Ketiga dan Keempat Pelan Strategik MINDEF 2021-2025 

(Pelestarian Kesejahteraan WKP dan Pengukuhan Kerjasama Awam-Tentera), 

Kementerian Pertahanan komited dalam menyediakan kemudahan pendidikan 

sebagai usaha Kerajaan dalam menjamin kesejahteraan anak-anak WKP. Program 

ini bukan sahaja memupuk persaingan yang sihat, ia juga membantu membangunkan 

kemahiran akademik dan kebolehan pelajar secara serba boleh serta holistik, dengan 

tujuan membina laluan kerjaya yang lebih jelas dan terancang. 



7. Selain itu, penganjuran kejohanan Esports ini turut mendapat tajaan daripada Jabatan 

Belia dan Sukan Negara (JBSN), Tenaga Nasional Berhad, Boustead Petroleum 

Marketing Sdn Bhd, Perbadanan Perwira Niaga Malaysia, Yayasan Lembaga Tabung 

Angkatan Tentera dan PUBG Malaysia. 

 
8. Turut hadir dalam kerjasama program tersebut adalah Panglima 1 Briged; Brigadier 

Jeneral Zamri bin Othman, Ketua Staf Markas Pemerintahan Pendidikan dan Latihan 

Udara; Brigadier Jeneral Norazman bin Ismail TUDM, Komander Artileri 3 Divisyen; 

Brigadier Jeneral Khairul Izan bin Muhammad Suffian, Ketua Staf Am Markas 10 Briged 

(PARA); Leftenan Kolonel Zulkifli bin Raub, Ketua Eksekutif Yayasan Lembaga Tabung 

Angkatan Tentera; Dato' Mohd Nizar bin Haji Sudin, Pengerusi Sukan Dalaman Majlis 

Sukan Angkatan Tentera; Kolonel Mohd Zulhairi bin Mohd Noor, Timbalan Pengarah 

Pendidikan Negeri Melaka; Encik Jamsari bin Mariman, Timbalan Pegawai Pendidikan 

Daerah Alor Gajah; Encik Mohd Hamka bin Dolah, Guru Penolong Kanan Pentadbiran 

SMK Kem Terendak; Puan Talizah binti Tahir; guru-guru dan pelajar SMK Kem Terendak, 

Melaka. 

 
-TAMAT- 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 
 

Kementerian Pertahanan Malaysia 

7 November 2024 

DAERAH TANAH MERAH PENUTUP KEPADA PROGRAM VETERAN DESA MADANI 

KEMENTERIAN PERTAHANAN TAHUN 2024  

 

1. Tanah Merah, 9 November 2024 – Timbalan Menteri Pertahanan, YB Adly Zahari 

telah melaksanakan Program Veteran Desa Madani (VDM) di bawah Kementerian 

Pertahanan bersama-sama dengan Jabatan Hal Ehwal Veteran ATM (JHEV). VDM 

merupakan salah satu inisiatif terkini daripada keseluruhan Program Peduli Veteran 

Madani (PVM) yang telah dilaksanakan sejak bulan Mac 2023 hingga kini. Program ini 

menampilkan pengisian yang lebih mesra dengan veteran dan keluarga termasuk 

komuniti setempat. Objektif utama pelaksanaan VDM adalah seperti berikut: 

 

a. Menyediakan sasaran keluarga veteran ATM yang lebih tepat dan khusus kepada 

golongan veteran asnaf dan di bawah kategori B40 yang memerlukan bantuan dalam 

salah satu di antara lima (5) aspek PVM iaitu Kebajikan, Kesihatan, Perumahan, 

Pendidikan dan Pemerkasaan (empowerment). 

 

b. Berfungsi sebagai platform kolaborasi antara kementerian dan kerajaan 

negeri dalam usaha untuk menyampaikan bantuan kebajikan kepada veteran-veteran 

terpilih secara khusus dan masyarakat setempat secara amnya. 

 

c. Memenuhi aspirasi Kementerian Pertahanan yang sentiasa ‘Responsif, Prihatin 

dan Komited’ dalam menjaga kesejahteraan dan kebajikan veteran ATM yang menjadi 

salah satu teras utama dalam Pelan Strategik Kementerian Pertahanan. 

 

d. Selaras dengan pembangunan dasar Malaysia Madani (Teras Ihsan) untuk 

kementerian terus berusaha mengenalpasti sebarang peluang yang boleh 

memanfaatkan veteran dan tanggungan demi memperkasakan agenda kebajikan 

veteran ATM. 

 

2. Sebagai permulaan, program ini telah diadakan di Daerah Machang dan Gua Musang 

pada bulan Julai dan Ogos 2024 sebelum diteruskan ke Daerah Rantau Panjang pada bulan 

September yang lalu. Sepanjang Program VDM Tanah Merah, YB Adly berpeluang beramah-

mesra dengan para veteran serta komuniti setempat serta melaksanakan aktiviti gotong-

royong seperti “Bekwoh” iaitu aktiviti memasak lauk kenduri bersama-sama dengan 

penduduk kampung. YB Adly juga turut menyampaikan sumbangan sebanyak 100 Bakul 

Rahmah dan 100 kampit beras kepada persatuan veteran setempat dan penduduk 

kampung Bechah Laut yang terdiri daripada golongan asnaf serta yang memerlukan bantuan.  

 

 

 



3. Bersempena dengan program VDM pada kali ini, pelbagai pengisian diadakan bagi 

menggalakkan interaksi orang ramai secara langsung. Penduduk berdekatan khususnya dari 

Kampung Bechah Laut serta di sekitar Tanah Merah telah hadir ke Dewan Sekolah 

Kebangsaan Bechah Laut bagi sesi bertemu pelanggan serta beramah mesra dengan 

YB Adly Zahari. Pelbagai program telah diadakan seperti ceramah penerangan serta 

perkhidmatan kesihatan dan pemeriksaan gigi daripada Bahagian Perkhidmatan 

Kesihatan ATM (BPK), kaunter bertemu pelanggan oleh Jabatan Kebajikan Masyarakat 

(JKM) dan kaunter perkhidmatan veteran ATM oleh Jabatan Hal Ehwal Veteran ATM 

(JHEV).  

 

4. Selain daripada itu,  turut diadakan ialah lawatan kebajikan kepada seorang 

veteran ATM di Kampung Baru Bechah Laut. Selain bertanya khabar, YB Adly berbesar 

hati menyerahkan sumbangan wang tunai dan Bakul Makanan kepada veteran dan 

keluarga. Beliau meneruskan lawatan ke Kampung Tengah Bukit Panau untuk bertemu 

dengan usahawan veteran yang menjalankan perniagaan kuih-muih tradisional. Dalam 

kunjungan tersebut, YB Adly telah berkongsi idea dan pengalaman perniagaan khususnya 

dalam aspek penjualan dan pemasaran. YB Timbalan Menteri Pertahanan seterusnya 

menyampaikan Sijil Pengiktirafan di atas kejayaan veteran dalam bidang keusahawanan 

makanan serta memasang Plate Usahawan pada premis perniagaan “Rumah Kueh Moksu 

Ani” milik veteran. Kementerian Pertahanan bertekad untuk terus komited membantu para 

usahawan veteran ATM bagi meningkatkan produktiviti serta pendapatan mereka. Timbalan 

Menteri Pertahanan turut mengucapkan penghargaan atas sokongan dan kerjasama 

daripada Jabatan Kebajikan Masyarakat Negeri Kelantan, Majlis Daerah Tanah Merah serta 

Kerajaan Negeri Kelantan sepanjang pelaksanaan Program VDM Negeri Kelantan pada 

tahun ini. Negeri Kelantan mencatatkan seramai 17,068 orang veteran ATM dan 5,856 

adalah veteran ATM yang tidak berpencen. Daerah Tanah Merah mempunyai seramai 

1,388 veteran ATM berpencen, 612 veteran ATM yang tidak berpencen dan 254 adalah 

penerima pencen terbitan. 

 

5. Program Veteran Desa Madani pada kali ini turut diiringi Penolong Pengarah 3, 

Bahagian Dasar JHEV ATM; Mejar Muhaizam bin Mustapa Delmi mewakili Ketua Pengarah 

JHEV ATM, Pengarah JHEV Cawangan Negeri Kelantan; Mejar Wan Abdullah bin Wan 

Abdul Samad TUDM serta wakil persatuan-persatuan veteran ATM sekitar Kelantan. 

 

 

-TAMAT- 

 

“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 

 

 

Kementerian Pertahanan Malaysia 

Dikeluarkan pada 9 November 2024 

KARNIVAL CIMIC BUKTI KEUTUHAN KERJASAMA AWAM-TENTERA DALAM 

MEMPERTAHANKAN KEDAULATAN NEGERI SABAH, NEGERI DIBAWAH BAYU 

 
1. SABAH, 10 November 2024 – Menteri Pertahanan, YB Dato’ Seri Mohamed Khaled 

bin Nordin telah merasmikan Program Karnival Kerjasama Awam-Tentera (CIMIC) 

Tahun 2024 di Balai Cerap Al-Biruni, Putatan, Kota Kinabalu, hari ini. 

 
2. Program ini adalah merupakan anjuran bersama Kementerian Pertahanan Malaysia 

(MINDEF) bersama Angkatan Tentera Malaysia (ATM) yang turut melibatkan 

beberapa agensi-agensi keselamatan dan awam termasuk kerajaan Negeri Sabah. 

 
3. Objektif penganjuran adalah bagi mengeratkan hubungan antara tentera dan 

masyarakat awam terutamanya di Negeri Sabah di bawah bayu, memupuk 

semangat patriotisme dalam mempertahankan kedaulatan negara serta 

memberikan pendedahan berkenaan tugas dan peranan ATM kepada 

masyarakat awam. 

 
4. Berlangsung semasa karnival adalah sesi penyampaian sumbangan kotak rezeki 

kepada 1,000 penerima bagi penduduk di sekitar Daerah Putatan dan 

penyampaian hadiah Larian Muhibah yang telah disertai oleh lebih 500 peserta 

melibatkan warga ATM dan penduduk awam di Sabah. 

 
5. Berteraskan kerjasama awam-tentera, karnival ini juga mempersembahkan 

demonstrasi keupayaan ATM dan agensi keselamatan yang disusun dalam bentuk 

pocket show termasuk persembahan Tempur Tanpa Senjata (TTS), persembahan 

Drumline dan Tarian Perang serta persembahan brassband ATM, dan Polis Diraja 

Malaysia (PDRM). 

 
6. Turut berlangsung adalah pameran kenderaan perisai seperti AV8 Gempita dan 

HMAV Lipan Bara, dan Helikopter EC 725, persenjataan seperti Meriam 105 mm 

Pack Howitzer, aset-aset pasukan elit dan pasukan khas Tentera Darat Malaysia 

(TDM), Tentera Laut Diraja Malaysia (TLDM) dan Tentera Udara Diraja Malaysia 

(TUDM). 

 
7. Selain pameran aset ketenteraan, program karnival CIMIC ini juga memberikan 

peluang kepada masyarakat setempat untuk mendapatkan pelbagai pendedahan 

berkenaan kerjaya dalam bidang ATM dan badan-badan keselamatan kerajaan yang 

lain melalui pameran reruai yang disediakan. Seterusnya, ianya akan melahirkan 

semangat patriotisme dalam masyarakat untuk lebih menjaga tanah air yang tercinta. 



8. Dari aspek lain, program-program yang dianjurkan ini telah menunjukkan tahap 

disiplin dan dedikasi yang tinggi warga ATM dan agensi-agensi keselamatan dalam 

mempertahankan keamanan selain usaha mendekati masyarakat awam bagi 

memupuk semangat kesatuan di antara warga tentera dan masyarakat 

 
9.  Usaha ini adalah merupakan aspirasi yang telah dibawa di dalam Kertas Putih 

Pertahanan yang menggariskan bahawa keselamatan negara adalah tanggungjawab 

bersama melibatkan semua lapisan masyarakat dan agensi kerajaan melalui prinsip 

Whole of Government Whole of Society (WOGOS). 

 
11. Turut hadir adalah Ketua Setiausaha Kementerian Pertahanan, Datuk Lokman 

Hakim bin Ali; Panglima Tentera Darat, Jeneral Tan Sri Dato’ Wira Muhammad 

Hafizuddeain bin Jantan; Panglima Medan Timur Tentera Darat, Leftenan Jeneral 

Datuk Mohd Sofi bin Md Lepi; Ketua Staf Tentera Darat, Leftenan Jeneral Dato’ 

Zaidan bin Atan; Panglima Armada Timur, Laksamana Madya Datuk Hj Muhammad 

Ruzelme bin Hj Ahmad Fahimy; Asisten Ketua Staf Sumber Manusia Tentera Darat, 

Mejar Jeneral Dato’ Norsham bin Md Tap; Panglima 5 Divisyen, Mejar Jeneral Dato' 

Noorrul Azril bin Ariffin dan Pegawai-pegawai Kanan ATM dan warga ATM. 

 
-TAMAT- 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 

 

 
Kementerian Pertahanan Malaysia 
Dikeluarkan pada 10 November 2024 

KEMENTERIAN PERTAHANAN PERKUKUH TATAKELOLA PENGURUSAN DAN 

PERTINGKAT PROGRAM INTEGRITI 

 
1. KUALA LUMPUR, 12 November 2024 - Menteri Pertahanan, YB Dato' Seri 
Mohamed Khaled bin Nordin telah hadir menyempurnakan Perasmian Sambutan 
Hari Integriti Nasional 2024 Peringkat Kementerian Pertahanan Malaysia bertempat di 
Auditorium Kementerian Pertahanan hari ini. 

2. Kementerian Pertahanan berhasrat untuk memperkukuhkan tatakelola dan 
membendung isu salah laku terutama gejala rasuah di kalangan warga Kementerian 
dengan menerapkan pelbagai program pengukuhan. Pelbagai usaha dan inisiatif yang 
telah dilaksanakan dalam menyahut hasrat Kerajaan Malaysia MADANI dalam 
menambahbaik tadbir urus pengurusan di Kementerian ini. 

 
3. Sambutan Hari Integriti peringkat Kementerian Pertahanan Tahun 2024 
memberi penekanan ke atas beberapa perkara termasuklah penambahbaikan 
prosedur dalam tadbir urus di Kementerian, penyalahgunaan kuasa, 
penyelewengan serta pematuhan kepada arahan Kerajaan yang berkuatkuasa. 
Peranan semua peringkat penting bagi memastikan sebarang faktor yang menjurus ke 
arah ketidakpatuhan agar perkara dapat dibendung dan sentiasa bersedia 
melaporkan sebarang salah laku yang berlaku. 

 
4. Majlis perasmian ini juga turut dihadiri oleh Ketua Pesuruhjaya, Suruhanjaya 
Pencegahan Rasuah Malaysia; Tan Sri Dato’ Sri Haji Azam bin Baki, yang 
menyaksikan sesi lafaz Ikrar Bebas Rasuah yang diketuai oleh Ketua Setiausaha 
Kementerian Pertahanan, Datuk Lokman Hakim Ali di hadapan 450 warga kerja 
Kementerian Pertahanan mewakili perkhidmatan awam serta perkhidmatan Angkatan 
Tentera Malaysia (ATM). Majlis ini turut disusuli dengan sesi menandatangani ikrar 
oleh kedua-dua pihak di antara Ketua Setiausaha Kementerian Pertahanan serta 
Ketua Pesuruhjaya, Suruhanjaya Pencegahan Rasuah Malaysia disaksikan oleh 
Menteri Pertahanan. 

 
5. Sebagai galakan pembudayaan integriti secara kreatif dan inovatif, 
Sambutan Hari Integriti di peringkat Kementerian pada tahun 2024 ini juga diselitkan 
dengan beberapa aktiviti sampingan termasuklah Selfie Integriti, Tiktok Integriti, Teka 
Silang Kata, Kuiz Kahoot yang telah berjalan bagi sepanjang tempoh bulan November 
ini serta sesi tayangan integriti yang akan diadakan pada 13 November 2024. 

6. Hadir sama adalah Timbalan Ketua Setiausaha (Pengurusan); Datin Roszanina 
binti Wahab, Panglima Angkatan Bersama, Leftenan Jeneral Dato’ Zahani bin Hj 
Zainal Abidin TUDM; Timbalan Panglima Tentera Darat, Leftenan Jeneral Dato’ 
Tengku Muhammad Fauzi bin Tengku Ibrahim serta pegawai-pegawai kanan awam 
dan ATM Kementerian Pertahanan Malaysia. 

 
-TAMAT- 

 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 

 

 
Kementerian Pertahanan Malaysia 
12 November 2024 

MENTERI PERTAHANAN MALAYSIA MELAWAT KAWASAN OPERASI MURNI 

BANJIR DI SEKITAR NEGERI KELANTAN DAN TERENGGANU 

 

1. KELANTAN, 3 Disember 2024 – Menteri Pertahanan, YB Dato’ Seri Mohamed Khaled 

bin Nordin bersama delegasinya yang terdiri daripada Ketua Setiausaha Kementerian 

Pertahanan, Datuk Lokman Hakim bin Ali dan Panglima Tentera   Darat, 

Jeneral Tan Sri Dato’ Wira Muhammad Hafizuddeain bin Jantan telah mengadakan 

lawatan ke kawasan banjir di Negeri Kelantan dan Terengganu yang merupakan 

kawasan tanggungjawab Markas Divisyen Kedua Infantri Malaysia, hari ini. 

 
2. Lawatan ini adalah bertujuan untuk melihat dengan lebih dekat pelaksanaan Op MURNI 8 

Briged di kawasan Pantai Timur yang terjejas teruk akibat banjir besar yang melanda 

tahun ini. 

 

3. Semasa lawatan, Menteri Pertahanan dan delegasi telah menerima taklimat Operasi 

MURNI (Op MURNI) yang disampaikan oleh Panglima 8 Briged, Brigedier Jeneral 

Dato’ Muzamil bin Hj Ali yang juga merupakan Appointed Military Commander (AMC) 

Op MURNI Kawasan Tanggungjawab (KTJ) 8 Briged bagi memantau keadaan banjir dan 

membantu pihak berkuasa awam serta penduduk setempat yang terkesan akibat bencana 

banjir dalam kawasan Kelantan dan Terengganu. 

 

4. Turut berlangsung adalah Majlis Penyampaian Sumbangan Mangsa Banjir oleh 

Menteri Pertahanan kepada tujuh orang mangsa banjir yang bertugas di Markas 

Briged Kelapan Infantri Malaysia. Mereka terdiri daripada seorang pegawai, lima orang 

anggota Lain – Lain Pangkat Tentera Darat dan seorang anggota awam yang menetap di 

Jajahan Tumpat, Kota Bharu, Pasir Mas, Pasir Puteh dan Bachok. 



5. Kemudiannya, Menteri Pertahanan telah menerima taklimat pelaksanaan Op MURNI 

bagi kawasan Pasir Mas yang disampaikan oleh Pegawai Memerintah Batalion Ke-21 

RAMD, Leftenan Kolonel Muhammad Firdaus bin Sa’ad sebelum menerima taklimat 

daripada Ketua PPS SK. Gual Tinggi atau Timbalan Ketua Jajahan Pasir Mas, Encik 

Zairi bin Abdullah. 

 

6. PPS SK Gual Tinggi adalah merupakan salah satu pusat pemindahan yang diuruskan 

oleh Jabatan Kebajikan Masyarakat (JKM) Kelantan dan dipantau oleh Batalion Ke-

21 Rejimen Askar Melayu Diraja (21 RAMD) yang menyediakan bantuan tempat 

tinggal sementara, makan minum dan keperluan asas kepada mangsa banjir. 

 

7. Statistik sehingga jam 12.00 tengah hari ini, PPS SK Gual Tinggi telah mencatatkan 

seramai 1,893 orang mangsa banjir dan 601 buah keluarga yang sedang menerima 

bantuan. Manakala, statistik keseluruhan di kawasan Pasir Mas sehingga jam 12.00 

tengah hari ini mencatatkan sebanyak 53 buah PPS telah beroperasi melibatkan 

seramai 25,805 orang mangsa banjir dan 8,555 buah keluarga. 

 

8. ATUR GERAK OP MURNI TENTERA DARAT DI KAWASAN KELANTAN DAN 

TERENGGANU: 

 
a. Bermula dari 27 November 2024 sehingga kini, Tentera Darat Malaysia (TDM) 

melalui Markas Divisyen Kedua Infantri Malaysia telah mengatur gerakkan 

seramai 71 pegawai dan 1,057 orang anggota Lain-lain Pangkat (LLP) 

melaksanakan Operasi MURNI (Op MURNI) bagi membantu pihak berkuasa 

tempatan dalam bantuan menyelamat dan memindahkan mangsa banjir di 

Kelantan dan Terengganu selain membantu di Pusat Kawalan Operasi Bencana 

(PKOB). 

 
b. Pada masa kini, pasukan-pasukan sedang giat memberikan bantuan memindahkan 

mangsa banjir di Kelantan melibatkan 21 RAMD di sekitar Pasir Mas, Tumpat 

dan Kota Bharu dengan bantuan Rejimen 506 Askar Wataniah (506 AW), 

Batalion Ke-16 Rejimen Askar Melayu Diraja (16 RAMD) di Bachok, Pasir 



Puteh dan Machang, Batalion Pertama Rejimen Sempadan (1 RS) di Kuala 

Krai dan Tanah Merah, Batalion Ke-2 Rejimen Sempadan (2 RS) di Jeli dan 

Gua Musang. 

 
c. Manakala, di Terengganu pula melibatkan Batalion Ke-18 Rejimen Askar Melayu 

Diraja (18 RAMD (PARA)) di Hulu Terengganu, Marang dan Dungun, Rejimen 

Ke-5 Artileri Diraja (5 RAD) di Kuala Terengganu, Kuala Nerus, Besut dan 

Setiu, Rejimen 506 Askar Wataniah (506 AW) membantu 21 RAMD dan 

Rejimen 512 Askar Wataniah (512 AW) membantu 5 RAD. 

 
d. Tentera Darat Malaysia telah mengatur gerakkan aset-aset termasuk 90 buah trak 

yang terdiri daripada Trak 3 Tan, Trak 7 Tan, Trak 1 Tan serta lebih 40 buah 

Bot Tempur bagi kegunaan anggota tentera memberikan bantuan kepada mangsa 

banjir. 

 

9. Hadir sama semasa lawatan berlangsung adalah Panglima Divisyen Kedua Infantri 

Malaysia, Mejar Jeneral Dato’ Hj Fazal bin Hj Abdul Rahman serta pegawai-pegawai dari 

agensi kerajaan yang terlibat secara langsung dalam memberi bantuan termasuk pegawai 

kanan Tentera Darat Malaysia. 

 
-TAMAT- 

 
“MALAYSIA MADANI” 

“BERKHIDMAT UNTUK NEGARA” 

“PERTAHANAN NEGARA, TANGGUNGJAWAB BERSAMA” 
 

 

Kementerian Pertahanan Malaysia 

3 Disember 2024 



 
MOD.100-2/1/2 Jld 6 (     ) 02/12 

 
TIMBALAN MENTERI PERTAHANAN MALAYSIA SANTUNI VETERAN ATM YANG 

TERKESAN DENGAN BANJIR DI SEKITAR JAJAHAN NEGERI KELANTAN 
 

1. KELANTAN, 5 Disember 2024 – Timbalan Menteri Pertahanan, YB Adly bin Zahari  
telah mengadakan lawatan ke kawasan Jajahan Pasir Mas yang terjejas teruk akibat banjir 

besar yang sedang melanda di kawasan Pantai Timur, semalam.  

 

2. Semasa lawatan, Timbalan Menteri Pertahanan (Timb MENHAN)  diberikan taklimat 
oleh Panglima 8 Briged, Brigedier Jeneral Dato’ Muzamil bin Hj Ali, Appointed 
Military Commander (AMC) Op MURNI Kawasan Tanggungjawab 8 Briged yang 

bertanggungjawab memantau keadaan banjir dan membantu pihak berkuasa awam 

semasa bencana banjir belaku di kawasan sekitar Kelantan dan Terengganu.  

 

3. Kemudiannya, Timb MENHAN bergerak melawat ahli Veteran ATM yang tinggal di sekitar 

Jajahan Pasir Mas dan terkesan dengan banjir yang sedang melanda.  Mereka yang telah 

menerima lawatan adalah Encik Yusrin bin Ariffin dan Puan Haslina binti Mustapha 
yang menetap di kawasan Lubok Jong, Encik Faizal bin Mustapha di Taman Megah 
Lagenda dan Encik Che Aziz bin Che Long yang tinggal di Tok Uban. 

 

4. Selain itu, Timb MENHAN juga telah melawat dan menyampaikan sumbangan kepada 
anggota Tentera Darat Malaysia (TDM) yang sedang melaksanakan Operasi MURNI 
(Op MURNI) di sekitar Kawasan Tanggungjawab 8 Briged (KTJ 8 Bgd). Op MURNI ini 

telah mula beroperasi sejak 27 November 2024 meliputi KTJ Negeri Kelantan di 
Jajahan Pasir Mas, Tumpat, Kota Bharu, Bachok, Pasir Putih, Machang, Kuala Krai, 
Tanah Merah, Jeli dan Gua Musang serta Negeri Terengganu di Hulu Terengganu, 
Marang, Dungun, Kuala Terengganu, Kuala Nerus, Besut dan Setiu. 

 



5. Statistik keseluruhan Veteran ATM menunjukkan bahawa seramai 424 orang Veteran 
ATM terjejas akibat banjir. Daripada jumlah tersebut, 299 daripada mereka yang terlibat 

menetap di Kelantan dan 125 orang Veteran ATM di kawasan Terengganu.  
 

6. Hadir sama semasa lawatan berlangsung adalah Pengarah JHEV Cawangan Negeri 

Kelantan, Mejar Wan Abdullah bin Wan Abdul Samad TUDM serta wakil persatuan-

persatuan Veteran ATM sekitar Kelantan.  
 

-TAMAT- 
 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 
 
Kementerian Pertahanan Malaysia 
5 Disember 2024 



 

MOD.100-2/1/2 Jld 6 (     ) 03/12 
 
 

MAJLIS GRADUASI MAKTAB KETAHANAN NASIONAL, MAKTAB PERTAHANAN 
ANGKATAN TENTERA MALAYSIA DAN MAKTAB TURUS ANGKATAN TENTERA 

MALAYSIA DI PUSAT PENGAJIAN PERTAHANAN NASIONAL TAHUN 2024 
 

1. PUTRAJAYA, 7 Dis 2024 - Menteri Pertahanan, YB Dato’ Seri Mohamed Khaled 

bin Nordin telah menyempurnakan Majlis Graduasi Maktab Ketahanan Nasional 

(MKN), Maktab Pertahanan Angkatan Tentera (MPAT) dan Maktab Turus Angkatan 

Tentera (MTAT) tahun 2024 bertempat di Auditorium Utama, Pusat Pengajian 

Pertahanan Nasional (PUSPAHANAS) pada hari ini. 

 
2. Majlis graduasi yang dilaksanakan serentak bagi ketiga-tiga Maktab di bawah 

naungan PUSPAHANAS hari ini memperlihatkan penglibatan keseluruhan 

seramai 270 orang Pegawai Angkatan Tentera Malaysia (ATM) daripada ketiga-

tiga cabang Perkhidmatan (Darat, Laut dan Udara) termasuk Pegawai Angkatan 

Tentera Negara Asing serta Pegawai Tadbir Diplomatik (PTD) daripada 

kementerian dan agensi kerajaan iaitu Kementerian Pertahanan, Agensi 

Penguatkuasaan Maritim Malaysia (APMM) serta Polis Diraja Malaysia (PDRM). 

 
3. Sesi pertama majlis graduasi pada kali ini menyaksikan Menteri Pertahanan telah 

menyempurnakan penganugerahan sijil kursus dan lencana MKN kepada 22 

orang penuntut Kursus MKN Siri 5/2024 terdiri daripada 18 orang Pegawai 

Kanan berpangkat Brigedier Jeneral dan Kolonel setaraf daripada ketiga-tiga 

cabang Perkhidmatan ATM serta 4 orang Pegawai Kanan Negara Asing. Maktab 

ini merupakan institusi tunggal yang membahaskan secara khusus sembilan tonggak 

Dasar Keselamatan Negara dan menjadi platform mempromosikan “Whole of 

Goverment Approach” selain penekanan berkaitan kesedaran keselamatan. 

 
4. Sesi kedua pula merakamkan penganugerahan Sarjana Sains Sosial (Pengajian 

Pertahanan) beserta sijil kursus dan lencana MPAT kepada 61 orang penuntut 

Kursus MPAT Siri 44/2024 meliputi Pegawai Kanan berpangkat Leftenan 

Kolonel setaraf daripada ketiga-tiga cabang Perkhidmatan ATM, 6 orang 

Pegawai Kanan Negara Asing serta masing-masing seorang bagi Pegawai 

Kanan APMM dan Jabatan Perkhidmatan Awam (JPA). Pengajian MPAT 

bertujuan melahirkan Pegawai Kanan Tentera dan awam yang yang dapat 

berinteraksi secara efisen dengan badan pemerintah, ahli akademik dan 

cendekiawan bagi aspek pertahanan dan keselamatan. 

 

5. Manakala sesi terakhir majlis graduasi pada kali ini telah disempurnakan menerusi 

penganugerahan diploma beserta sijil kursus dan lencana MTAT kepada 141 

 

 orang  

 

 



orang penuntut Kursus MTAT Siri 53/2024 berpangkat Mejar dan setaraf 

daripada ketiga-tiga cabang Perkhidmatan ATM, 36 orang Pegawai Tentera 

Negara Asing dan masing-masing seorang bagi Pegawai APMM dan PDRM. 

Kursus MTAT ini meletakkan objektif utama bagi melahirkan pemimpin yang 

berkualiti dan memiliki kemahiran merancang, melaksanakan dimensi peperangan 

serta pengurusan sumber dalam domain peperangan bersama. 

 
6. Turut hadir sewaktu kelangsungan majlis graduasi ini adalah Panglima Angkatan 

Tentera; Jeneral Tan Sri Dato’ Seri Mohammad bin Ab Rahman, Ketua Setiausaha 

Kementerian Pertahanan; Datuk Lokman Hakim bin Ali, Panglima Tentera Darat; 

Jeneral Tan Sri Dato’ Wira Hafizuddeain bin Jantan, Panglima Tentera Laut; 

Laksamana Datuk Zulhelmy bin Ithnain, Timbalan Panglima Tentera Udara; Leftenan 

Jeneral Dato’ Sri Haji Muhamad Norazlan bin Aris TUDM, Asisten Ketua Staf 

Perkhidmatan Anggota; Leftenan Jeneral Datuk Hj Mohd Nizam bin Hj Jaffar, 

Presiden PUSPAHANAS; Laksamana Madya Datuk Sabri bin Zali, Atase-atase 

Pertahanan, Pegawai Kanan ATM dan Pegawai Kanan Awam Kementerian 

Pertahanan.  

 
-TAMAT- 

 

“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 
 

 

Kementerian Pertahanan Malaysia 
Dikeluarkan pada 7 Dis 2024 



MOD.100-2/1/2 Jld 6 (85) 04/12 

KAMPUNG BARU PASAK TERIMA MANFAAT RM2.55 JUTA MELALUI 

PROJEK KAMPUNG ANGKAT MADANI MINDEF 

1. KOTA TINGGI, 15 Disember 2024 – Menteri Pertahanan, YB Dato' Seri Mohamed 
Khaled bin Nordin telah menyempurnakan Majlis Perasmian dan Penyerahan 
Projek di bawah Program Kampung Angkat MADANI - Kementerian Pertahanan 
(MINDEF) bertempat di Gelanggang Baharu Kampung Baru Pasak, hari ini. 

2. Semasa berlangsung, Menteri Pertahanan telah disambut oleh Pegawai Daerah Kota 
Tinggi, Tuan Haji Miswan bin Yunus dan melawat projek yang telah berjaya 
disiapkan termasuk surau dan balai raya baharu bagi kegunaan penduduk Kampung 
Baru Pasak. 

3. Kemudiannya, Menteri Pertahanan telah menyempurnakan gimik penyerahan 
Projek Program Kampung Angkat MADANI – MINDEF kepada Pegawai Daerah 
Kota Tinggi dan penyerahan bantuan kepada komuniti setempat termasuk Inisiatif 
Perumahan Veteran ATM (Baik Pulih Rumah), Sumbangan Bantuan Bakul Makanan, 
Bantuan Komuniti, serta Bantuan Persekolahan. 

4. Simboliknya, gimik pelancaran ini telah menzahirkan komitmen MINDEF dalam 
membangunkan infrastruktur serta meningkatkan taraf hidup penduduk desa 
dengan menyumbang kepada peningkatan aktiviti ekonomi, kehidupan dan 
memperkukuh hubungan kerjasama antara anggota Angkatan Tentera Malaysia (ATM) 
dan masyarakat setempat. 

5. Turut berlangsung adalah karnival mini bermula dari jam 8.00 pagi hingga 4.00 
petang melibatkan penyertaan sekitar 250 orang penduduk kampung. Karnival ini 
telah menawarkan pelbagai aktiviti seperti pertukaran 200 unit terawal topi keledar 
percuma, pertandingan mewarna, anyaman ketupat, permainan Kon dan Ring, Batu 
Seremban, Timbang Raga dan Boling Kelapa. Selain itu, ATM juga turut menyediakan 
perkhidmatan pemeriksaan kesihatan dan pergigian serta program kerohanian iaitu 
Kursus Pengurusan Jenazah dan Klinik Surah Al-Fatihah. 

 
6. Usaha ini adalah satu manifestasi Kerajaan MADANI yang telah menyalurkan 

peruntukan nasional sebanyak RM100 juta semasa Belanjawan 2024 dengan pecahan 
setiap kampung angkat menerima peruntukan maksimum RM2.5 juta dan 
tambahan dana RM50,000.00 daripada MINDEF kepada Kampung Baharu Pasak 
melibatkan projek penanaman cendawan. Peruntukan ini adalah bagi memastikan 
capaian liputan kemudahan asas air, elektrik, jalan, lampu jalan, kemudahan 
masyarakat dan capaian internet dapat dipertingkatkan di kawasan desa. 



7. Pemilihan Kampung Baru Pasak sebagai Kampung Angkat MADANI - MINDEF adalah 
berdasarkan kemudahan asas yang masih di bawah 50 peratus. Di bawah inisiatif ini, 
10 projek menaik taraf, pembinaan baharu, baik pulih serta projek tanaman 
dilaksanakan untuk memberi manfaat kepada lebih 600 penduduk daripada 152 
isi rumah. Majoriti penduduk kampung ini bergantung sepenuhnya kepada aktiviti 
ekonomi setempat, termasuk sebagai pekebun kecil, nelayan dan buruh. 

 
8. Keseluruhan projek ini telah dilaksanakan oleh kontraktor tempatan dengan keutamaan 

diberikan kepada kontraktor Bumiputera bagi menyokong ekonomi setempat. Antara 
agensi yang terlibat dalam perlaksanaan projek ini adalah MINDEF, ATM, Jabatan Hal 
Ehwal Veteran (JHEV) ATM, Pejabat Daerah Kota Tinggi (PDKT), serta Jabatan Kerja 
Raya (JKR) Kota Tinggi. 

 
9. Turut hadir dalam majlis ini adalah Ketua Setiausaha Kementerian Pertahanan, 

YBhg. Datuk Lokman Hakim bin Ali; Panglima Tentera Darat, Jeneral Tan Sri Dato' Wira 
Muhammad Hafizuddeain bin Jantan; Timbalan Ketua Setiausaha (Pengurusan), 
YBhg. Datin Roszanina binti Wahab; Timbalan Panglima Tentera Udara mewakili 
Panglima Tentera Udara, YBhg. Leftenan Jeneral Dato’ Sri Haji Muhamad Norazlan bin 
Aris TUDM; Ketua Pengarah Kor Agama Angkatan Tentera, Mejar Jeneral Dato' Hj 
Mohd Rashidi bin Bujai dan Ketua Pengarah JHEV ATM, YBhg. Mejar Jeneral Dato’ Hj 
Semaon bin Hj Marjuki. 

 
-TAMAT- 

 
“MALAYSIA MADANI” 
“BERKHIDMAT UNTUK NEGARA” 
“PERTAHANAN NEGARA, TANGGUNGJAWAB BERSAMA” 

 

 
Kementerian Pertahanan Malaysia 
15 Disember 2024 


